
ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 7, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕉᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᑐᒃᓯᐊᕐᓂᒃᑯᑦ ᐊᖕᒪᕈᓐᓇᖅᑭᐅᒃ ᑲᑎᒪᓂᐊᖅᑎᓪᓗᑕ 

ᒥᔅ ᕿᓕᖅᑎ?   

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᓯ. (ᑐᓵᔨᑎᒍᑦ) ᖁᔭᓐᓇᒦᒃ. 

ᑲᑎᒪᔾᔪᑎᒃᓴᓄᐊᓚᐅᖅᑎᓐᓇᑕ 

ᓂᓪᓕᐅᑎᖃᑲᐃᓐᓇᕈᒪᔪᖓ.  

 

ᐅᖃᖅᑎᐅᑉ ᐅᖃᐅᓯᖓ 

 

ᖁᕕᐊᓱᒃᑐᖓ ᐃᓘᓐᓇᖏᑦ ᒪᓕᒐᓕᐅᖅᑏᑦ ᑕᒪᐅᖓ 

ᐅᑎᕐᒥᖕᒪᑕ ᐅᑭᐅᖅᓯᐅᒻᒥᒃ 

ᑲᑎᒪᕐᔪᐊᕆᐊᖅᑐᓕᖅᑎᓪᓗᒋᑦ.  

 

ᐅᓪᓗᒥᒃᑲᓐᓂᖅ ᓈᒻᒪᒃᓯᒃᐸᑦ ᑲᒥᓯᓇᐅᑉ 

ᓇᓗᓇᐃᖅᓯᔾᔪᑎᖏᑦᑕ ᐊᔾᔨᖏᓐᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᐊᖅᑐᖓ ᐱᔾᔪᑎᓖᑦ 

ᑖᒃᑯᐊ ᓯᕗᓪᓕᖅᐹᕐᒥᒃ ᑲᑎᒪᕐᔪᐊᕐᓂᐊᖅᑎᓪᓗᒋᑦ 

ᐱᖓᓲᔪᖅᑐᖓᓂ ᒪᓕᒐᓕᐅᖅᑏᑦ. 

 

ᑭᒡᒐᖅᑐᖅᖢᒋᑦ ᐃᓘᓐᓇᖏᑦ ᒪᓕᒐᓕᐅᖅᑏᑦ 

ᖁᕕᐊᓱᒃᑐᖓ ᐱᕕᖃᓐᖑᐊᑕᖅᓯᓐᓇᕋᒪ ᐊᒻᒪᓗ 

ᖁᕕᐊᓲᑎᒋᔪᒪᓪᓗᒍ ᑕᐃᓐᓇ ᑯᐃᓐᒋᔭᐅᔪᖅ ᐊᒻᒪᓗ 

ᑯᐃᓐ ᑭᒡᒐᖅᑐᐃᔨᖓ ᑖᒃᑯᐊ ᐱᔪᓐᓃᕐᒪᑕ 

ᓄᕙᒡᔪᐊᕐᓇᖃᓚᐅᖅᑎᓪᓗᒋᑦ.  

 

ᑕᐃᒪᓐᓇ ᓄᕙᒡᔪᐊᕐᓇᖅ ᐊᑕᐅᓯᐅᓐᖏᑦᑐᓂᒃ 

ᒪᓕᒐᕐᓂᒃ ᐊᑐᕆᐊᖃᖅᑎᑦᑎᔾᔪᑎᒋᓕᖅᖢᑎᒃᑯᑦ 

ᐳᓛᕆᐊᖅᑕᐅᔪᓐᓇᓐᖏᑦᑐᒍᑦ ᒫᓐᓇ ᐊᒻᒪᓗ 

ᖁᕕᐊᒋᔭᕗᑦ ᖁᔭᓐᓇᒦᖅᑐᒍᑦ ᑕᐃᒃᑯᐊ 

ᐃᓅᓕᓴᐃᔩᑦ ᐱᔨᑦᑏᓐᓇᕐᒪᑕ ᑕᒪᑐᒪᓂ 

ᐱᔭᕐᓂᓐᖏᑦᑐᖅ ᐊᑐᖅᑕᐅᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅᐸᒃᑲ ᑕᐃᒃᑯᐊ 

ᐋᓐᓂᐊᓯᐅᖅᑏᑦ, ᑕᐃᒪᓐᖓᓕᒫᖅ ᐱᔨᑦᑏᓐᓇᕐᒪᑕ 

ᑕᒪᓐᓇ ᐱᔭᕐᓂᓐᖏᑦᑐᖅ ᐊᑐᖅᑎᓪᓗᒍ ᐅᓐᓄᐊᕐᓗ 

ᐅᓪᓗᒃᑯᓪᓗ ᐃᖅᑲᓇᐃᔭᖃᑦᑕᖅᖢᑎᒃ ᐊᒻᒪᓗ 

ᐅᓪᓛᒃᑯᑦ ᐃᖅᑲᓇᐃᔭᕆᐊᖅᐸᒃᑭᓪᓗᑎᒃ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪ, ᐱᕕᖃᕐᓂᓐᓂ 

ᖁᔭᓐᓇᒦᕈᒪᖕᒥᔭᒃᑲ ᓂᕈᐊᖅᑎᒃᑲ ᐅᖅᓱᖅᑑᕐᒥ 

ᑕᐃᒪᓐᖓᓕᒫᖅ ᐃᑲᔪᖅᓱᐃᖏᓐᓇᕐᒪᑕ ᐅᕙᓐᓂᒃ 

ᐊᒻᒪᓗ ᓂᓪᓕᐅᑎᖃᖃᑦᑕᕐᒪᑕ ᓄᓇᓕᖕᓂ 

ᐃᓱᒫᓘᑎᒋᔭᐅᔪᓂᒃ ᒐᕙᒪᒃᑯᑦ 

ᐊᖅᑯᑎᒋᔭᕆᐊᖃᖅᑕᖏᑦ ᒪᓕᒡᓗᒋᑦ.  

 

ᐊᒻᒪᓗ ᑲᑎᒪᔾᔪᑎᒃᓴᓄᐊᓚᐅᓐᖏᓐᓂᑦᑎᓐᓂ ᐅᓇ 

ᐅᖃᓕᒫᕈᒪᔭᕋ ᓄᓇᕗᑦ ᑲᒥᓯᓇᖓᓄᑦ ᐱᓚᐅᖅᑕᕋ. 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᓇᓗᓇᐃᖅᓯᔪᒪᕗᖓ 

ᐊᑐᓕᖁᔭᓕᐅᕈᒪᓪᓗᖓ ᒪᓕᒐᓕᐅᖅᑎᓄᑦ ᓄᓇᕗᒻᒥ 

ᐊᓂᒍᖅᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᐃᑦ 

ᓯᕗᓪᓕᖅᐹᒥᒃ ᑲᑎᒪᑎᓪᓗᒋᑦ ᐱᖓᓲᔪᖅᑐᖓᓂ 

ᒪᓕᒐᓕᐅᖅᑏᑦ. 

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  38 

 

 

• ᒪᓕᒐᒃᓴᖅ 1, ᐊᑐᑲᐃᓐᓇᕐᓂᐊᖅᑐᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᑦ, 

2022-2023;  

 

• ᒪᓕᒐᒃᓴᖅ 2, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᑭᑐᔪᖅᑐᕆᑎᒃᓴᐃᑦ ᒪᓕᒐᕐᔪᐊᖅ, 2022-2023; 

ᐊᒻᒪᓗ  

 

• ᒪᓕᒐᒃᓴᖅ 3, ᑮᓇᐅᔭᑦ ᐃᓚᒋᐊᕈᑏᑦ 

ᐊᐅᓚᔾᔪᑏᑦ ᒪᑭᒪᐅᑎᓪᓗ, ᒪᓕᒐᕐᔪᐊᖓ 

ᓈᓴᐅᑎᓕᒃ 2, 2021-2022. 

 

ᐃᓗᖏᖅᓱᖅᖢᖓ ᐄᕙ ᖃᒪᓂᖅ, ᐋᕆᐊᒃ ᓄᓇᕗᑦ 

ᑲᒥᓯᓇᖓ.  

 

ᓈᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ 

ᒥᔅᑐ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 6(1): ᔪᑯᕋᐃᓂᒥ 

ᐅᓇᑕᖅᑐᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒋᑦ ᑕᐃᒃᑯᐊ 

ᔪᑯᕋᐃᓐᒥ ᐅᓇᑕᖅᑕᐅᔪᑦ.  

 

ᕋᓯᐊᒥᐅᓪᓗ ᐅᓇᑕᕋᓱᒃᖢᑎᒃ ᔪᑯᕋᐃᓐᒥ ᐊᒻᒪᓗ 

ᐊᑦᑕᓇᖅᓯᔾᔪᑎᒋᔭᐅᓪᓗᓂ ᐅᑭᐅᖅᑕᖅᑐᒥ ᓄᓇᓖᑦ 

ᐊᒻᒪᓗ ᐃᑲᔪᖃᑎᒌᖕᓂᑦᑎᓐᓂᒃ.  

 

ᑕᒪᓐᓇ ᐊᑭᕋᖅᑐᖅᐸᕗᑦ ᓯᖁᒥᑦᑎᖕᒪᑦ ᓄᓇᕐᔪᐊᕐᒥ 

ᒪᓕᒐᖏᓐᓂᒃ ᐊᒻᒪᓗ ᑲᓇᑕ 

ᐊᒃᑐᖅᑕᐅᓂᖃᖅᑎᓪᓗᒍ.  

 

ᐅᖃᖅᑏ, ᑕᐃᒃᑯᐊ ᔫᑳᓐᒥ ᓄᓇᑦᓯᐊᕐᒥᓗ 

ᓯᕗᓕᖅᑏᑦ ᓇᖏᖃᑎᒋᕙᒃᑲ ᐃᓱᒫᓘᑎᒋᒐᑦᑎᒃᑯᑦ 

ᐅᑭᐅᖅᑕᖅᑐᒥ ᓴᐳᒻᒥᐅᓯᖅᑕᐅᓯᒪᓂᖓ 

ᐅᓗᕆᐊᓇᖅᑐᒦᓕᕐᓂᖓᓗ ᕆᓯᐊ 

ᐊᒃᑐᐃᓂᖃᕐᓂᐊᕐᒪᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓂᒃ 

ᐅᓗᕆᐊᓇᕈᑎᒋᔭᐅᓗᓂᓗ ᓲᕐᓗ ᐅᑭᐅᖅᑕᖅᑐᒥ 

ᑲᑎᒪᔨᓂᒃ. 

 

ᐅᑭᐅᖅᑕᖅᑐᒥ ᓯᕗᓕᖅᑏᑦ ᐊᒻᒪᓗ ᑲᓇᑕᐅᑉ 

ᓯᕗᓕᖅᑎᖓ ᖃᓄᖅᑑᕈᑎᒃᓴᓕᐅᖅᑐᑦ ᑕᒪᓐᓇ 

ᐅᓗᕆᐊᓇᕐᓂᖅ ᓴᖅᑭᔮᖅᑎᓪᓗᒍ.   

 

ᐅᖃᖅᑏ, ᐃᑲᔪᕈᒪᓪᓗᑎᒃᑯᑦ ᔪᑯᕋᐃᓐᒥᐅᑦ ᒐᕙᒪᒃᑯᑦ 

$25,000−ᓂᒃ ᐊᐅᐸᖅᑐᓂᒃ ᓴᓐᓂᖓᔪᓕᖕᓅᖅᓯᔪᑦ 

ᐃᑲᔪᖅᑕᐅᖁᓪᓗᒋᑦ ᑕᐃᒃᑯᐊ ᐃᓄᖏᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᓄᓇᕗᑦ ᓇᖏᖃᑎᖃᖅᐳᑦ 

ᔪᑯᕋᐃᓐᒥᐅᓂᒃ, ᔪᑯᕋᐃᓐᒥᐅᑕᓂᒡᓗ ᓇᓂᓕᒫᖅ 

ᓄᓇᕐᔪᐊᕐᒥ. ᖁᔭᓐᓇᒦᒃ ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 002 - 6(1): 

ᓄᕙᕐᓇᕐᔪᐊᒧᑦ ᑐᓴᒐᒃᓴᐃᑦ (ᒪᐃᓐ) 

 

ᐊᖓᔪᖅᑳᖅ ᔮᓐ ᒪᐃᓐ: ᒫ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ 

ᑕᐅᑐᒃᑎᑦ.  

 

ᐅᖃᖅᑎᑦᓯᔩ, 2020-ᖑᑎᖦᖢᒍ ᓄᓇᕗᒻᒥᐅᑕᑎᒍᑦ 

ᐅᓇᑕᖃᑕᐅᒋᐊᓕᓚᐅᖅᐳᒍᑦ ᓄᕙᖕᓇᕐᔪᕐᒥᒃ, 

ᑕᐃᑉᓱᒪᓂ ᐱᒋᐊᓕᓵᓚᐅᖅᑎᓪᓗᒍ ᑕᒪᓐᓇ 

ᐅᖃᖅᑎᑦᓯᔨ, ᑕᒪᓐᓇ ᓄᕙᖕᓇᕐᔪᐊᖅ 

ᖃᐅᔨᒪᔭᐅᓗᐊᓚᐅᖅᓯᒪᓐᖏᑦᑐᖅ ᑕᒪᓐᓇ 

ᐱᔾᔪᑎᒋᑉᓗᒍ ᓄᓇᕗᑦ ᒐᕙᒪᒃᑯᑦ 

ᐱᓕᕆᒋᐊᓪᓚᒃᓯᓐᓇᓕᓚᐅᖅᓯᒪᕗᑦ ᓄᓇᕗᒻᒥᐅᓂᒃ 

ᒥᐊᓂᖅᓯᑉᓗᑎᒃ ᓄᕙᖕᓇᕐᔪᐊᕐᒧᑦ ᐊᒃᑐᖅᑕᐅᖁᓇᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐋᓐᓂᐊᕐᓂᖅ 

ᐱᒋᐊᓕᓵᖅᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐃᖅᑲᓇᐃᔭᖅᑏᑦ 

ᓯᕗᒃᑲᖅᑎᖅᑕᐃᔭᐅᓪᓚᕆᓚᐅᖅᓯᒪᔪᖅ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  39 

 

 

ᐊᒻᒪᓗ ᐊᑐᓕᖅᑎᑦᑎᓪᓗᑎᒃ ᐊᐅᓚᔾᔭᐃᒋᐊᕈᑎᓂᒃ 

ᓴᓇᕐᕈᑎᖃᑦᑎᐊᕐᓂᐊᕋᒥᒃ ᐊᒻᒪᓗ ᐃᓄᑑᔪᒃᑯᕕᖕᓂᒃ 

ᐋᖅᑭᒃᓱᐃᓪᓗᑎᒃ. 

 

ᐅᖃᖅᑏ, ᑕᒪᒃᑯᐊ ᒪᓕᒃᑕᐅᔭᕆᐊᓖᑦ 

ᐊᑐᖅᑕᐅᑎᓪᓗᒋᑦ 8ᓄᑦ ᑕᖅᑭᓄᑦ ᓄᕙᒡᔪᐊᕐᓇᕐᒥᒃ 

ᐃᓯᖅᑕᐅᓚᐅᖅᓯᒪᓐᖏᑦᑐᒍᑦ. ᖁᔭᓕᕙᒃᑲ 

ᐋᓐᓂᐊᖃᕐᓇᓐᖏᑦᑐᓕ39ᕆᔨᒃᑯᓐᓄᑦ 

ᓯᕗᒃᑲᖅᑕᖅᑏᑦ, ᓴᓇᕐᕈᑎᖃᖅᑎᑦᑎᑦᑎᐊᓚᐅᕐᒪᑕ 

ᓄᕙᒡᔪᐊᕐᓇᖅ ᐱᓪᓗᒍ.  

 

ᐊᑯᓂᐊᓗᒃ ᓄᕙᒡᔪᐊᕐᓇᖅ ᑕᒫᓃᓕᖅᑐᖅ ᐊᒻᒪᓗ 

ᐊᕐᕌᒎᒃ ᒪᕐᕉᒃ ᐃᖅᑲᓇᐃᔭᖅᑎᕗᑦ 

ᐊᒃᓱᕈᑦᑎᐊᖅᓯᒪᔪᑦ ᑕᐃᒃᑯᐊ ᐊᐅᖏᖅᓯᕕᖕᒥ 

ᐃᖅᑲᓇᐃᔭᖅᑐᑦ ᐋᓐᓂᐊᕕᕋᓛᓂ ᐅᕙᓂ 

ᐋᓐᓂᐊᕕᖕᒥ ᐅᖁᒪᐃᓐᓂᓂᐊᕐᕕᖕᒥ ᐊᒻᒪᓗ 

ᑐᑦᑕᕐᕕᖕᒥ. ᑖᒃᑯᐊ ᐃᑲᕐᕋᒐᓴᖕᓄᑦ 

ᐃᖅᑲᓇᐃᔭᖃᑦᑕᓚᐅᖅᓯᒪᔪᑦ ᓄᓇᕗᒻᒥᐅᑦ 

ᑐᓴᐅᒪᖁᓪᓗᒋᑦ, ᓴᐳᒻᒥᐅᓯᖅᑕᐅᓯᒪᖁᓪᓗᒋᓪᓗ. 

ᖁᔭᓐᓇᒦᕈᒪᕙᒃᑲ  ᓇᓗᓇᐃᕈᒪᕙᒃᑲᓗ ᑕᐃᒃᑯᐊ 

ᐊᖏᖅᓯᒪᑦᑎᐊᖅᖢᑎᒃ 

ᐃᖅᑲᓇᐃᔭᖅᑎᒋᔭᐅᖃᑦᑕᓚᐅᖅᑐᑦ. ᐃᓘᓐᓇᓯ 

ᖁᔭᓐᓇᒦᕐᔪᐊᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᒪᒃᑯᐊ ᐊᑐᕆᐊᓖᑦ 

ᐅᓄᕈᓐᓃᖅᐸᓪᓕᐊᓕᖅᑎᓪᓗᒋᑦ ᖃᐅᔨᒪᔪᖓ 

ᓄᓇᕗᒻᒥᐅᑦ ᐊᒥᓱᑦ ᐃᓱᒫᓘᑎᖃᕐᒪᑕ ᓱᓕ 

ᓄᕙᒡᔪᐊᕐᓇᖅ ᑕᒫᓃᒻᒪᑦ, ᓇᓗᓇᐃᖅᓯᔪᒪᕗᖓ 

ᒐᕙᒪᒃᑯᑦ ᐃᑲᔪᐃᓐᓇᕐᓂᐊᖅᑐᑦ ᓄᓇᕗᒻᒥᐅᑦ 

ᐊᑦᑕᓇᓐᖏᑦᑐᒦᖁᓪᓗᒋᑦ, ᐃᖅᑲᓇᐃᔭᖅᑏᓪᓗ 

ᐱᔨᑦᑎᕈᑎᓂᒃ ᑐᓴᐅᒪᔾᔪᑎᓂᒡᓗ 

ᐊᑐᐃᓐᓇᕈᖅᑎᑦᑎᓂᐊᖅᑐᑦ ᓄᓇᕗᒻᒥᐅᑕᓂᒃ 

ᓄᕙᒡᔪᐊᕐᓇᕐᒧᑦ ᑎᑭᑕᐅᖁᓐᖏᓪᓗᒋᑦ. 

ᑲᑐᔾᔨᖃᑎᒌᖕᓂᒃᑰᖅᖢᑕ ᑖᒃᑯᐊ 

ᐃᖅᑲᓇᐃᔭᖅᑎᑐᐃᓐᓇᐅᓐᖏᑦᑐᑦ, ᑕᒪᑦᑕᑦᑎᐊᖅ 

ᓴᐳᒻᒥᐅᓯᖅᓯᒪᔭᕆᐊᖃᖅᑕᕗᑦ ᓄᓇᕗᑦ. ᑲᐴᑏᑦ 

ᐊᑐᐃᓐᓇᐅᔪᑦ ᓄᓇᓕᓕᒫᑦ 90 ᐳᓴᓪᓗ 

ᑲᐱᔭᐅᔪᓐᓇᖅᖢᑎᒃ. ᑖᓐᓇ ᓴᐳᒻᒥᐅᓯᖅᓯᒪᓪᓚᕆᒃᑐᖅ 

ᐊᒻᒪᓗ ᓴᐳᒻᒥᐅᖅᓯᖅᓯᒪᖁᓪᓗᑕ 

ᓄᕙᒡᔪᐊᕐᓇᖅᑖᕐᓂᕈᑕ ᐋᓐᓂᐊᓐᖏᓐᓂᖅᓴᐅᖁᓪᓗᑕ. 

ᐊᑏ, ᑲᐱᔭᐅᓂᐊᖅᐳᓯ ᓯᕗᒧᐊᖅᐸᓪᓕᐊᓕᖅᑎᓪᓗᑕ 

ᒪᓕᒐᐃᓪᓗ ᖃᓱᔭᐅᕙᓪᓕᐊᓕᖅᑎᓪᓗᒋᑦ.  

 

ᐅᐱᑦᑐᖓ ᐃᖅᑲᓇᐃᔭᖅᑎᕗᑦ ᐱᓕᕆᓯᒪᑦᑎᐊᕐᒪᑕ 

ᐊᒻᒪᓗ ᐊᓯᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏ 

ᓄᓇᕗᒻᒥᐅᓪᓗ ᐊᒃᓱᕈᑦᑎᐊᖅᖢᑎᒃ 

ᐊᒃᑐᖅᑐᐊᓚᐅᔾᔭᐃᖅᑎᑦᑎᓯᒪᔪᑦ. ᐊᑏ ᖁᔭᓕᓚᕗᑦ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 003 - 6(1): 

ᓄᕙᕐᓇᕐᔪᐊᒧᑦ ᑐᓴᒐᒃᓴᐃᑦ (ᐊᕿᐊᕈᖅ, ᑕ) 

 

ᐊᖓᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᔪᐃᓐᓇᐅᓚᐅᖅᑐᒍᑦ ᑕᐃᑲᓂ ᔮᓄᐊᕆ 20, 

2022-ᖑᑎᓪᓗᒍ ᑖᓐᓇ ᓄᕙᖕᓇᕐᔪᐊᕐᒧᑦ 

ᐊᑦᑐᖅᑕᐅᓕᓚᐅᕐᒪᑕ. ᑖᒃᑯᐊ 

ᑎᒍᔭᐅᓯᒪᔪᖁᑎᑯᓗᒃᐳᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ, 

ᑕᑉᐹᓂ ᐊᖅᑭᒋᐊᕐᕕᒻᒥ ᑎᒍᔭᐅᒪᕕᒻᒥ ᐃᖃᓗᖕᓂ 

ᐊᒻᒪᓗ ᑕᑯᓯᒪᓕᖅᓱᑕ ᑕᐃᑲᓂ ᑲᖏᖅᖠᓂᕐᒥ 

ᑎᒍᔭᐅᒪᕕᖓᓂ ᐊᒻᒪᓗ ᐊᕐᓇᓄᑦ ᑎᒍᔭᐅᒪᕕᖕᒥ. 

ᑖᒃᑯᐊ ᖁᕝᕙᖃᑦᑕᓚᐅᕋᓗᐊᖅᑎᓪᓗᒋᑦ ᑕᒪᒃᑯᐊ 

ᐱᓕᕆᖁᑎᕗᑦ ᐊᒃᓱᐊᓗᒃ ᐱᓕᕆᑦᑎᐊᕋᓱᓚᐅᕐᒪᑕ 

ᑖᒃᑯᓂᖓ ᐃᒡᓗᖁᑎᒋᔭᑦᑎᓐᓂᑦ, ᑕᒪᒃᑯᓂᖓᓗ 

ᑲᐴᖅᑕᐅᒋᐊᖃᖅᑐᓂᒃ ᐊᒻᒪᓗ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  40 

 

 

ᐃᓯᖅᐸᓪᓕᐊᔪᓂᒃ ᖃᐅᔨᓴᖅᑕᐅᑦᑎᐊᖃᑦᑕᖅᓱᑎᒃ 

ᐃᓄᑐᐃᓐᓇᕐᓂᒃ ᐃᓯᖅᑎᑦᑎᑦᑕᐃᓕᒪᓕᖅᓱᑕ 

ᑕᐃᒪᓐᓇᐃᑎᓪᓗᒋᑦ ᐊᒃᓱᒻᒪᕆᐊᓗᒃ ᑖᒃᑯᐊ 

ᐱᓕᕆᖁᑎᕗᑦ ᐸᖅᑭᔨᒋᔭᐅᖃᑦᑕᖅᑐᐃᑦ 

ᐱᓕᕆᑦᑎᐊᓚᐅᕐᒪᑕ ᐊᒻᒪᓗ 

ᑲᐴᖅᑕᐅᑦᑎᐊᖅᓯᒪᓪᓗᑎᒃ.  
 

ᖃᐅᔨᑐᐊᕋᑦᑕ ᑖᓐᓇ ᓄᕙᖕᓇᕐᔪᐊᖅ ᑕᕝᕙᓂ 

ᐃᒡᓗᖁᑎᑦᑎᓐᓃᓕᖅᑎᓪᓗᒍ ᑖᒃᑯᐊ 

ᐃᖅᓇᐃᔭᖅᑎᕗᑦ 

ᓄᖅᑲᖅᑎᑦᑎᑲᐅᑎᒋᓇᓱᒃᓯᒪᓕᖅᓱᑎᒃ ᑕᒪᒃᑯᓂᖓᓗ 

ᖃᐅᔨᓴᕆᐊᖃᓯᑲᐅᑎᒋᖃᑦᑕᖅᓱᑎᒃ ᐊᒻᒪᓗ 

ᖃᓂᓪᓕᓗᐊᕆᐊᖃᓐᖏᑦᑐᓂᒃ ᐊᒻᒪᓗ 

ᐊᕕᒃᑐᖅᓯᒪᒋᐊᖃᖅᑐᓂᒃ ᐱᓕᕆᓯᑲᐅᑎᒋᓚᐅᕐᒪᑕ 

ᑖᒃᑯᓂᖓ ᑎᒍᔭᐅᒪᖁᑎᑯᓗᑦᑎᓐᓂᒃ.ᐋᖅᑭᒋᐊᕐᕕᒃ 

ᑖᓐᓇ ᑕᐃᑲᓂ ᐃᖅᑲᓇᐃᔭᖅᑎᕗᑦ ᓱᒃᑲᔪᒥᒃ 

ᐱᓕᕆᓚᐅᕐᒪᑕ ᑖᒃᑯᐊ ᒪᕐᕉᖕᓂᒃ ᐊᕕᒃᑐᖅᓯᒪᔪᓂᒃ 

ᐃᒡᓗᓂᒃ ᑖᒃᑯᐊ ᐃᓄᖃᕈᓐᓃᖅᑎᑕᐅᑲᐃᓐᓇᖅᓱᑎᒃ 

ᑕᐃᑯᓐᖓᖅᑎᑕᐅᖔᓕᖅᓱᑎᒃ ᑖᒃᑯᐊ 

ᓄᕙᒡᔪᐊᕐᓇᕐᒧᑦ ᐊᑦᑐᖅᑕᐅᓯᒪᔪᑦ, 

ᖃᐅᔨᓴᖅᑕᐅᑦᑎᐊᖅᓱᑎᒃ, ᐸᖅᑭᔭᐅᑦᑎᐊᖅᓱᑎᒃ 

ᑖᒃᑯᐊ ᑎᒍᔭᐅᒪᔪᖁᑎᕗᑦ ᐊᒻᒪᓗ 

ᖃᐅᔨᓴᐃᓐᓇᓕᖅᓱᑎᒍᑦ ᐃᑲᕐᕋᓂᒃ 72 ᐃᑲᕐᕋᐃᑦ 

ᐊᓂᒍᕋᐃᒻᒪᑕ. 
 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐊᒃᓱᕈᑦᑎᐊᖅᓱᑎᒃ ᐱᓚᐅᕐᒪᑕ ᐊᒻᒪᓗ 

ᑐᑭᓯᐅᒪᑎᑦᑎᑦᑎᐊᕋᓱᒃᓱᑎᒃ ᑖᓐᓇ ᓄᕙᖕᓇᕐᔪᐊᖅ 

ᑕᕝᕙᓂ ᐃᒡᓗᖁᑎᑦᑎᓐᓃᓕᖅᑎᓪᓗᒍ. 

ᑕᐃᒪᓐᓇᐃᑎᓪᓗᒍ ᖃᓄᖅ ᓄᕙᖕᓇᕐᔪᐊᕐᒧᑦ 

ᐊᑦᑕᕆᔭᐅᔪᐃᑦ ᐱᖏᓐᓂᖅᓴᐅᓯᑲᐅᑎᒋᓚᐅᖅᓱᑎᒃ 

ᑕᐃᑲᓂ ᐋᖅᑭᒋᐊᕐᕕᖕᒥ ᐊᒻᒪᓗ ᒫᓐᓇᒧᑦ ᑎᑭᔅᓱᒍ 

ᐋᓐᓂᐊᕐᔪᐊᖅᑐᖃᖅᓯᒪᓇᓂ ᑖᔅᓱᒧᖓ 

ᓄᕙᖕᓇᕐᔪᐊᕐᒧᑦ ᐊᑦᑐᖅᑕᐅᓯᒪᔪᓂᒃ, ᑕᐃᒃᑯᐊᓗ 

ᐋᓐᓂᐊᓯᐅᖅᑎᖁᑎᕗᑦ ᑕᐃᑲᓃᑦᑐᐃᑦ 

ᐋᖅᑭᒋᐊᕐᕕᒻᒥ ᖁᔭᓐᓇᒦᑦᑎᐊᖅᐸᕗᑦ 1,000ᓂᒃ 

ᖃᐅᔨᓴᖅᓯᒪᓕᕐᒪᑕ ᐊᒻᒪᓗ ᑖᒃᑯᓄᖓ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑎᒍᔭᐅᒪᔪᓄᑦ, 

ᐃᑲᕐᕋᒐᓵᓗᖕᓂᒃ ᐱᓕᕆᓯᒪᒻᒪᑕ ᑖᔅᓱᒥᖓ 

ᐱᑦᑎᐊᕋᓱᒧᑦ.  
 

ᑕᐃᒪᓐᓇᐃᑎᓪᓗᒍ ᐃᓕᓴᕆᔪᒪᑦᑎᐊᖅᐸᒃᑲ ᑖᒃᑯᐊ 

ᐱᓕᕆᔨᖁᑎᕗᑦ ᐃᖅᑲᓇᐃᔭᖅᑎᕗᑦ ᑕᐃᑲᓂ 

ᐱᓕᕆᑦᑎᐊᖅᑐᒻᒪᕆᐊᓘᒻᒪᑕ ᐊᒻᒪᓗ 

ᐱᓕᕆᑦᑎᐊᖏᓐᓇᕐᒪᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

ᐊᖓᔪᖅᑳᑉ ᐅᖃᐅᓯᖓ 004 - 6(1): 

ᖁᔭᒋᔭᐅᓂᖏᑦ ᐃᓄᓕᕆᔨᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ. ᐅᖃᖅᑎᑦᑎᔨ, 

ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᓂᖃᕈᒪᓪᓗᖓ 

ᑖᒃᑯᓄᖓ ᓱᒃᑯᐊᕿᑎᑦᑎᔨᐅᔪᓂᒃ ᐊᒻᒪᓗ ᑖᒃᑯᓂᖓ 

ᓱᒃᑯᐊᕿᑎᑦᑎᔩᑦ ᐱᓕᕆᕝᕕᖃᑎᒌᖑᔪᓄᑦ, 

ᐱᓕᕆᐊᖑᕙᑦᑐᓂᒃ ᖃᐅᑕᒫᑦ ᑕᑯᖃᑦᑕᖅᑐᑦ ᐊᒻᒪᓗ 

ᑐᓵᕙᑦᑐᑦ ᐊᔅᓱᕈᕈᑕᐅᕙᑦᑐᓂᒃ.  

 

ᐅᖃᖅᑎᑦᑎᔨ, 3040%ᒥᒃ ᓄᓇᕗᒥᐅᑦ ᓄᓇᕗᓕᒫᒥ 

ᑐᕚᖃᖃᑦᑕᖅᑐᑦ ᐱᔨᑦᑎᕈᑎᒥᓂᒃ ᑐᓂᔭᐅᔪᓂᒃ 

ᑖᒃᑯᓄᖓ ᓱᒃᑯᐊᕿᑎᑦᑎᔨᓄᑦ ᐱᓕᕆᖃᑎᒌᓄᑦ 

ᐱᔭᕆᐊᓕᖏᓐᓂᒃ ᑕᖅᑭᑕᒫᑦ. ᐅᐱᒋᓪᓚᕆᑉᐸᒃᑲ 

ᑖᒃᑯᐊ ᑖᒃᑯᓇᓐᖓᑦ ᐊᖏᖅᓯᒫᓂᖃᑦᑎᐊᖃᑦᑕᕐᖓᑕ 

ᑲᒪᒋᔭᖃᑦᑎᐊᐸᑦᑐᑎᒃ, ᐃᖅᑲᓇᐃᔭᑦᑎᐊᖅᑐᑎᓪᓗ 

ᐅᓪᓗᑕᒫᑦᑎᐊᖅ.  

 

ᑐᓂᓯᖃᑦᑕᖅᑐᑦ ᐃᑲᔫᑎᐅᔪᓂᒃ ᐊᑐᓂ 

ᐱᔪᓐᓇᖅᑐᓕᒫᓄᑦ ᑐᔅᓯᕋᖅᑎᐅᔪᓄᑦ, ᓄᕙᔾᔪᐊᕐᓇᖅ 

19 ᐊᒥᓱᓄᑦ ᖃᓂᒪᓐᓇᐅᔪᖅ ᐊᑐᖅᑎᓪᓗᒍ ᐊᒻᒪ 

ᓱᓕ ᒫᓐᓇ ᐊᑐᖅᑕᐅᖏᓐᓇᖅᑎᓪᓗᒍ 2022ᒥ. 

ᓱᑲᑦᑐᒥᒃ ᐱᔨᑦᑎᕈᑎᖏᓐᓂᒃ ᐊᓯᔾᔨᖅᓯᓯᒪᒻᒪᑦ 

ᐱᓕᕆᔾᔪᓯᐊᕆᕙᑦᑕᖏᓐᓂᒃ ᐃᓕᓐᓂᐊᐸᓪᓕᐊᓪᓗᑎᒃ 

ᐊᒻᒪᓗ ᓱᖏᐅᑎᕙᓪᓕᐊᑎᓪᓗᒋᑦ 

ᐊᑐᖅᑕᐅᖏᓐᓇᖅᑎᓪᓗᒋᑦ ᐃᓚᖏᓐᓄᓪᓗ 

ᓇᒻᒥᓂᖏᓐᓄᑦ ᓱᓕ ᐱᒡᒍᔾᔨᔭᕆᐊᖃᐃᓐᓇᖅᑎᓪᓗᒋᑦ 

ᐃᑲᔪᓯᓐᓈᖅᑐᑎᒃ. ᐃᓕᓴᕆᔭᖃᕐᒪᑕ ᑖᒃᑯᐊ 

ᐱᔭᕆᐊᖃᓪᓚᕆᑦᑐᓂᒃ ᐱᒻᒪᕆᐅᔪᒥᒃ ᐃᑲᔫᓯᐊᓂᒃ, 

ᑮᓇᐅᔭᑎᒍᑦ ᑭᖒᒪᑦᑎᔪᓄᑦ ᑕᒪᒃᑯᓄᖓ 

ᐊᔅᓱᕈᕈᑕᐅᔪᓂᒃ ᐊᑑᑎᒐᓗᐊᖅᑎᓪᓗᒋᑦ 

ᖃᓄᐃᓐᓂᕆᔭᖏᓐᓂ. ᑖᒃᑯᐊ ᐱᓕᕆᖃᑎᒌᖑᔪᐃᑦ  

 

ᑕᒪᕐᒥᒃ 100%ᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᖅᐳᑦ. 

ᐃᓄᐃᑦ ᕿᑎᐊᓃᑦᑐᑦ ᓯᕗᓪᓕᖅᐹᖑᓪᓗᑎᓪᓗᒍ 

ᑲᒪᔨᐅᔪᑦ ᐱᔭᐅᔪᔅᓴᓂᒃ ᓄᓇᕗᒻᒥ ᓈᓚᓐᓂᖃᖅᐳᑦ 

ᑲᔪᖏᖅᓴᐃᔨᐅᓪᓗᑎᒃ ᐊᒻᒪᓗ ᐃᑲᔪᖅᑎᐅᓪᓗᑎᒃ 

ᓄᓇᖅᑲᑎᑦᑎᓐᓂᒃ. 

 

ᐅᖃᖅᑎᑦᑎᔨ, ᐃᓄᐃᑦ ᑕᒪᕐᒥᒃ ᑕᕝᕙᓃᑦᑐᑦ 

ᑲᑎᒪᕕᒻᒥ ᐱᖃᑕᐅᓗᑎᒃ ᖁᔭᓕᖃᑎᒋᔪᒪᕙᒃᑲ 

ᐃᓅᖃᑎᑦᑎᓐᓂᒃ ᐱᓗᐊᖅᑐᒥᒃ ᑖᒃᑯᐊ 

ᐃᑲᔫᓯᐊᖅᑎᐅᖃᑦᑕᖅᑐᐃᑦ ᓄᓇᓕᓐᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  41 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑦ ᐅᖃᐅᓯᖏᑦ. 

ᓯᕗᓕᖅᑎ ᓄᓇᕗᒻᒧᑦ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 005 - 6(1): 

ᓄᕙᕐᓇᕐᔪᐊᒧᑦ ᖃᓂᒪᓕᖅᑐᒥᓃᑦ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᓂᑯᕕᒃᑲᓐᓂᖅᐳᖓ ᐊᔅᓱᐊᓗᒃ 

ᑕᐃᒫᑦᑎᐊᖅᑕᐅᖅ ᐅᐱᓱᒍᒪᑦᑎᐊᕋᒪ ᑖᒃᑯᐊ 

ᓯᕗᓪᓕᕐᒥ ᓄᕙᖕᓇᕐᔪᐊᖅ ᑕᕝᕗᓐᖓᓚᐅᖅᑎᓪᓗᒍ 

ᐃᖅᑲᓇᐃᔭᖅᑎᕗᑦ ᐊᔅᓱᕈᓪᓚᑦᑖᖅᓯᒪᓪᓗᑎᒃ 

ᐃᓕᓴᕆᒍᒪᑦᑎᐊᕋᑦᑎᒍᑦ. ᐅᖃᖅᑎᑦᑎᔨ, ᑖᒃᑯᐊ 

ᐳᖅᑐᓂᖅᐹᕐᒥᒃ ᑕᐅᑐᑉᐸᕗᑦ ᐊᒻᒪ 

ᖁᔭᓐᓇᒦᑦᑎᐊᕈᕙᕗᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ, ᐃᖅᑲᓇᐃᔭᖅᑎᕗᐃᓛᒃ. 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᓯᖃᕈᒪᖕᒥᔪᖓ 

ᐊᔾᔨᒌᓐᖏᑦᑐᓂᒃ ᐃᑲᔪᖅᓱᐃᓂᖓ ᓄᓇᕗᑦ 

ᒐᕙᒪᒃᑯᖏᑦ ᑖᓐᓇ ᓄᕙᖕᓇᕐᔪᐊᖅ 19ᖑᑎᓪᓗᒍ. 

 

ᐅᖃᖅᑎ, ᓄᓇᕗᒻᒥ ᕼᐋᒪᓚᐅᔪᑦ 

ᐱᓕᕆᓂᖅᐹᖑᒻᒪᕆᓚᐅᕐᒪᑕ ᐊᑦᑐᖅᓯᓗᐊᖁᓇᒍ 

ᓄᕙᖕᓇᕐᔪᐊᖅ ᓄᓇᕗᒻᒥ. $4 ᒥᓕᐊᓐ 

ᓴᓂᕐᕙᒃᑕᐅᓚᐅᖅᐳᑦ ᕼᐋᒪᓚᐅᔪᓄᑦ 

ᐃᑲᔪᖅᓱᐃᖁᓪᓗᒋᑦ ᑖᒃᑯᐊ ᐱᔨᑦᑎᕋᕐᓂᕐᒧᑦ 

ᓄᓇᓕᖕᓂ.  

 

ᓄᓇᓕᖕᓂ ᐅᖃᓪᓚᒡᕖᑦ ᑖᒃᑯᐊ ᑐᓴᐅᑎᒃᑭᕆᐅᔪᑦ 

ᐊᓯᐊᓂᒃ $75 ᑕᐅᓴᓐᑲᓐᓂᕐᓂᒃ ᐅᖃᓪᓚᒡᕕᒃᑯᑦ. 

 

ᐅᖃᖅᑎ, ᔮᓄᐊᕆᒥ ᒐᕙᒪᒃᑯᑦ ᒥᑭᔪᓄᑦ 

ᓇᖕᒥᓂᕆᔭᐅᔪᓄᑦ ᐃᑲᔪᖅᓱᐃᓂᖃᓚᐅᖅᑐᑦ $415 

ᑕᐅᓴᓐ-ᓚᐅᖅᑐᑦ ᐃᑲᔫᑎᒋᓪᓗᓂᒋᑦ ᑖᒃᑯᓄᖓ 

ᑮᓇᐅᔭᖅᑐᕈᑎᖏᑦ ᐊᒻᒪᓗ $625 ᑕᐅᓴᓐᑲᓐᓂᕐᓂᒃ 

ᐃᑲᔫᑎᖏᑦ ᓄᓇᕗᒻᒥ ᐆᒪᔪᕐᓂᐊᖅᑎᒃᑯᑦ 

ᑎᒥᖁᑎᖏᓐᓄᑦ, ᐊᖑᓇᓱᒃᑏᑦ 

ᐃᑲᔪᖅᓱᖅᑕᐅᖁᓪᓗᒋᑦ ᑖᒃᑯᐊ ᑎᒥᒧᑦ ᐱᔪᓂᒃ 

ᓂᕿᖃᑦᑎᐊᖁᓪᓗᒋᑦ. 

ᑭᖑᓪᓕᖅᐹᕐᒥᒃ $7.7 ᒥᓕᐊᓐ ᓴᓂᕐᕙᐃᓚᐅᖅᐳᑦ 

ᓂᕿᖃᑦᑎᐊᕆᐊᖃᕐᓂᕐᒧᑦ 

ᐊᔪᖅᓴᕈᓐᓃᖅᐹᓪᓕᕐᓂᕐᒧᓪᓗ.   

 

ᐅᖃᖅᑎ, ᐃᓕᓴᕆᔪᒪᕙᒃᑲ ᒪᑯᐊ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐊᒻᒪᓗ ᓄᓇᕗᒻᒥ 

ᕼᐋᒪᓚᓂᓗ ᑕᖃᓱᐃᑦᑑᓪᓗᑎᒃ ᐱᓕᕆᓚᐅᕐᒪᑕ 

ᐊᕐᕌᒎᖕᓂᒃ ᒪᕐᕉᕋᑖᖅᑐᓂᒃ ᐃᑲᔪᖅᓱᐃᓪᓗᑎᒃ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 006 - 6(1): 

ᐃᖏᕐᕋᔪᓕᕆᓂᖅ ᐊᑦᑐᖅᑕᐅᓂᖓ 

ᓄᕙᕐᔪᐊᕐᓇᒧᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 

ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᖃᐅᔨᒪᓗᒃᑖᕋᑉᑕᐃᓛᒃ 

ᑕᒪᓐᓇ ᓄᕙᒡᔫᐊᕐᓇᖅ ᑕᒪᐅᖓ ᓄᓇᕗᒻᒧᑦ 

ᑎᑭᑎᓪᓗᒍ ᐃᖏᕐᕋᔪᓕᕆᓂᖅ 

ᐊᒃᑐᖅᑕᐅᓯᒪᖃᑕᐅᖕᒥᖕᒪᑦ ᐊᖏᔪᒥᒃ. ᑕᒪᒃᑯᐊ 

ᐃᖏᕐᕋᔭᒃᑐᑦ ᐃᓄᐃᓴᒃᓯᒋᐊᖅᓯᒪᑎᓪᓗᒋᑦ ᑖᒃᑯᐊᓗ 

ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ 

ᐃᖏᕐᕋᔪᓕᕆᓂᕐᒧᑦ ᐊᓯᔾᔨᖅᓯᒪᑎᓪᓗᒋᑦ 

ᐊᑐᐃᓐᓇᕈᖅᑎᕆᕙᒃᑐᓪᓗ ᐱᖁᑎᓂᒃ 

ᐊᓯᓐᖑᑉᓯᒪᑎᓪᓗᒋᑦ. ᑕᒪᓐᓇ ᓄᕙᒡᔪᐊᕐᓇᖅ 

ᐃᒃᐱᖕᓇᕐᓂᖃᖅᓯᒪᕗᖅ ᐊᒥᓱᓄᑦ ᐱᓕᕆᔨᐅᔪᓄᑦ, 

ᐃᖏᕐᕋᔪᓕᕆᔨᐅᔪᓄᓪᓗ ᐃᖏᕐᕋᔭᒃᐸᒃᑐᓄᓪᓗ 

ᐃᓄᖕᓄᑦ. ᑕᒪᓐᓇ ᐊᖏᔪᒥᒃ ᐊᔭᒃᓯᓯᒪᖕᒪᑦ 

ᑕᒪᑐᒧᖓ.  

 

ᐅᖃᖅᑎᑦᑎᔩ, ᐅᖃᕈᒪᕗᖓ 

ᖁᔭᓕᔭᐃᓐᓇᕆᓪᓗᒋᓪᓗ ᑕᐃᒃᑯᐊ ᓄᓇᕘᑉ 

ᖃᖓᑕᓲᓕᕆᔨᒃᑯᖏᑦ ᐊᐅᓚᑦᑎᐊᖏᓐᓇᓚᐅᕐᒪᑕ 

ᐊᕐᕌᒎᓕᕐᑐᓄᑦ ᒪᕐᕉᖕᓄᒃ. 

 

ᐊᒻᒪ ᐅᖃᖅᑎᑦᓯᔾᔨ, (ᑐᓵᔨᑎᒍᑦ) ᑕᐃᒪ 

ᖃᐅᔨᒪᒐᑦᑎᒍᑦ ᑖᒃᑯᐊ ᐃᖅᑲᓇᐃᖅᑎᖏᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᓄᖅᑲᓱᐃᑦᑑᓪᓗᑎᒃ ᑖᓐᓇ ᓄᕙᒡᔪᐊᕐᓇᖅ 

ᐱᒋᐊᓚᐅᖅᑎᓪᓗᒍ ᑕᒪᒃᑯᐊ 

ᐃᑲᔪᖅᓱᐃᓂᐅᔭᕆᐊᓖᑦ ᓄᓇᕗᒻᒥᐅᑦ ᑕᒪᒃᑯᐊ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  42 

 

 

ᖃᖓᑕᓲᓕᕆᔨᒃᑯᑦ ᐃᖏᕐᕋᔪᓐᓇᐃᓪᓕᖁᓪᓗᒋᑦ 

ᓄᖅᑲᖅᑎᑕᐅᓐᖏᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 007 - 6(1): 

ᓄᕙᕐᔪᐊᕐᓇᐅᑉ ᐊᑦᑐᐃᓂᖓ ᐃᓄᓐᓂᑦ 

ᐃᓕᓐᓂᐊᖅᑎᓂᓪᓗ (ᑯᕌᒃ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᑖᓐᓇ ᓄᕙᖕᓇᕐᔪᐊᖅ 19 

ᐊᒃᑐᖅᓯᒪᒪᑦ ᐃᓄᖁᑎᑦᑕ ᑎᒥᖏᓐᓂᒃ ᐊᒻᒪᓗ 

ᐱᓕᕆᔨᑦᑎᓐᓂᒡᓗ ᐃᓕᓐᓂᐊᖅᑎᓂᒡᓗ. ᒪᕐᕉᒃ 

ᐊᕐᕌᒎᕋᑖᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᐊᒃᑯᖅᑕᐅᑦᑕᐃᓕᒪᔪᑦ.  

 

ᑕᒪᒃᑯᐊ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᖏᓐᓂᒃ 

ᐊᒃᑐᖅᓯᔪᑦ ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕐᕕᖕᓂ 

ᐊᔾᔨᐅᓐᖏᑦᑐᒃᑯᑦ ᐊᑎᕆᐊᖃᓚᐅᖅᑐᑦ ᑕᒪᒃᑯᐊ 

ᑲᔪᓰᓐᓇᖁᓪᓗᒋᑦ. ᐃᓗᓐᓂᐊᕐᕖᑦ ᒪᑐᐃᓯᔪᑦ ᑕᐃᒪ 

ᐃᓕᓐᓂᐊᕈᑎᖏᑦ ᐋᖅᑭᒃᓱᐃᓚᐅᑦ, 

ᐅᖃᓪᓚᒡᕕᒃᑰᖃᑦᑕᖅᖢᑎᒡᓗ.  ᑕᐃᒪ 

ᓈᓴᐅᓯᕆᓂᕐᒧᑦ ᐊᒻᒪᓗ ᐊᓯᖏᓐᓂᒃ 

ᐃᓕᓐᓂᐊᕈᑕᐅᔪᓂᒃ. ᑕᐃᒪ ᑭᐅᔾᔪᑎᒥᓂᒃ 

ᐅᖄᓚᔾᔪᑎᖃᖅᐸᒃᑐᑎᒃ. ᐃᓕᓐᓂᐊᕐᕖᑦ 

ᐱᓕᕆᖃᑎᖃᓚᐅᖅᐳᑦ ᐃᓕᓐᓂᐊᖅᑎᓂᒃ ᑕᐃᒃᑯᐊ 

ᑕᕐᕆᔭᒐᕐᓂᒃ ᐃᓕᓐᓂᐊᑐᓂᓗ ᖃᕆᓴᐅᔭᒃᑯᑦ 

ᓴᖅᑭᑦᑐᑦ. ᑖᒃᑯᐊ ᐃᓕᓐᓂᐊᖏᓐᓇᖅᑐᑦ 

ᖁᔭᒋᔪᒪᓪᓗᒍᓗ ᐃᓕᓐᓂᐊᕐᕕᓕᒫᕗᑦ 

ᐊᔾᔨᐅᓐᖏᑦᑐᒃᑯᑦ ᐱᓕᕆᓂᕗᑦ.  

 

ᐅᖃᖅᑎᑦ, ᐊᒃᓱᕈᕐᓇᕐᓂᕆᔭᕗᑦ ᓄᕙᖕᓇᕐᔪᐊᖅ 

ᑖᒃᑯᓄᖓ ᐃᓕᓐᓂᐊᕐᕕᖕᓄᑦ, ᑖᓐᓇ 

ᓴᐃᒻᒪᖅᑕᐃᓕᖁᓪᓗᒍ ᓄᕙᖕᓇᕐᔪᐊᖅ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ 

ᒪᓕᒋᐊᖃᓚᐅᕐᒪᑕ ᑖᒃᑯᐊᓗ ᓴᓗᒻᒪᖅᓴᐃᔩᑦ 

ᓴᓗᒻᒪᖅᓴᐃᓂᕐᒧᑦ ᒪᓕᒐᖅᑖᖅᑎᑕᐅᓪᓗᑎᒃ ᑖᒃᑯᐊᓗ 

ᑕᖃᓱᐃᑦᑑᓪᓗᑎᒃ ᐃᓚᔮᕇᒃ ᐊᑦᑕᕐᓇᖅᑐᒦᖁᓇᒋᑦ. 

ᖁᔭᒋᔪᒪᕙᒃᑲ ᐱᓕᕆᓯᒪᔭᖏᓐᓄᑦ 

ᓄᕙᖕᓇᕐᔪᐊᖑᑎᓪᓗᒍ.  

 

ᐅᖃᖅᑏ, ᐊᒥᓲᖕᒪᑕ ᓱᓕ ᑕᒪᒃᑯᐊ ᓱᕈᓯᖅᐳᑦ 

ᒪᒃᑯᑦᑐᓪᓗ ᐃᓕᓐᓂᐊᖅᑐᑦ. ᒪᓕᒐᓕᐅᖅᑎᐅᖃᑎᒃᑲ 

ᐊᑏ, ᖁᔭᒋᓚᐅᕐᓚᕗᑦ ᓱᕈᓯᖅᑕᐅᑎᓄᑦ 

ᓴᓗᒻᒪᖅᓴᐃᔩᑦ, ᐃᓕᓐᓂᐊᕐᕕᖕᒥ ᑲᑎᒪᔩᑦ, 

ᐃᓕᓴᖅᑐᓕᕆᔩᑦ, ᐃᓚᔮᕇᑦ ᐃᖅᑲᓇᐃᔭᖅᑏᑦ, 

ᐃᖅᑲᓇᐃᔭᖅᑏᑦ, ᐃᓕᓴᐃᔩᓪᓗ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᑦᑕᕐᓂᓴᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ, 

ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 008 - 6(1): 

ᐃᓕᖅᑯᓯᓕᕆᓂᕐᒥ ᐃᖅᑲᓇᐃᔭᖅᑐᑦ 

ᐃᓕᓴᕆᔭᐅᓂᖏᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ.  ᐅᓪᓗᒥ ᓇᖏᖅᓯᕗᖓ 

ᐃᓕᓴᕆᔪᒪᓪᓗᒋᑦ ᐱᒻᒪᕆᐊᓗᖕᓂᒃ 

ᐱᔭᕆᐊᖃᓪᓚᕆᒃᑐᓂᒡᓗ ᐱᓕᕆᖃᑦᑕᖅᑐᑦ 

ᑐᑭᓕᐅᕆᔩᑦ, ᐃᖅᑲᓇᐃᔭᖅᑎᖏᑦ 

ᐃᓕᖅᑯᓯᓕᕆᔨᒃᑯᓐᓂ.  

 

ᐅᖃᖅᑎᑦᑎᔨ, ᖃᐅᔨᒪᔪᐃᓐᓇᐅᔪᒍᑦ ᒐᕙᒪᒃᑯᑦ 

ᐊᐅᓚᓂᕆᔭᖏᑦ ᓄᖅᑲᖓᔭᕆᐊᖃᑲᑕᓚᐅᕐᒪᑕ 

ᐊᕐᕌᒍᓂᒃ ᒪᕐᕉᖕᓂᒃ ᐊᓂᒍᖅᑑᖕᓂᒃ ᓄᕙᒡᔪᐊᕐᓇᖅ 

19 ᖃᓂᒪᓐᓇᖅ ᐱᔾᔪᑎᒋᓪᓗᒍ. ᐃᖅᑲᓇᐃᔭᕐᕖᑦ 

ᐅᓄᖅᑐᑦ ᒪᑐᓯᒪᑎᓪᓗᒋᑦ ᐅᐸᒍᑎᔪᓂᒃ 

ᐊᐅᓚᓂᕆᔭᖏᓐᓂᒃ ᐅᑯᓂᖓ ᓄᓇᕗᑦ ᒐᕙᒪᒃᑯᑦ 

ᐱᓕᕆᕕᖕᓂᒃ, ᑐᑦᑕᕐᕕᖏᓐᓂᒃ 

ᑐᑭᓕᐅᖅᑕᐅᔭᕆᐊᓖᑦ ᑲᔪᓯᓚᐅᖅᐳᑦ ᐊᒻᒪᓗ 

ᑐᐊᕕᕐᓇᖅᑐᑦ ᑐᑭᓕᐅᖅᑕᐅᖁᔭᐅᔪᑦ 

ᐅᓄᖅᓯᒋᐊᖅᓯᒪᓪᓚᕆᒃᖢᑎᒃ. 

 

(ᑐᓵᔨᑎᒍᑦ) ᐅᖃᖅᑎ, ᐱᒋᐊᖅᑎᓪᓗᒍ ᑖᓐᓇ 

ᓄᕙᖕᓇᕐᔪᐊᖅ ᒫᑦᓯ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  43 

 

 

2019ᒥ ᑖᒃᑯᐊ ᑐᑭᓕᐅᕆᔩᑦ ᐃᖅᑲᓇᐃᔭᖅᑎᖏᑦ 

ᑐᑭᓕᐅᕆᓚᐅᑦ 4 ᒥᓕᐊᓐᖑᓗᐊᖅᑐᓂᒃ 

ᐅᖃᐅᓯᕐᓂᒃ... 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ ᒥᔅ ᖁᐊᓴ, 

ᐱᕕᒃᓴᐃᑦ ᓄᖑᒻᒪᑦ. ᐊᖏᖅᑕᐅᓇᓱᒋᐊᖃᕆᕗᑎᑦ 

ᐱᔭᕇᕈᒪᓗᑎᑦ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᐊᖏᖅᑕᐅᔪᒪᕗᖓ 

ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐱᑕᖃᓐᖏᒻᒪᑦ, ᑲᔪᓯᑐᐃᓐᓇᕆᑦ ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐊᖏᖅᑕᐅᒐᒪ.  

 

(ᑐᓵᔨᑎᒍᑦ) ᑖᓐᓇ ᐱᒋᐊᕐᓂᖏᓐᓂᒃ ᓄᕙᖕᓇᕐᔪᐊᖅ 

ᐱᒋᐊᓚᐅᖅᑎᓪᓗᒍ ᒫᑦᓯ ‘20ᒥ ᑖᒃᑯᐊ ᑐᑭᓕᐅᕆᔩᑦ 

ᐃᖅᑲᓇᐃᔭᖅᑎᖏᑦ ᑐᑭᓕᐅᕆᓚᐅᖅᐳᑦ 

4ᒥᓕᐊᓐᖑᓚᐅᖅᑐᓂᒃ ᐅᖃᐅᓯᕐᓂᒃ ᑕᒪᑐᒧᖓ 

ᓄᕙᖕᓇᕐᔪᐊᕐᓇᖅ 19ᒧᑦ, ᐅᓄᕐᓂᖅᓴᒻᒪᕇᑦ 

ᑐᒃᓯᕋᖅᑕᐅᔪᑦ ᐱᔭᐅᓚᐅᖅᐳᑦ 

ᐃᖅᑲᓇᐃᔭᕐᓇᐅᔪᓐᓃᕋᓗᐊᖅᑎᓪᓗᒍ. 

 

ᐅᖃᖅᑎ, ᑖᓐᓇ 2020-21 ᐊᕐᕌᒍᐊᓂ 

ᑐᑭᓕᐅᕆᔨᕗᑦ ᑐᓂᔭᐅᓚᐅᖅᐳᖅ ᐱᔭᕇᖅᓯᓪᓗᑎᒡᓗ 

ᑐᑭᓕᐅᕆᓂᕐᒧᑦ ᑐᒃᓯᕋᖅᑕᐅᔪᓂᒃ ᑲᑎᓐᓂᖃᖅᖢᑎᒃ 

8 ᒥᓕᐊᓐᖑᓚᐅᖅᑐᓂᒃ ᐅᖃᐅᓯᕐᓂᒃ ᑎᑭᑦᑐᒍ 

2021-22 ᑖᒃᑯᐊ ᐊᒥᓲᓂᖏᑦ ᑐᑭᓕᐅᖅᑕᐅᔪᑦ 7 

ᒥᓕᐊᓐᑲᓴᖕᓂᒃ ᐅᖃᐅᓯᕐᓂᒃ ᑕᕝᕙᓐᖓᓪᓗ 2 

ᒥᓕᐊᓐ ᑲᓴᐃᑦ ᓄᕙ`ᖕᓇᕐᔪᐊᖅ 19ᒧᑦ ᐊᒃᑐᐊᓪᓗᑎᒃ. 

 

ᐅᖃᖅᑎ, ᑐᓵᔩᑦ ᑐᑭᓕᐅᕆᔩᓪᓗ ᑖᒃᑯᐊ 

ᑐᓴᐅᒪᑎᑦᑎᔨᒻᒪᕆᐅᓲᖑᖕᒪᑕ ᑖᒃᑯᐊ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᒻᒥᐅᓄᑦ. ᑖᒃᑯᐊ 

ᑐᓴᐅᒪᔾᔪᑎᒃᓴᓂ ᐊᑑᑎᖃᖅᑐᒻᒪᕇᑦ ᓄᓇᕗᒻᒥᐅᓄᑦ 

ᐃᓄᒃᑐᑦ ᐊᓯᖏᓐᓄᓪᓗ ᐃᓕᓴᕆᔭᐅᓯᒪᔪᓄᑦ 

ᐅᖃᐅᓰᑦ, ᑖᓐᓇ 

ᐱᔭᕐᓂᖅᑐᑯᓘᓐᖏᒻᒪᑦ ᐱᓕᕆᔪᒪᓂᖃᕆᐊᖃᕐᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᐱᒋᑦᑎᐊᖅᐸᒃᑲ 

ᐃᓕᓴᕆᔪᒪᓪᓗᒋᓪᓗ ᐊᒃᓱᕈᖅᖢᑎᒃ 

ᐱᓕᕆᖃᑦᑕᖅᑐᑦ, ᑐᓂᓯᒪᑦᑎᐊᖃᑦᑕᖅᑐᓪᓗ 

ᑐᑭᓕᐅᕆᔨᓕᒫᑦᑎᐊᑦ ᑐᓵᔩᓪᓗ ᑐᑭᓕᐅᕆᔨᒃᑯᓐᓂ 

ᐊᓯᖏᓐᓂᒡᓗ ᓄᓇᕗᒻᒥᐅᓂᒃ ᑐᑭᓯᒋᐊᕈᑎᖕᓂᒃ 

ᐊᑐᐃᓐᓇᐅᑎᑦᑎᑦᑎᐊᖃᑦᑕᖅᐳᑦ. ᐃᓄᒃᑐᑦ 

ᐊᓯᖏᓐᓄᓪᓗ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ. 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᑲᑎᒪᕝᕕᖕᒥ 

ᑐᓵᔨᑦᑎᓐᓂᒃ ᑐᑭᓕᐅᕆᔨᑦᑎᓐᓂᒡᓗ 

ᐸᑦᑕᒃᑯᖃᑎᒋᔪᒪᕙᒃᑲ. ᖁᔭᓐᓇᒦᒃ, ᖁᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 

ᒥᓂᔅᑕᐃᑦ ᐅᖃᐅᓯᖏᓐᓄᑦ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 6(1): 

ᐃᒡᓗᓕᒑᕐᔪᒻᒥᐅᑦ ᖁᔭᒋᔭᐅᓂᖏᑦ 

ᑲᖏᖅᖠᓂᕐᒥᐅᓪᓗ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᑕᐃᒃᑯᐊ ᐃᒡᓗᓕᒑᕐᔪᖕᒥᐅᑦᑕᑦ ᐊᒻᒪ 

ᑲᖏᖅᖠᓂᕐᒥᐅᑕᑦ, ᐱᓗᐊᖅᑐᒥᒃ ᑲᖏᖅᖠᓂᕐᒥᐅᑕᑦ. 

ᐃᓛᓕᐊᖅᑐᑦ ᐃᓱᒪᒐᓗᐊᖅᐳᑦ ᓈᒻᒪᑦᓯᐊᖁᑉᓗᒋᓪᓗ 

ᐃᑲᔪᖅᑐᖅᐸᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ 

ᖂᑭᐊᖅ. 

 

 

 

 

 

 

 

 

 

 

 

 

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  44 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 6(1): 

ᐃᓕᓴᕆᔭᐅᓂᖓ ᓄᓕᐊᔪᒃ ᒥᐊᕆᐊᒻ 

ᐊᒡᓘᒃᑲᖅ (ᖂᑭᐊᖅ)  

 

ᖂᑭᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ ᐃᓕᓴᕆᔪᒪᓪᓗᒍ ᐃᓐᓇᖅ ᓂᓚᐅᓛᖅ 

ᒥᐊᕆᐊᒻ ᐊᒡᓘᒃᑲᖅ, ᑖᒃᑯᐊ ᐋᖅᑭᒃᓱᐃᔪᑦ 

ᓇᑦᑎᓕᖕᒥ ᐅᖃᐅᓰᑦ.  

 

ᓂᓚᐅᓛᖅ ᒥᐊᕆᐊᒻ ᐊᒡᓘᒃᑲᖅ ᐊᑭᓂᑲᓪᓚᒃ 

ᐃᓕᓴᐃᔨᐅᓕᖅᑐᖅ ᐊᒻᒪᓗ ᐊᔾᔨᐅᓐᖏᑦᑐᓂᒃ 

ᑕᓗᕐᔪᐊᕐᒥ ᐅᖃᐅᓯᕐᒥᒃ ᕼᐊᑦᓚᕆᐅᑉ 

ᖃᐅᔨᒪᔭᖏᓐᓂᒃ ᐊᒻᒪᓗ ᐅᖃᐅᓯᓕᕆᓂᕐᒥᒃ ᑖᓐᓇ 

ᐱᒋᐊᓚᐅᖅᑎᓪᓗᒍ 2007ᒥ. 

 

ᐅᖃᖅᑎ, ᓇᑦᑎᓕᖕᒥᐅᑦ ᐅᖃᐅᓯᖓᑦ 

ᐊᔾᔨᐅᓐᖏᑦᑐᓂᒃ ᓂᓪᓕᐊᔾᔪᓯᖃᕐᒪᑕ ᑖᒃᑯᐊᓗ 

ᑖᒃᑯᐊᓗ ᑎᑎᕋᐅᓯᕐᓂᒃ ᐱᑕᖃᓚᐅᓐᖏᑦᑐᑦ ᑖᒃᑯᐊ, 

ᖃᓕᐅᔮᖅᐸᐃᑦ ᐊᑐᐃᓐᓇᐅᓂᐊᖅᑐᖅ ᖃᕆᓴᐅᔭᓄᑦ 

ᐊᓯᖏᓐᓄᓪᓗ ᑎᒍᒥᐊᒐᕐᓄᑦ ᑖᒃᑯᐊ 

ᐱᓕᕆᖃᑎᒌᖕᓂᒃ ᕼᐃ ᕼᐅ ᕼᐊ ᐊᒻᒪᓗ ᓯ ᓱ ᓴ 

ᑖᒃᑯᓄᖓ ᑕᒪᑐᒧᖓ ᐅᖃᐅᓯᕐᓂᒃ 

ᑎᑎᕋᕈᓐᓇᑦᑎᐊᖁᓪᓗᒋᑦ ᑕᐃᒪ ᑐᓴᖅᓴᐅᓂᕐᒥᒃ.  

 

ᐅᖃᖅᑎ, ᑖᒃᑯᐊ ᐊᔾᔨᒌᓕᖅᑎᑕᐅᓂᖏᑦ ᐃᓄᐃᑦ 

ᐅᖃᐅᓯᖓᑦ ᑖᓐᓇ ᐊᑯᓂᑲᓪᓚᒃ ᐃᓱᒪᒋᔮ. ᑕᐃᒪᓕ 

ᑎᑎᕋᐅᓯᖃᕐᓂᖅ ᐊᑕᐅᓯᕐᒥᒃ ᑖᓐᓇ ᐃᓄᒃᑎᑐᑦ 

ᐅᖃᐅᓯᖅ ᑖᒃᑯᐊ ᓴᓐᖏᒃᑎᒋᐊᖁᓪᓗᒋᑦ ᐅᖃᐅᓰᑦ 

ᐅᑐᖅᑕᐅᓂᖏᑦ ᑎᑎᖅᑲᑎᒍᑦ.  

 

ᑖᒃᑯᐊ ᐃᒃᐱᒋᑦᑎᐊᖅᐸᒃᑲ ᐃᓄᐃᑦ 

ᐊᔾᔨᒌᓐᖏᓐᓂᖏᑦ ᐅᖃᐅᓯᖏᓪᓗ ᑖᒃᑯᐊ 

ᐃᓕᓴᖅᓯᓯᖓᑕ 

ᑕᓪᓕᒪᓂᒃ ᐊᔾᔨᒌᓐᖏᑦᑐᓂᒃ ᐃᓄᐃᑦ ᐅᖃᐅᓯᕐᒥᓂᒃ 

ᐱᖃᓯᐅᑎᓗᒍ ᓇᑦᑎᓕᒃ. 

 

ᐅᖃᖅᑎ, ᑕᐃᒪ ᐅᐱᒋᔪᒪᕙᕋ ᐊᒻᒪᓗ ᖁᔭᒋᔪᒪᓪᓗᒍ 

ᑖᓐᓇᐃᓛᒃ ᓂᓚᐅᓛᖅ ᒥᐅᕆᐊᒻ ᐊᒡᓘᒃᑳᖅ ᐊᒻᒪᓗ 

ᐱᓕᕆᖃᑎᖏᑦ ᑖᒃᑯᐊ ᐱᓕᕆᓇᓱᖕᓂᕆᓚᐅᖅᑐᐃᑦ 

ᐊᒻᒪ ᓴᖅᑭᒃᑲᓐᓂᖁᓪᓗᒍ ᓇᑦᑎᓕᖕᒥᐅᑦ ᐅᖃᐅᖓ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 6(1): 

ᐃᒥᔅᓴᖃᕆᐊᖃᕐᓂᖅ ᓄᓇᕘᒥ (ᖃᕝᕕᒃ)  

 

ᖃᕝᕕᒃ: ᓇᑯᕐᒦᒃ ᐅᖃᖅᑎ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ. 

ᐊᑦᓱᓇᐃᖅᐸᒃᑲ ᑭᒡᒐᑐᖅᑕᒪ ᓄᓇᓕᖓ 

ᑕᓯᐅᔭᕐᔪᐊᕐᒥ, ᓴᓂᑭᓗᐊᕐᒥᐅᖃᑎᒃᑲ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗ ᐱᒻᒪᕆᐊᓘᓂᖓᓂᒃ 

ᐊᑦᑐᓇᓐᖏᑦᑐᓂᒃ ᓴᓗᒪᔪᓂᓪᓗ 

ᐃᒥᔅᓴᖃᕆᐊᖃᕐᓂᕗᑦ ᓄᓇᑦᑎᓐᓂ ᐃᒥᕐᒥ.  

 

ᐅᖃᖅᑏ, ᑕᐃᒪ ᖃᐅᔨᒪᒐᕕᑦ ᓴᓂᑭᓗᐊᖅ 

ᐊᑐᕆᐊᖃᖅᓯᒪᒻᒪᑦ ᐃᓱᒫᓗᓇᓪᓚᕆᑦᑐᐊᓗᓐᓂᒃ 

ᐃᒥᖓ ᐱᔾᔪᑎᒋᓪᓗᒍ ᐊᕐᕌᒍᒐᓚᑲᒻᒪᕆᐅᓕᖅᑐᓄᑦ.  

 

ᔫᓂᐅᑎᓪᓗᒍ 2016ᒥ ᒐᕙᒪᒃᑯᑦ 

ᓴᖅᑭᖅᓯᓚᐅᖅᓯᒪᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᐅᔨᒪᒋᐊᕐᔫᒥᖁᔨᓪᓗᑎᒃ ᑕᕆᐅᓕᕕᔾᔪᐊᕌᓘᒻᒧᒡᒎᖅ 

ᐃᒥᖓ. ᐅᖃᐅᔾᔨᒋᐊᖃᑦᑕᔪᔪᐃᑦᑕᐅᖅ 

ᒫᓐᓇᕈᓘᓚᐅᖅᑐᑦ ᐱᓇᓱᐊᕈᓯᐅᓚᐅᖅᑐᖅ 

ᐊᒥᓲᓐᖏᑦᑐᑦ ᐊᓂᒍᖅᑎᓪᓗᒋᑦ.  

 

ᐊᕐᕌᒍᑦ ᑕᓪᓕᒪᓂᒃ ᐊᓂᒍᓕᖅᑐᑦ 

ᐱᓕᕆᒐᓱᑦᑐᖃᖃᑦᑕᖅᓯᒪᒐᓗᐊᕐᖓᑦ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  45 

 

 

ᐊᑦᑕᓇᖁᓇᒋᑦ ᐃᒥᖓ, ᑕᕆᐅᖏᔭᐃᔾᔪᑎᒥᓪᓗ 

ᓴᓗᒪᔅᓴᐃᔾᔪᑎᓂᒃ 

ᐋᖅᑭᑦᑎᕆᔪᖃᔪᓚᐅᖅᓯᒪᒐᓗᐊᕆᓪᓗᓂ. 

ᓴᓂᑭᓗᐊᕐᒥᐅᑦ ᐅᑯᐊ ᖁᔭᓕᔪᑦ ᑕᐃᒫᒃ 

ᐃᑲᔪᖅᑕᐅᒐᓱᔅᓯᒪᒻᒪᑕ ᑭᓯᐊᓂᓕ 

ᐋᖅᑭᔅᓯᒪᐃᓐᓇᖅᑐᒥᒃ ᐋᖅᑭᔅᓱᖁᓇᖅᑑᒐᓗᐊᖅ 

ᒫᓐᓇᒃᑯᑦ.   

 

ᐅᖃᖅᑏ, ᔫᓐ 2021ᖑᑎᓪᓗᒍ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑳᓐᑐᕌᒥᒃ 

ᐱᒐᓱᐊᒐᒃᓴᒥᒃ ᓴᖅᑭᖅᓯᓚᐅᖅᓯᒪᒻᒪᑕ 

ᖃᐅᔨᓴᕋᔭᖅᑐᒥᒃ ᖃᓄᖅ ᐃᒥᕐᒥᒃ 

ᓴᓗᒻᒪᖅᓴᐃᔾᔪᑎᑖᕈᓐᓇᕋᔭᕐᒪᖔᑦ ᓴᓂᑭᓕᐊᖅ. 

ᐋᒡᒐᓯ 2021ᖑᓕᕐᒥᑎᓪᓗᒍ ᒐᕙᒪᑐᖃᒃᑯᑦ 

ᐅᖃᓚᐅᖅᓯᒪᒻᒪᑕ ᑮᓇᐅᔭᖃᖅᑎᑕᐅᓂᐊᕐᖓᒡᒎᖅ 

ᑖᓐᓇ ᐸᕐᓇᑦᑕᐅᓂᖓ. ᑖᔅᓱᒪ ᐸᕐᓇᑦᑕᐅᓂᖓ, 

ᑖᓐᑐᕌᖓᓗᑦᑕᐅᖅ ᑕᐃᑲᓂᔅᓴᐃᓐᓇᖅ ᑕᖅᑭᕐᒥ 

ᑐᓂᔭᐅᓚᐅᖅᓯᒪᓪᓗᓂ.  

 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓᓕ ᑕᓯᐅᔭᕐᔪᐊᕐᒧᑦ 

ᓴᓐᖏᓈᖅᑖᓗᒋᓗᒍ ᐃᑲᔪᖅᓱᖃᑦᑕᕐᓂᐊᕋᒃᑭᑦ 

ᐱᓕᕆᐊᖑᖁᓪᓗᒍ ᑖᓐᓇ ᐃᓱᒫᓗᓇᖅᑐᖅ. 

ᐊᒻᒪᑦᑕᐅᖅ ᒥᓂᔅᑕᒧᑦ ᓈᒻᒪᓈᓕᖅᑲᑦ 

ᐊᐱᖅᑯᑎᖃᕐᓂᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᒻᒥᐅᒧᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 6(1): 

ᐃᓱᒫᓗᓐᓇᕆᔭᐅᔪᑦ ᐅᖅᑯᕐᒥᐅᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ 

ᓇᖏᖅᓯᒋᐊᒥ ᑕᕝᕙᓂ ᐅᐱᒍᓱᖃᑕᐅᕗᖓ 

ᓯᕗᓪᓕᖅᐹᒥ ᐃᓚᐅᒋᐊᒥ ᑕᕝᕙᓂ. 

ᓇᓗᓇᐃᖅᓯᒍᒪᓪᓗᖓ ᐃᓛᒃ ᐅᖃᐅᓯᖃᕈᒪᔪᖓ 

ᐆᒥᖓ, ᐅᖃᖅᑎᑦᑎᔨ, ᑭᒡᒐᑐᖅᑕᓐᓄᑦ ᐅᖅᑯᕐᒥᐅᓄᑦ 

ᑕᑉᐸᐅᖓ ᑲᖏᖅᑐᒑᐱᒻᒥ ᑐᐊᕕᕐᓇᖅᑐᓂᒃ 

ᑐᓴᐅᒪᖃᑦᑕᖅᓯᒪᒐᑦᑕ, ᑐᓴᐅᒪᔪᐃᓐᓇᑦᑎᐊᖑᓯᒪᒐᔅᓯ 

ᐃᓕᖅᑯᓯᐅᓯᒪᔪᒥᒃ ᐃᓗᖏᖅᓱᓂᕐᒥᒃ 

ᐃᑲᔪᖅᑕᐅᔭᕆᐊᖃᕐᓂᕐᒥᒃ ᑕᑉᐱᑲᓂ 

ᐊᑦᑐᖅᑕᐅᓯᒪᖃᑦᑕᓪᓚᕆᓚᐅᕐᒪᑕ 

ᑕᒫᓂ ᑕᖅᑮᒃ ᒪᕐᕉᒃ ᐱᓗᐊᖅᑐᖅ ᐅᖓᑖᓄᓪᓗᑭᐊᖅ. 

 

ᐅᖃᖅᑎᑦᑎᔨ, ᖃᐅᔨᒪᒐᑦᑕ 

ᓯᓚᕈᔪᓪᓚᕆᐅᖃᑦᑕᓚᐅᕐᓂᖓᓂᒃ ᑕᒫᓂ. 

ᐅᑭᐅᖅᑕᖅᑐᒥ ᐊᑦᑐᖅᑕᐅᓯᒪᐅᓚᐅᕐᒪᑕ ᓄᓇᓖᑦ. 

ᑕᒫᓂ ᐱᓇᓱᐊᕈᓯᓂᒃ ᖄᖏᖅᑐᓂᒃ 

ᐱᓕᕆᖃᑎᖃᖃᑦᑕᖅᓯᒪᓂᕋ ᓇᓗᓇᐃᕈᒪᔭᕋ 

ᐃᓕᔅᓯᓐᓄᑦ ᐅᖃᐅᓯᕆᔪᒪᔭᕋ ᑕᑉᐱᒃᑯᐊ 

ᑲᖏᖅᑐᒑᐱᒻᒥᐅᑦ ᐱᓕᕆᔨᖏᑦ ᕼᐋᒪᓚᖏᑕ 

ᑲᑎᒪᖃᑎᒌᓐᓂᒃᑯᑦ ᐅᖃᖃᑎᒌᓐᓂᒃᑯᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ ᓇᓗᓇᐃᔭᐃᑎᓪᓗᒋᑦ. 

ᐊᒻᒪᓗ ᒥᓂᔅᑕ ᕼᐋᒪᓚᓕᕆᔨᒃᑯᓐᓄᑦ ᑖᓐᓇ 

ᐱᓕᕆᖃᑎᒋᓯᒪᓪᓗᑎᒍᑦ ᑕᒪᓐᓇ ᐱᔾᔪᑎᒋᓪᓗᒍ.  

 

ᒫᓐᓇᓕ ᐅᖃᖅᑎᑦᑎᔩ ᓇᖏᕈᑎᒋᓪᓗᒍ 

ᓇᓗᓇᐃᖅᓯᔾᔪᑎᒋᔪᒪᔭᕋ ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎᐅᑎᓪᓗᖓ ᐊᖏᖅᓯᒪᒐᒪ 

ᑭᒡᒐᖅᑐᐃᓂᕆᓂᐊᖅᑕᓐᓂᒃ ᑖᒃᑯᓂᖓ ᓄᓇᓕᓐᓂ 

ᐱᔪᓐᓇᓂᒃᑯᑦ ᐃᓄᖏᑦ ᑖᒃᑯᐊ ᓄᓇᓖᑦ, 

ᓄᓇᖅᑲᑎᒃᑲ ᑲᖏᖅᑐᒑᐱᒻᒥᐅᓪᓗ. 

ᑕᒪᓐᓇᐅᓯᒪᒐᓗᐊᖅᑎᓪᓗᒍ ᓯᓚᕈᔫᖃᑦᑕᕐᓂᖅ 

ᓇᕈᓇᓱᐊᕐᓂᕋ ᑕᑉᐱᑯᖓ ᓄᓇᓕᓐᓄᑦ 

ᐊᔪᕐᓇᖅᑑᖃᑦᑕᖅᓯᒪᔪᖅ. ᑕᒪᓐᓇᐅᒐᓗᐊᖅᑎᓪᓗᒍ 

ᑲᔪᓯᕙᓪᓕᐊᓂᐊᕋᑦᑕ ᓯᕗᓂᕆᓂᐊᖅᑕᑎᓐᓂ 

ᑕᑉᐸᐅᖓᖃᑎᖃᓛᕐᓂᕋᓗ ᓂᕆᐅᒋᑦᑎᐊᖅᑕᕋ 

ᕼᐋᒻᓚᓕᕆᔨᒃᑯᓐᓂ ᒥᓂᔅᑐᓂ ᑕᑉᐱᑯᖓ 

ᓄᓇᓕᓐᓄᑦ. ᑖᓐᓇ ᓂᕆᐅᒋᑦᑎᐊᖅᑕᕋ ᒪᔅᓱᒪ 

ᐅᑭᐅᖅ ᑲᑎᒪᓂᖅᐹᑦᑕ ᓯᕗᓪᓕᖅᐹᓂ ᑭᖑᓂᐊᒍᑦ 

ᐳᓚᕋᕆᐊᖃᑎᖃᓛᕐᓂᕋ ᑕᑉᐱᑯᖓ ᑲᖏᖅᑐᒑᐱᒻᒧᑦ. 

ᕿᒥᕐᕈᔭᖅᑐᖃᑎᖃᕐᓂᕐᒥᒃ ᕼᐋᒻᓚᐅᑉ 

ᓄᓇᖁᑎᖓᓐᓂᒃ ᑕᑉᐱᑲᓂ ᐊᓯᖏᓐᓂᓪᓗ 

ᑎᒥᐅᔪᓂᒃ ᐱᓕᕆᕕᐅᔪᓂᒃ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᖃᕈᓐᓇᕋᒪ ᐊᒻᒪᓗ 

ᑕᒫᓂ ᑲᑎᒪᓂᐅᓂᐊᖅᑐᒥ 

ᐊᐱᖅᑯᑎᔅᓴᖃᖅᓯᒪᓂᐊᕐᒥᒐᒪ ᑕᒪᔅᓱᒧᖓ 

ᐊᒃᑐᐊᔪᒧᑦ ᓂᓪᓕᐅᑎᒋᕋᑖᖅᑕᓐᓄᑦ ᓇᓗᓇᐃᕆᕙᕋ. 

ᑕᕝᕗᖓ ᑐᐊᕕᕐᓇᖅᑑᓂᖓ ᐊᑦᑐᖅᑕᐅᓯᒪᓂᖓ 

ᕼᐋᒻᓚᐅᔪᑦ ᑲᖏᖅᑐᒑᐱᒻᒥ ᒫᓐᓇ 

ᓂᓪᓕᕈᑎᒋᓗᐊᕈᑎᒋᑲᐃᓐᓇᖅᑳᕈᒪᓯᒪᒐᒃᑯ. 

ᐱᕕᖃᖅᑎᒃᑲᕕᓐᖓ, ᐅᖃᖅᑎᑦᑎᔩ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, 

ᒥᔅᑕ ᐳᕉᔅᑐ.  

ᖁᔭᓕᓂᖅ ᐅᐃᓕᐊᒻ ᐱᐅᑉ ᓚᐃᔫᒥᒃ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐋᓗᖅᑲᒃᑲ ᐃᖃᓗᒻᒥᐅᑕᐃᑦ ᐃᖃᓗᐃᑦ-

ᓯᓈᒥᐅᑕᐃᑦ ᐊᒻᒪ ᓇᓪᓕᐅᑎᑦᑎᐊᓂᐊᖅᑯᑎᑦ ᐹᐱ 

ᓚᐃᔪᓪ, ᑎᑭᓐᓂᐅᓴᔪᕐᖏᓐᓇ.  

 

ᒫᓐᓇ ᖁᔭᓕᒍᒪᒐᒪ ᐃᓛᒃ ᑕᐃᓯᒍᒪᒐᒪ ᐅᐃᓕᐊᒻ 

ᓚᐃᔪᒥ ᐃᖃᓗᒃᑑᑦᑎᐊᕐᒥᐅᑕᕐᒥᒃ ᐊᒻᒪᓗ ᐊᒃᑲᒐ 

ᐱᐅᓪ ᐃᓅᒍᓐᓃᓚᐅᕐᒥᒻᒪᑦ ᓰᑏᕝᕙᐅᑎᓪᓗᒍ 

ᖃᐅᔨᒪᒐᔅᓯ. ᑕᐃᓐᓇ ᐱᐅᓪ ᓄᓇᕗᒻᒥ 

ᐱᓕᕆᑦᑎᐊᖅᓯᒪᔪᓄᑦ ᐱᔾᔪᓯᐊᓚᐅᖅᓯᒪᔪᖅ, 

ᑯᐃᓐᒥᓪᓗ ᑕᐃᒪᓐ ᔫᐱᓖᖓᓄᑦ, ᑲᓇᑕᐅᓪᓗ 

ᑐᓂᕐᕈᑎᕐᔪᐊᖓᓂ ᐱᓚᐅᖅᓯᒪᒋᓪᓗᓂ, 

ᐃᓕᓐᓂᐊᕆᐊᖃᑕᐅᓚᐅᖅᓯᒪᒋᓪᓗᓂᑦᑕᐅᖅ. 

ᒪᓕᒐᓕᐅᖅᑎᐅᓚᐅᖅᓯᒪᓪᓗᓂᓗ 1970-ᖏᓐᓂ 

ᐊᒻᒪᑦᑕᐅᖅ ᐊᔭᐅᕆᔨᓪᓚᕆᐅᖃᑦᑕᓚᐅᖅᑐᖅ 

ᑯᐊᐸᒃᑯᓐᓂ ᐃᓚᒌᔅᓴᑯᓐᓂ.  

 

ᐊᒻᒪᑦᑕᐅᖅ ᐅᖃᓕᒫᒐᓕᐅᖅᓯᒪᓪᓗᓂ. 

ᐅᖃᓕᒫᒐᓕᐊᕆᓯᒪᔭᖓ ᐃᒻᒥᓂᒃ ᐃᑲᔪᕋᓱᓐᓂᕐᒥᒃ 

ᐅᓂᒃᑳᖃᖅᓯᒪᔪᖅ.  

ᑕᕝᕙ ᑖᒃᑯᐊ ᐱᐅᓪ ᕿᒪᔅᓯᒪᔭᖏᑦ ᐅᕙᑦᑎᓐᓄᑦ 

ᓄᓇᖅᑲᑎᒥᓄᓪᓗ ᓄᓇᕗᒻᒥᐅᑕᕐᓄᓪᓗ. ᑕᕝᕙᓕ 

ᑖᓐᓇ ᐆᒻᒪᐹᓪᓕᕈᑎᒋᓯᒪᓪᓚᕆᒃᑲᒃᑯᐃᓛᒃ 

ᑕᐃᒪᐃᑦᑐᒥᒃ ᐊᒃᑲᖃᓚᐅᖅᓯᒪᓪᓗᖓ. 

ᐃᑦᑐᒃᑯᑎᓐᓃᖔᓚᐅᖅᓯᒪᒻᒪᑦ.  

 

ᑕᒪᓐᓇᐃᓛᒃ ᐊᐅᓚᓂᕆᔭᕗᑦ ᓇᒦᑉᐳᑭᐊᖅ ᑕᐹᓂ 

ᕿᓚᒻᒦᑐᔅᓴᐅᕗᖅ. ᐃᖃᓗᒃᑑᑦᑎᐊᓕᓴᕐᒥᒃ 

ᐃᖃᓗᑦᑐᖃᑦᑕᖅᑐᑯᓘᔪᔅᓴᐅᕗᖅ ᑕᐃᒃᑯᐊᓗ 

ᓯᕗᓕᓕᒫᒃᑲ ᓯᕗᓕᓕᒫᒃᑲᐃᓛᒃ ᑲᑎᒻᒪᔭᔅᓴᕆᒻᒪᒋᑦ 

ᐊᒻᒪᓗ ᑭᒃᑯᓕᒫᑦᑎᐊᑦ ᐊᔅᓱᕈᖅᓯᒪᔪᐃᑦ 

ᓄᓇᕗᒻᒥᐅᓄᑦ ᓯᕗᓪᓕᖅᑎᓪᓗᑎ ᑕᐃᒫᒃ ᓄᓇᒥᓄᑦ 

ᐅᑎᖅᑎᑎᑦᑎᐊᖃᑦᑕᖅᓯᒪᔪᐃᑦ 

ᑕᐃᒃᑯᐊᖑᒻᒪᑕᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ 

ᑯᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 6(1): 

ᐃᓕᓴᕆᔭᐅᓂᖏᑦ ᐋᓐᓂᐊᓯᐅᖅᑏᑦ 

ᐃᖃᓗᒃᑑᑦᑎᐊᒥ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ 

ᐅᖃᐅᓯᖃᕈᒪᓪᓗᖓ ᐃᖃᓗᒃᑑᑦᑎᐊᕐᒥᑦ 

ᖁᔭᓐᓇᒦᕐᓗᒋᓪᓗ ᑕᐃᒃᑯᐊ ᐃᓄᓕᕆᓪᓚᕆᑉᐸᑦᑐᐃᑦ 

ᐃᖅᑲᓇᐃᔭᖅᑐᐃᑦ ᐊᓯᐊᒎᕐᕕᖃᓐᖏᑦᑐᐃᑦ 

ᐱᔨᑦᑎᕋᐅᑏᑦ ᐆᒪᑎᑕᐅᖏᓐᓇᖅᐸᓚᐅᕐᖓᑕ 

ᓄᕙᓐᓇᕐᔪᐊᑕᓕᐊᓘᒐᓗᐊᖅᑎᓪᓗᒍ.  

 

ᐅᖃᖅᑏ, ᐊᒥᓱᐊᓗᐃᑦ ᑕᐃᒪ 

ᐊᒃᓱᕈᓐᓇᕋᓗᐊᖅᑎᓪᓗᒍ ᐃᖅᑲᓇᐃᔭᐃᓐᓇᖅᓯᒪᒻᒪᑕ 

ᖃᖓᑕᓲᓕᕆᔨᖏᓪᓗ, ᓂᐅᕋᐃᔨᖏᓪᓗ, 

ᐃᖅᑲᓇᐃᔭᕆᐊᖃᓪᓚᕆᑦᑐᐃᑦ 

ᐃᖅᑲᓇᐃᔭᖃᑦᑕᖅᓯᒪᒻᒪᑕ ᑐᐊᕕᕐᓇᖅᑐᓕᕆᔩᓪᓗ, 

ᐋᓐᓂᐊᓯᐅᖅᑏᓪᓗ, ᐊᖏᕐᕋᒥᓗ ᐃᑲᔪᖅᑏᑦ, 

ᐃᓪᓗᓕᕆᔩᑦ, ᓴᓇᒋᐊᖅᓯᔩᑦ, ᑎᑎᖅᑲᓂᐊᖅᑏᑦ, 

ᓇᒻᒥᓂᖃᐅᑎᓖᑦ, ᐸᓖᓯᒃᑯᑦ, ᓂᐅᕕᖅᑏᑦ, 

ᐊᐅᓚᑦᑎᔨᖏᓪᓗ. ᐃᓕᐃᓴᔩᓪᓗ, ᐸᐃᕆᔩᓪᓗ.  

 

ᐅᖃᖅᑏ, ᐊᒻᒪᑦᑕᐅᖅ ᖁᔭᓕᒍᒪᔭᒃᑲ ᓄᓇᖅᑲᑎᕗᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᖁᔭᖏᓐᓂᒃ 

ᒪᓕᑦᑎᐊᖃᑦᑕᖅᐸᓚᐅᕐᖓᑕ ᑕᐃᒃᑯᐊ ᑭᒃᑯᓕᒫᑦᑎᐊᑦ 

ᓯᐊᒻᒪᑦᑕᐃᓕᒪᑎᑦᑎᔪᐃᑦ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᔪᐃᑦ ᓄᓇᖅᑲᑎᒥᓂᑦ 

ᖁᔭᓕᕙᒃᑲ. ᑭᒃᑯᓕᒫᑦᑎᐊᖏᓛᒃ 

ᐱᓕᕆᐊᔅᓴᖃᓚᐅᕐᖓᑕ 

ᓄᕙᓐᓇᕐᔪᐊᑕᓕᐊᓘᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐃᖃᓗᐃᑦ-ᓂᐊᖁᓐᖒ 

ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ.  



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  47 

 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 6(1): 

ᖁᔭᓕᔭᐅᓂᖏᑦ ᐊᒪᕈᖅ ᐆᒪᔪᕐᓂᐊᖅᑎᒃᑯᑦ 

(ᐊᕿᐊᕈᖅ, ᐸ)  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᕗᖓ ᐃᖃᓗᐃᑦ 

ᓂᐅᖁᓐᖒᒧᑦ ᐅᕙᓐᓂᒃ ᐅᑉᐱᕈᓱᑦᑐᑎᒃ 

ᑕᕝᕗᓐᖓᐃᓯᒪᒻᒪᑕ. ᑖᓐᓇ ᖁᔭᓖᓐᓇᖃᑦᑕᖅᐳᖓ 

ᐅᓪᓗᒥᒧᑦ.  

 

ᐅᖃᖅᑎᑦᑎᔩ, ᓂᑯᕕᒍᑎᖃᖅᐳᖓ 

ᐃᓕᓴᕆᒍᒪᑦᑎᐊᖅᑐᒋᑦ ᑖᒃᑯᐊ ᐊᒪᕈᒃᑯᑦ 

ᐆᒪᔪᕐᓂᐊᖅᑎᒋᔭᕗᑦ ᑕᕝᕙᓂ ᐃᖃᓗᓐᓂ 

ᐊᔅᓱᕈᓪᓚᑦᑖᖅᓯᒪᒻᒪᑕ. ᓂᑯᕕᒍᑎᖃᖅᐳᖓᐃᓛᒃ 

ᐊᔅᓱᐊᓗᒃ ᐅᐱᒍᓱᓪᓚᑦᑖᖅᐳᖓ ᐊᔅᓱᕈᖃᑦᑕᕐᓂᖏᑦ 

ᐃᑉᐱᓇᓪᓚᑦᑖᕐᒪᑕᖅᓯᒪᒻᒪᑕ ᓄᓇᓕᓕᒫᑦᑎᓐᓄᑦ. 

ᑖᒃᑯᐊ ᐱᓗᐊᓐᖑᐊᖅᑐᒥ ᐅᖃᐅᓯᕆᑲᑕᑦᑕᕗᑦ 

ᓄᕙᓐᓇᕐᔪᐊᕌᓗᒃ ᑕᕝᕙᐅᑎᓪᓗᒍ ᑭᒃᑯᓕᒫᑦ 

ᐊᔅᓱᕈᓪᓚᑦᑖᖅᓯᒪᓂᖏᑦ ᓴᖅᑭᔮᑦᑎᐊᕐᒪᑕ.  

 

ᐃᓕᓴᕆᒍᒪᕙᕋ ᐃᒃᓯᕙᐅᑕᖓ ᒥᔅᑕ ᔩᒥ ᐋᑲᕙᒃ, 

ᑐᖏᓕᖓ ᑕᐃᕕᑎ ᐋᓕᒃᓵᓐᑐ, ᑮᓇᐅᔭᓕᕆᔨᖓ 

ᐋᑕᒥ ᐃᑦᑐᐊᑦᓯᐊᖅ, ᐅᑯᐊᓪᓗ ᑲᑎᒪᔨᐅᔪᑦ ᔩᑕᓗᒃ 

ᑲᒃᑭᒃ, ᑳᑎ ᕼᐋᓐᓴᓐ, ᐋᑦᑎ ᐊᕐᓇᒃᑲᖅ, ᓄᐊ ᐊᓗᑭ 

ᐊᒻᒪ ᓄᐊ ᓵᒋᐊᖅᑐᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕐᕌᒍᓐᓃᒃ ᒪᕐᕉᓐᓂᒃ 

ᐊᓂᒍᖅᓯᒪᔫᓐᓂᒃ 

ᐃᓕᒃᑲᓐᓂᕆᐊᖃᓪᓚᕆᓚᐅᕋᑦᑕᐃᓛᒃ 

ᐃᓕᒃᑲᓂᖅᑎᑕᐅᓚᐅᕋᑦᑕ ᐊᑑᑎᖃᕐᓂᖏᓐᓂ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ. 

ᐃᓚᒋᔭᓪᓚᕆᐊᓘᒻᒪᑕᑦᑕᐅᖅ 

ᒪᑭᒪᑦᑎᐊᑎᑦᑎᖃᑦᑕᖅᑐᓄᑦ 

ᓂᕿᖃᑦᑎᐊᑎᑦᑎᖃᑦᑕᖅᑐᓄᑦ ᓄᓇᑦᑎᓐᓂ.  

 

ᐅᖃᖅᑏ, ᑮᓇᐅᔭᖅᑎᒍᑦ ᐃᑲᔪᖅᑕᐅᓪᓗᑕ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪ 

ᐃᖃᓗᓕᕆᔨᒃᑯᓐᓄᑦ ᕿᑭᖅᑖᓗᒻᒥ, ᐊᒪᕈᖅ 

ᐆᒪᔪᕐᓂᐊᑎᒃᑯᑦ ᑐᓂᐅᖅᑲᐃᖃᑦᑕᕈᓐᓇᖅᓯᒪᔪᐃᑦ 

ᐃᓄᔅᓯᐅᑎᒐᓛᓗᓐᓂᒃ, ᑐᑦᑐᒥᓂᕐᓂᒃ, 

ᐃᖃᓗᒥᓂᕐᓂᒃ, ᐃᒍᓐᓇᕐᓂᒃ, ᓇᑦᑎᒥᓂᖅ, ᐊᕿᒡᒋᖅ, 

ᑭᖑᑉᐸᑦ, ᐃᓚᓐᓇᖏᑦ ᐅᖃᕐᓗᒋᑦ. 25,000 

ᐸᐅᓐᓂᒃ ᐃᓄᔅᓯᐅᑎᓂᒃ ᐅᓪᓗᒥᒧᑦ 

ᑐᓂᐅᖅᑲᐃᓯᒪᔪᑦ. ᑕᐃᒫᓪᓗ 

ᑎᒥᖃᑦᑎᐊᓇᖅᑐᐊᓗᓐᓂᒃ 4,000-ᖑᓗᐊᖅᑐᓄᑦ 

ᐃᖃᓗᒻᒥᐅᓄᑦ 

ᑐᓂᓯᓯᒪᔪᑦ ᐊᒻᒪᓗ 200-ᓄᑦ ᐃᓐᓇᑐᖃᕐᓄᑦ.  

 

ᖁᔭᓕᕙᒃᑲ ᑕᐃᒪ ᖁᔭᓕᖃᑕᐅᓚᖓ 

ᖁᔭᓕᖃᑕᐅᓪᓗᓯᓗ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ 

ᐃᖃᓗᓐᓂ ᐊᐅᓚᑦᑎᑎᐊᓪᓚᕆᔅᓯᒪᒻᒪᑕ ᒫᓐᓇ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 

ᐊᒻᒪ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 6(1): 

ᖁᔭᓂᓕᖅ ᓂᕈᐊᖅᑕᐅᓂᖓᓄᑦ ᐅᖃᖅᑎ 

ᑑᓂ ᐋᖁᐊᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᖃᐅᓯᖃᕈᐊᖅᑐᖓ ᐃᓕᓐᓂᒃ 

ᓂᑯᕕᑦᑐᖓ.  

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᑉᓗᑎᑦ 

ᓂᕈᐊᖅᑕᐅᓯᒪᓕᕋᕕᑦ ᑕᐃᑯᐊ ᐃᒃᓯᕙᐅᑕᕐᔪᐊᕐᒧᑦ 

ᐃᖏᓯᒪᓕᕋᕕᑦ ᖁᕕᐊᓱᖃᑎᒋᕙᒋᑦ. ᐅᑭᐅᓄᑦ 

ᑎᓴᒪᓄᑦ ᐱᓕᕆᖃᑎᒌᑦᑕᓚᐅᕋᓐᓄᒃ 

ᒪᓕᒐᓕᐅᖅᑎᑐᐃᓐᓇᐅᓚᐅᖅᖢᓄᒃ. ᑕᐃᔅᓱᒪᓂ 

ᐅᑭᐅᑦ ᑎᓴᒪᑦ ᖄᖏᖅᓯᒪᓕᖅᑑᒐᓗᐃᑦ 

ᐱᓕᕇᓐᓇᓚᐅᕋᕕᑦ ᐊᒃᓱᕈᐃᓐᓇᖅᖢᑎᑦ 

ᐅᖅᓱᖅᑑᕐᒥᐅᓂᒃ ᑭᒡᒐᖅᑐᐃᑉᓗᑎᑦ. ᑕᒪᓐᓇ 

ᓇᓗᒋᔭᐅᓚᐅᓐᖏᒻᒪᑦ ᒪᓕᒐᓕᐅᖅᑎᓗᒃᑖᓄᑦ ᐅᕙᓂ 

ᑲᑎᖃᑎᒋᑦᑕᓚᐅᕋᑉᑎᓐᓄᑦ. ᑕᒪᓐᓇ 

ᑲᔪᓯᑦᑎᐊᓂᐊᕐᒪᑦ ᓱᓕ ᓂᕆᐅᒋᕙᕋ. 

ᐱᓕᕆᓂᕆᔭᐃᑦ ᑲᔪᓯᓂᐊᕐᒪᑦ 

ᕿᑎᕐᒥᐅᓃᖔᖅᓯᒪᑉᓗᑎᑦ ᑕᒻᒪᐃᔭᕐᓂᖏᒃᑯᒪ 

ᐅᖃᖅᑎᑦᑎᔨᓐᖑᖅᑳᕐᓂᑰᒐᕕᑦ ᑕᒪᓐᓇ ᐅᐱᒋᕙᕋ 

ᖁᕕᐊᒋᕙᕋ..  

 

ᐊᒻᒪᓗ ᖃᐅᔨᒪᔪᖓ ᐊᔾᔨᒌᑎᑎᑦᑎᐊᕐᓗᑎᑦ 

ᐅᖃᖅᑎᑦᑎᔨᐅᓂᐊᕋᕕᑦ ᒥᓂᔅᑑᒐᓗᐊᖅᐸᑦ 

ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᐸᑦ 

ᐊᔾᔨᒌᑦᑎᑦᑎᓂᕐᒥᒃ ᐊᑐᐃᓐᓇᕐᓂᐊᕋᕕᑦ 

ᓇᓗᒋᓐᖏᑕᕋ ᑕᒪᓐᓇ. ᒪ’ᓇᖅᐸᒌᖅᐸᒋᑦ ᑕᕝᕘᓇ. 

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  48 

 

 

ᐃᒻᒪᖃ ᐅᖃᖅᑎᑦᑎᔨᐅᓚᐅᖅᓯᒪᔪᖅ ᒥᔅᑕ 

ᒥᑭᓐᖑᐊᖅ ᑕᐅᑐᒐᔭᕐᓂᖅᐸᑦ ᐃᒻᒪᖃ ᑕᐃᒪ 

ᖁᕕᐊᓱᖃᑕᐅᒐᓗᐊᖅᐳᖅ ᐅᑉᓗᒥ ᐃᒃᓯᕙᓕᕋᕕᑦ 

ᑕᐃᑲᓂ ᐊᒻᒪᓗ ᒥᔅᑕ ᒥᑭᓐᖑᐊᖅ ᑐᓵᕐᓂᖅᐸᑦ 

ᖁᕕᐊᓱᓪᓚᕆᑦᑐᖓ ᑐᕌᓐᑐ ᒪᐃᐳᓪ ᓕᕝᔅ-ᓂᒃ 

ᐊᑭᕋᖅᑐᐃᔪᒥᒃ ᑕᑉᐱᑲᓂ ᐃᒃᓯᕚᖅᑐᖃᓕᕐᒪᑦ.  

 

ᐅᐱᒋᕙᒋᑦ ᐅᖃᖅᑎᑦᑎᔩ ᐊᒻᒪᓗ 

ᑲᑎᒪᑦᑎᐊᕐᓂᐊᕋᑦᑕ ᓇᓗᓇᓐᖏᑉᐳᖅ 

ᐃᓱᒪᑕᐅᓂᐊᖅᑎᓪᓗᑎᑦ ᑕᕝᕙᓂ ᒪᓕᒐᓕᐅᕐᕕᒻᒥ. 

ᒪ’ᓇ, ᐅᖃᖅᑎᑦᑎᔩ.    

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᑎᖁᑎᖃᕈᓐᓃᕐᒥᒐᒪ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓂ. ᒥᔅᑕ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 6(1): 

ᓄᕙᕐᔪᐊᕐᓇᒥ ᐃᓄᑑᑎᑕᐅᔪᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐱᓗᐊᖅᑐᒥᒃ 

ᐊᒥᑦᑐᕐᒥᐅᑕᐅᖃᑎᒃᑲ ᐃᒡᓗᓕᖕᒥᓗ ᐊᒻᒪᓗ 

ᓴᓂᕋᔭᖕᒥ.  

 

ᐅᖃᖅᑎᑦᑎᔩ, ᐅᓪᓗᒥᓕ ᓂᑯᕕᔾᔪᑎᖃᖅᐳᖓ 

ᐆᒥᖓ ᐱᔾᔪᑎᖃᖅᑐᖓ ᑕᒪᒃᑯᐊ 

ᓄᕙᔾᔪᐊᖃᕐᓇᓐᖏᑦᑐᑦ ᐱᖃᓐᖏᑦᑑᒐᓗᐊᑦ 

ᐃᓄᑑᒃᑯᕕᖕᒦᒋᐊᖃᖃᑦᑕᕐᒥᖕᒪᑕ. ᐃᓄᑑᒃᑯᕕᖕᒥ 

ᑐᑭᓯᓐᖏᑯᔅᓯ Isolation. ᑖᓐᓇ ᑕᐃᒪ 

ᑕᒫᓐᖔᖅᖢᖓ ᐊᑐᓚᐅᕋᒃᑯ ᑖᓐᓇ ᑕᕝᕙ 

ᓂᑯᕕᔾᔪᑎᒋᔭᕋ ᐊᒥᑦᑐᕐᒥᐅᑕᐅᖃᑎᓐᓄᑦ 

ᐃᓄᑑᒃᑯᕕᖕᒦᒋᐊᖃᓚᐅᕋᒪ ᐅᓪᓗᓄᑦ ᖁᓕᓄᑦ 

ᐳᓛᕈᓐᓇᓚᐅᓐᖏᓐᓇᒪ ᐊᐃᑦᑕᓪᓛᓘᒐᓗᐊᖅ 

ᑲᑎᒪᓂᕐᓗ ᐱᒋᐊᕇᖅᖢᓂ.  

 

ᑕᐃᒪ ᐅᖃᖅᑎᑦᑎᔩ, ᐊᐱᖅᓱᕐᓂᖅ 

ᓇᓪᓕᖅᓯᒪᓕᖅᐸᑦ ᐋᓐᓂᐊᖃᖅᑕᐃᔨᒃᑯᑦ ᒥᓂᔅᑕᖓ 

ᑖᔅᓱᒥᖓ ᐊᐱᖅᓱᕐᓂᐊᕋᒃᑯ ᖃᓄᖅ ᒪᑯᐊ 

ᑲᐱᔭᐅᓯᒪᔪᑦ ᑲᐱᔭᐅᓯᒪᓐᖏᑦᑐᓪᓗ 

ᐃᓄᑑᒃᑯᕕᖕᒦᒋᐊᖃᖅᑐᐃᑦ ᖃᓄᖅ 

ᐃᑲᔪᖅᑕᐅᖃᑦᑕᕐᒪᖔᑕ ᒐᕙᒪᒃᑯᓐᓄᑦ 

ᐊᐱᖅᓲᑎᒋᓂᐊᕋᒃᑯ ᑕᒪᓐᓇ. ᐃᓄᑐᐃᓐᓇᐅᓗᓂ 

ᐃᓄᑑᒃᑯᕕᖕᒥᐅᑕᐅᓗᓂ ᐃᓚᖓᒍᑦ 

ᑐᑭᓯᐅᒪᓇᕈᓐᓃᖃᑦᑕᖅᑐᒃᓴᐅᖕᒪᑦ 

ᓇᓗᓕᖅᓯᒪᓪᓗᑎᒃ. ᐊᓂᒍᑎ ᒪᑐᐊᖅᓯᒪᓗᑎᒃ 

ᐃᓄᒋᐊᑦᑐᓄᐊᕈᑎ ᒪᑐᐊᖅᓯᒪᓗᑎᑦ 

ᐅᖓᓯᒌᒋᐊᖃᖅᐳᒍᑦ ᓱᓕ, ᐳᓚᕋᓐᓂᕗᒡᒎᖅ 

ᒥᑭᑎᓪᓗᒍ.  

 

ᐆᒥᖓ ᐱᔾᔪᑎᖃᖅᑐᖓ ᓂᑯᕕᔾᔪᑎᖃᖅᑐᖓ, 

ᐅᖃᖅᑎᑦᑎᔩ, ᑕᒪᓐᓇ ᖃᕆᑕᐅᔭᒃᑯᑦ ᖃᓪᓗᓈᑎᑐᑦ 

ᑕᐃᒎᓯᖃᖅᑎᑕᐅᔪᖅ Isolation Support 

ᓈᓴᐅᓯᖏᓐᓂᒃ ᕿᓂᕐᓂᐊᕋᒪ ᑖᒃᑯᐊ ᑭᒡᒐᖅᑐᖅᑕᒃᑲ 

ᓄᓇᓖᒃ ᒪᕐᕉᒃ ᖃᔅᓯᐅᓕᕐᒪᖔᑕ ᑐᑭᓯᒋᐊᕈᒪᓪᓗᖓ 

ᓈᓴᐅᑎᓂᒃ ᐱᔾᔪᑎᖃᕐᓂᐊᖅᑐᖓ ᑖᔅᓱᒥᖓ. 

ᖁᔭᓐᓇᒦᒃ ᐱᕕᖃᖅᑎᒍᓐᓇᓵᕋᕕᓐᖓ. 

ᒪᒥᐊᓇᐅᒐᓗᐊᖅ ᐊᒥᑦᑐᕐᒥᐅᑕᐅᖃᑎᓐᓄᑦ 

ᐅᐸᒍᓐᓇᓚᐅᓐᖏᓐᓇᒪ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᓐᓂᒃ. ᑲᔪᓯᑐᐃᓐᓇᕐᓗᑕ.  

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᒪᑐᓯᒪᒐᑦᑕ ᓱᓕ ᐳᓛᕆᐊᖅᑐᓄᑦ 

ᐃᓕᑕᖅᓯᖏᓐᓇᑦᑕ ᑕᕝᕙᓃᑦᑐᓂᒃ ᐳᓛᕐᕕᖕᒥ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᓯᓂᐅᑉ ᐅᐊᖕᓈᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅᑕ 

ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 6(1): ᐃᒥᓕᕆᓂᖅ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎᑦᑎᔩ, ᐊᐱᖅᑯᑎᒐ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ 

ᑲᖏᖅᓯᓂᖅ ᐃᒥᖅᑕᑕᕐᓂᖅ ᐱᔾᔪᑎᒋᓪᓗᒍ. 

 

ᔪᓚᐃ 2021-ᒥ, ᒥᓂᔅᑕᖓᑕ ᑎᒥᖓᑦ 

ᒪᓂᒪᑎᑦᑎᔪᒻᒪᑕ ᐱᕙᓪᓕᐊᕈᑎᔅᓴᐅᓂᐊᖅᑐᒥᒃ 

ᓴᓗᒻᒪᖅᓴᐃᕕᐅᕙᑦᑐᒧᑦ ᐃᒥᕐᒧᑦ ᑲᖏᖅᓯᓂᕐᒥ. ᐋᒌᓯ 

4-ᖑᓕᕐᒪᑦ, 2021-ᒥ, ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᓛᕐᒪᑕᒎᖅ ᑕᒪᑐᒧᖓ 

ᐸᕐᓇᓐᓂᐅᔪᒧᑦ. ᑳᓐᑐᕌᖑᔪᖅ ᑐᓂᔭᐅᔪᓪᓗᓂ 

ᓯᑎᐱᕆ 2021-ᖑᑎᓪᓗᒍ. ᒥᓂᔅᑕᐅᔪᖅ 

ᑐᓴᖅᑎᔪᓐᓇᐸᒻᒪ ᑕᒪᑐᒪ ᐱᓕᕆᐊᖑᕙᓪᓕᐊᔪᖅ 

ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᓐᓄᑦ. ᑖᒃᑯᐊ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᔅᓯᖅᑐᓕᕆᔨᒃᑯᑦ 

ᓄᑖᓐᖑᕆᕙᓪᓕᐊᒻᒪᑕ ᐱᑐᖃᓐᖑᖅᐸᓪᓕᐊᒻᒪᑦ 

ᐃᒥᕐᒧᑦ ᓴᓗᒻᒪᖅᓴᐃᕕᒃ ᑲᖏᖅᓯᓂᕐᒥ ᐊᒻᒪᓗ ᑖᓐᓇ 

ᐱᓂᖓᓂ ᐱᕙᓪᓕᐊᕈᑎᐅᓛᖅᑐᒥᒃ ᐃᒥᐅᑉ 

ᐸᕐᓇᓂᒦᑉᐸᓪᓕᐊᒻᒪᑦ. ᓂᕆᐅᓇᖅᑐᖅ 

ᐱᕙᓪᓕᐊᕈᑎᔅᓴᒧᑦ ᒫᑦᓯ 2022 ᐱᐊᓂᑉᐸᑦ ᐅᕝᕙᓗ 

ᓇᓪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᔅᓯᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐅᖃᕈᓐᓇᖅᐸ ᖃᖓᒃᑯᑦ ᐱᓕᕆᕝᕕᖓᑕ 

ᑐᑦᓯᕋᓛᕐᒪᖔᑕ ᐊᑭᑐᔫᑎᓄᑦ ᑮᓇᐅᔭᓂᒃ 

ᓴᓇᔭᐅᓂᒃᓴᖓᓄᑦ ᓄᑖᒥᒃ ᐃᒥᓕᕆᕝᕕᐅᓂᐊᖅᑑᑉ 

ᑲᖏᖅᓯᓂᕐᒥ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑖᒃᑯᐊ ᐊᑭᑐᔪᖅᑐᕈᑎᓂᒃ ᑐᑦᓯᕋᕐᓂᐊᕋᑦᑕ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᑖᓐᓇ 

ᑲᖏᖅᓯᓂᕐᒥ ᑕᕝᕙᓂ 2022-2023 

ᐃᓗᐊᓃᓐᖏᑦᑯᓗᐊᖅᑎᓪᓗᒍ ᑐᑦᓯᕌᕆᓂᐊᖅᑕᑦᑎᓂ 

ᑭᓯᐊᓂ ᑕᒪᓐᓇ ᐸᕐᓇᓂ ᐱᔭᕇᖅᐸᓪᓕᐊᑎᓪᓗᒍ, 

ᐱᔭᕇᕌᓂᒃᓯᒪᓕᖅᑎᓪᓗᒍ ᑕᐃᒪ ᑮᓇᐅᔭᓂᒃ 

ᑐᑦᓯᕋᖅᐸᓪᓕᐊᒐᓱᐊᕐᓂᐊᖅᑐᒍᑦ ᑕᒪᑦᓱᒨᓇ 

ᐃᒪᓕᕆᔾᔪᑎᓄᑦ ᑲᖏᖅᓯᓂᕐᒥ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᔫᓐ 2021ᒥ ᒥᓂᔅᑕᐅᑉ ᐱᓕᕆᕝᕕᖓᑕ 

ᒪᓂᒪᑎᑦᓯᔪᒻᒪᑕ ᑐᓐᖓᓱᑦᑎᑦᓯᓪᓗᑎᒃ 

ᐱᕙᓪᓕᐊᕈᑎᑦᓴᒧᑦ ᓄᑖᒥᒃ ᑭᓈᓗᕝᕕᑦᓴᒧᑦ 

ᑲᖏᖅᓯᓂᕐᒥ.  

 

ᐋᒐᓯ 4, 2021ᒥ ᒐᕙᒪᑐᖃᒃᑯᑦ ᐅᖃᓚᐅᖅᓯᒪᒻᒪᑕ 

ᑮᓇᐅᔭᖃᖅᑎᑦᓯᓛᕐᓂᕐᒥᓂᒃ $225 ᑕᐅᓴᓂᒃ. 

ᑕᒪᑐᒧᖓ ᐸᕐᓇᖕᓂᐅᔪᒧᑦ ᑳᓐᑐᕌᖑᔪᖅ ᑕᒪᓐᓇ 

ᐱᓕᕆᐊᖑᖁᓪᓗᒍ ᑐᓂᔭᐅᓚᐅᖅᓯᒪᔪᖅ ᐋᒐᓯ 

2021ᒥ. ᒥᓂᔅᑕᐅᔪᖅ ᑐᓴᖅᑎᔪᓐᓇᖅᐱᑎᒍᑦ ᐅᓪᓗᒥ 

ᖃᓄᐃᓕᖓᓕᕐᓂᖓᑕ ᑕᒪᑐᒪᐅᑉ ᐱᓕᕆᐊᒃᓴᐅᑉ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. 

ᑕᒪᓐᓇ ᐸᕐᓇᓂᖅ ᐱᔭᕇᖅᐸᓪᓕᐊᓕᕐᒪᑦ ᐅᖃᖅᑎ, 

ᑕᐃᑲᓂ ᐱᐊᓂᓚᐅᖅᑳᖅᑎᓪᓗᒍ ᑖᓐᓇ ᐱᓇᓲᑎᒧᑦ 

ᑎᑎᕋᖅᓯᒪᔪᑦ ᑕᕝᕙᓂ ᑕᖅᑭᐅᑉ ᓄᓐᖑᐊᓂᖃᐃ 

ᓇᓗᓇᕈᓐᓃᕐᓂᐊᖅᑐᖅ ᖃᓄᖅ ᑖᓐᓇ 

ᑭᓱᒨᒻᒪᕆᒐᓱᐊᕐᓂᐊᕐᒪᖔᑦᑕ ᑮᓇᐅᔭᓂᒃ 

ᑐᑦᓯᕋᖅᐸᓪᓕᐊᓗᑕ ᐊᔪᓐᖏᓐᓂᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

ᐊᐱᖅᑯᑦ 002 - 6(1): ᓄᓇᕗᑦ ᒪᓂᑑᕝᕙᓗ 

ᐊᒃᑐᐊᓂᖏᒃ (ᓯᒪᐃᓚᒃ) 

 

ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑎ. ᐅᑉᓗᒃᑯᑦ 

ᖃᒪᓂᑦᑐᐊᕐᒥᐅᑦ ᑲᑎᒪᔨᐅᖃᑎᒃᑲᓗ ᑕᕝᕙᓂ.  

 

ᐅᖃᖅᑎ, ᓯᕗᓕᖅᑎᒧᑦ ᐊᐱᖅᑯᑎᒐ ᐅᓪᓗᒥ.  

 

ᐅᖃᖅᑎ, ᖁᓚᓐᖏᓚᖓ ᐊᖏᖃᑎᖃᕐᓂᐊᖅᑐᖅ 

ᓯᕗᓕᖅᑎ ᐅᖃᕈᒪ ᑕᒪᒃᑯᐊ ᑭᕙᓪᓕᕐᒥ ᐊᒻᒪᓗ 

ᒫᓂᑑᐸᒧᑦ ᑲᓱᖅᓯᒪᓂᖓ ᐊᑯᓂᐅᓕᕐᒪᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᖃᐅᔨᒪᒐᒪ ᐱᒻᒪᕆᐅᓂᖓ 

ᐊᑦᑐᐊᖃᑎᒌᖕᓂᕆᑦᓯᐊᕆᐊᖃᖅᑕᖏᑦ ᓄᓇᓖᑦ 

ᓂᕈᐊᖅᑎᖁᑎᒋᔭᖏᓪᓗ. 

 

ᓯᕗᓕᖅᑎ ᐊᐅᓚᔨᔪᔅᓴᐅᒻᒪᑦ ᐊᖏᕈᑎᓕᐅᔪᒻᒪᑕ 

ᓄᓇᕗᑦ ᒫᓂᑑᐸᒥᓪᓗ ᓄᕕᐱᕆ 2015ᒥ 

ᐊᖏᖃᑎᒌᓚᐅᖅᓯᒪᒻᒪᑕ 2020ᒥ 

ᐃᓱᓕᓛᕐᓂᐊᖅᓯᒪᓚᐅᖅᑐᒥᒃ. ᓯᕗᓕᖅᑎ 

ᑐᓴᖅᑎᔪᓐᓇᖅᐱᑎᒍᑦ ᖃᓄᐃᓕᖓᓕᕐᒪᖔᑦ ᓄᑖᕐᒥᒃ 

ᐊᖏᕈᑎᓕᐅᖅᓯᒪᓂᐊᕐᒪᖔᑦ ᒐᕙᒪᐅᔪᓂᒃ 

ᒪᕐᕉᖕᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᑖᓐᓇ ᖁᔭᓐᓇᒦᑦᑎᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᑦᑎᐊᕐᒪᑦ, 

ᐊᖏᖃᑎᒋᑦᑎᐊᖅᖢᒍᓗ ᑖᒃᑯᐊ 

ᑲᑐᔾᔨᖃᑎᖃᖃᑦᑕᕆᐊᖃᕐᓂᑦᑕ ᑖᓐᓇ 

ᓱᓕᑦᑎᐊᖅᑐᖅ ᓄᓇᕗᑦ ᒐᕙᒪᖓ ᒫᓂᑑᐸᒃᑯᑦ 

ᐃᑲᔪᖃᒌᖃᑦᑕᕐᓂᕐᒧᑦ ᑐᓐᖓᕕᖃᓪᓚᑦᑖᕐᒪᑕ 

ᐊᒥᓱᐃᓪᓗ ᐱᓕᕆᐊᕆᖃᑦᑕᖅᓯᒪᔭᕗᑦ 

ᑐᓐᖓᕕᖃᖃᑦᑕᖅᓯᒪᒻᒪᑕᐃᓛᒃ. ᐅᖃᖅᑎᑦᑎᔨ, 

ᐆᑦᑑᑎᒋᓪᓗᒋᑦ ᑕᒪᒃᑯᐊ ᐱᕚᓪᓕᕈᑎᔭᐅᒍᓐᓇᖅᑐᑦ, 

ᐋᓐᓂᐊᕕᓕᐊᕆᐊᖃᖃᑦᑕᖅᓯᒪᔪᑦ, ᐅᓇ 

ᑭᖑᓪᓕᖅᐹᒥᒃ ᐊᑐᖅᑕᐅᕋᑖᕐᓂᑰᓚᐅᖅᑐᖅ 

ᐱᔨᑦᑎᕋᖅᑏᑦ ᐅᑯᐊ ᓄᓇᕗᒻᒥ ᐱᖁᑎᖏᑦ 

ᑎᑎᖅᑎᖅᑕᐅᓯᒪᔪᑦ ᐅᐃᓂᐸᐃᒡᒥ 

ᑕᑯᓐᓇᒐᒃᓴᓕᐊᕐᕕᖕᒧᑦ ᐆᒃᑑᑎᒋᓪᓗᒋᑦ ᑕᒪᒃᑯᐊ 

ᓂᕆᐅᒋᑦᑎᐊᖅᑕᕗᑦ ᑖᓐᓇ ᓱᓕᑦᑎᐊᖅᖢᓂ 2020ᒥ 

ᑖᓐᓇ ᑭᒡᓕᖓ ᓄᖅᑲᓚᐅᖅᓯᒪᒻᒪᑦ 

ᓇᓗᓇᐃᕈᓐᓇᑦᑎᐊᖅᐳᖓ ᑖᓐᓇ 

ᕿᒥᕐᕈᕙᓪᓕᐊᓕᕋᑦᑎᒍᑦ ᐱᒻᒪᕆᐅᒍᑎᖓ ᑖᓐᓇ 

ᐊᖏᖃᑎᒌᒍᑎ ᑐᑭᓯᐅᒪᖃᑎᒌᒍᑎ ᓂᕆᐅᒃᐳᖓ 

ᕿᒥᕐᕈᕙᓪᓕᐊᒃᑲᓐᓂᕈᓐᓇᕐᓂᐊᕋᑦᑎᒍᑦ 

ᓄᑖᓐᖑᖅᑎᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ 

ᓯᕗᓕᖅᑎ. ᒪᓕᒐᓕᐅᖅᑎᐅᓪᓗᓂ ᖃᒪᓂᑦᑐᐊᕐᒧᑦ 

ᐃᑲᔪᖅᑐᐃᓯᒪᑦᓯᐊᕋᒪ ᑕᒪᓐᓇ ᑭᕙᓪᓕᕐᒥ 

ᓯᒥᑦᑎᑦᓯᕙᓐᓂᖅ ᐃᑯᒪᖁᑎᓯᐅᑎᑦᓴᒧᑦ 

ᐱᕚᓪᓕᕈᑎᓪᓚᕆᐅᒐᔭᕐᒪᑦ ᖃᒪᓂᑦᑐᐊᕐᒧᑦ. 

ᓯᕗᓕᖅᑎ ᐅᖃᕈᓐᓇᖅᐸ ᖃᓄᖅ 

ᐅᖃᖃᑎᖃᖅᓯᒪᖕᒪᖔᑦ ᑕᒪᑐᒪ ᒥᒃᓵᓄᑦ 

ᓯᕗᓕᖅᑎᖓᓄᑦ ᒫᓂᑑᐸᐅᑉ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᒪᓕᒐᓕᐅᖅᑎ. ᑖᒃᑯᐊ ᐱᒻᒪᕇᑦ ᐱᕚᓪᓕᕈᑎᔅᓴᐃᑦ 

ᑖᔅᓱᒪ ᐊᖏᕈᑎᐅᑉ ᐃᓗᐊᓂ 

ᓇᓗᓇᐃᑦᑎᐊᖅᑕᐅᓯᒪᒻᒪᑕ ᐊᔾᔨᒌᓐᖏᑦᑐᑦ ᑖᓐᓇ 

ᐆᑦᑑᑎᑦᑎᐊᕙᐅᓪᓗᓂᓗ. ᓇᓗᓇᐃᕈᓐᓇᖅᑐᖓ 

ᒫᓐᓇᐅᔪᖅ ᓯᕗᓕᖅᑎᖓ ᔅᑕᕙᓐᓴᓐ 

ᐅᖃᓪᓚᖃᑎᒋᓯᒪᓐᖏᑕᕋ. ᓂᕆᐅᒋᑦᑎᐊᖅᑕᕋ ᑖᓐᓇ 

ᓯᕗᓂᑦᑎᓐᓂ ᑖᓐᓇ ᐅᖃᐅᕆᖅᑲᐅᔭᖓ ᐊᒻᒪ 

ᐊᓯᖏᑦ ᐅᖃᓪᓚᖃᑎᒋᒍᓐᓇᕐᓂᐊᕋᑦᑎᒍᑦ ᑖᓐᓇ 

ᐊᖏᕈᑎ ᕿᒥᕐᕈᕙᓪᓕᐊᓗᑎᒍᑦ 

ᓄᑖᕈᖅᑎᑉᐸᓪᓕᐊᒍᒪᓂᐊᕐᓂᕈᑦᑎᒍᑦ 

ᐊᒃᓱᕆᐊᕈᑦᑎᐊᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ 

ᑭᖑᓪᓕᖅᐹᓪᓗ ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪ 

ᖁᔭᓐᓇᒦᒃ ᓯᕗᓕᖅᑎ. ᓯᕗᓕᖅᑎ ᖃᐅᔨᒪᔪᒃᓴᐅᒻᒪᑦ 

ᑲᑎᒪᓂᖃᖅᑎᓪᓗᑕ ᑕᒪᑦᑕ ᓯᕗᓕᖅᑎᐅᖃᑎᕗᑦ 

ᐊᓯᕗᑦ ᒫᓂᑑᐸᒥᓪᓗ ᐅᖃᖃᑎᒌᓚᐅᖅᓯᒪᔭᕋ 

ᐃᓱᒫᓘᑎᒋᔭᑦᑎᓐᓂᒃ. 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  51 

 

 

ᑕᓯᐅᔭᕐᔪᐊᕐᒥ ᐅᖃᖃᑎᒌᖕᓂᖅ ᐄᐱᕆ 2018ᒥ 

ᐱᓂᐊᕐᓂᐅᓚᐅᖅᓯᒪᒻᒪᑦ, ᑐᑭᓯᐅᒪᕗᖓᓪᓗ 

ᑲᑎᒪᖃᑎᒌᓐᓂᖃᒃᑲᓐᓂᓚᐅᖅᓯᒪᖓᓂᓗ 

ᑯᖑᓂᐊᓂ.  

 

ᓯᕗᓕᖅᑎ ᑐᓴᖅᑎᒍᓐᓇᖅᐱᑎᒍᑦ ᐃᒡᓗᒥ ᑕᒪᓐᓇ 

ᑕᓯᐅᔭᕐᔪᐊᑉᒧᑦ ᐅᖃᖃᑎᒌᖕᓂᖅ 

ᐱᒋᐊᖅᑎᑕᐅᒃᑲᓐᓂᖁᓪᓗᒍ ᐊᒻᒪ ᓇᓪᓕᐊᓐᓂᒃ 

ᑎᒃᑯᐊᖅᓯᓯᒪᒻᒪᖔᑦ ᑕᒪᑐᒪ ᑕᒪᓐᓇ 

ᑲᑎᒪᖃᑎᒌᒋᐊᖃᕐᓂᖅ ᑲᔪᓯᒐᔭᖁᑉᓗᒍ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇᐃᓛᒃ ᓄᑖᕈᕆᐊᖃᕐᓂᐊᕐᓂᖓ 

ᓇᓗᓇᓐᖏᑦᑎᐊᕐᒪᓪᓗ ᑖᒃᑯᐊᓗ ᓄᓇᓖᑦ 

ᐊᑦᑐᖅᑕᐅᓯᒪᔪᑦ ᑕᑎᒋᒋᐊᖃᕐᓂᐊᕋᑦᑎᒍᑦ ᓯᕗᒧᑦ 

ᑲᔪᓯᕙᓪᓕᐊᓂᐊᕈᑦᑕ ᑖᓐᓇ ᓂᕆᐅᒋᑦᑎᐊᕐᓂᐊᖅᐸᕋ 

ᑕᑎᒋᑦᑎᐊᕐᓗᒍ ᑲᑐᔾᔨᖃᑎᖃᑦᑎᐊᕐᓗᑕ ᑖᒃᑯᓂᖓ 

ᐱᒻᒪᕆᐅᒍᑎᒋᔭᐅᖃᑦᑕᖅᓯᒪᔪᓄᑦ ᕿᒥᕐᕈᓂᐊᖅᐳᒍᑦ. 

ᒫᓐᓇᐅᔪᖅ ᑖᓐᓇ 2018ᒥ ᑭᖑᓪᓕᖅᐹᒥᒃ 

ᓇᓗᓇᐃᖅᓯᕋᑖᕐᒪᑦ ᑖᓐᓇ ᐅᑎᕐᕕᒋᒍᒫᖅᐸᕋ 

ᑖᔅᓱᒧᖓ ᒪᓕᒐᓕᐅᖅᑎᒧᑦ ᖃᓄᐃᓕᖓᓕᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 003 - 6(1): 

ᐃᑲᔪᖅᑕᐅᔭᕆᐊᖃᕐᓂᖏᑦ 

ᐃᓄᑑᒃᑯᕕᖕᒦᑦᑐᑦ ᐊᒥᑦᑐᕐᓂᐅᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᕆᓂᐊᖅᑲᐅᔭᕋ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᑦ.  

 

ᑖᒃᑯᐊ ᑭᒡᒐᖅᑐᖅᑕᓐᓂᒃ ᑕᐃᒪ ᖃᕆᑕᐅᔭᒃᑯᑦ 

ᐃᑲᔪᕈᑎᒃᓴᐅᔪᓐᓇᖃᑦᑕᖅᑐᒥᒃ ᐃᓄᑑᒃᑯᕕᖕᓃᑦᑐᓄᑦ 

isolationsupport.gov.nu.caᒧᑦ. 

ᓇᐃᓴᐅᑎᖁᑎᖃᖅᐱᓯ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᔅᓯᑦ, 

ᑭᒡᒐᖅᑐᖅᑎᓐᓂᑐᐃᓐᓇᖅ ᖃᔅᓯᑦ ᐆᒃᑐᖅᓯᒪᓕᕐᒪᖔᑕ 

ᖃᕆᑕᐅᔭᑎᒍᑦ ᐊᒻᒪ ᐅᖄᓚᐅᑎᖏᑎᒍᑦ ᑕᕝᕘᓇ 

ᐊᑭᖃᓐᖏᑦᑐᑎᒍᑦ ᓴᖅᑭᑕᐅᖃᑦᑕᖅᑐᑎᒍᑦ, 

ᓇᐃᓴᐅᑎᓂᒃ ᐱᓯᒪᕕᑦ ᑭᒡᒐᖅᑕᓄᑦ ᖃᔅᓯᑦ ᑖᒃᑯᐊ 

ᖃᔅᓯᑦ ᐆᒃᑐᖅᓯᒪᓕᕐᒪᖔᑕ ᑖᔅᓱᒧᖓ 

ᐃᓄᑑᒃᑯᕕᖕᒦᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓇ ᒪᓕᒐᓕᐅᖅᑎᒧᑦ ᒪ’ᓈᖅᐳᖓ ᐊᐱᕆᖕᒪᑦ 

ᑕᒪᑦᓱᒥᖓ. ᖃᐅᔨᒐᑉᑕ 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ 

ᐃᓄᑑᑎᑕᐅᒋᐊᖃᓕᖅᖢᓂ ᐃᓄᑑᑎᑕᓕᖅᖢᓂ 

ᐊᒃᓱᕈ’ᓇᖅᑐ’ᔫHᐅᕐᒪᑦ ᐃᓚᒌᖕᓄᑦ. ᑎᒥᒃᑯᑦ 

ᐊᒃᓱᕈᕐᓇᖅᑕᖅᖢᓂ ᐃᓚᖓᒍᑦ ᐃᓱᒪᒃᑯᑦ, ᑕᒪᓐᓇ 

ᐅᖁᒪᐃᓐᓂᖓ ᑐᑭᓯᐅᒪᑦᓯᐊᕋᑉᑎᒍᑦ.  
 

ᐃᑲᔪᕈᑎᓂᒃ ᓴᖅᑮᑕᕐᓂᓗᒃᓯᒪᔪᒍᑦ ᒐᕙᒪᐅᑉᓗᑕ 

ᑖᑉᑯᐊ ᓂᕿᑖᕈᑏᑦ ᒥᒃᓵᓄᑦ ᐃᓄᑑᔭᕆᐊᖃᖅᑐᓄᑦ 

ᒥᒃᓵᓄᑦ ᐊᐱᕆᖅᑰᕐᒪᑦ ᒪᓕᒐᓕᐅᖅᑎ ᐅᖃᖅᑎᑦᓯᔨ, 

ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᑕᒪᒃᑯᐊ ᓂᕿᑖᕈᑏᑦ 

ᐊᐅᓚᓐᖏᓐᓇᑉᑎᒍᑦ, ᒐᕙᒪᓕᕆᔨᒃᑯᓐᓄᑦ 

ᓄᕙᒡᔪᐊᕐᓇᖅᑐᓕᕆᔨᒃᑯᑎᒍᑦ ᐋᖅᑭᒃᓯᒪᖕᒪᑦᑕ. 

ᑕᐃᑰᓇᖔᖅ ᐊᐅᓚᑕᐅᖕᒪᑦ ᑕᒪᓐᓇ 

ᓂᕿᖃᖅᑎᑦᓯᓂᖅ ᐊᐱᕆᓐᓂᖅᓴᐅᓇᔭᖅᐸᑦ ᐃᒻᒪᖅᑳ 

ᓯᕗᓕᖅᑎᒋᔭᑉᑎᓐᓄᑦ ᑭᐅᔭᐅᑦᓯᐊᕐᓂᖅᓴᐅᓇᔭᖅᑐᖅ 

ᒪᓕᒐᓕᐅᖅᑎ. ᓈᓴᐅᑎᖁᑎᖏᓐᓂᒃ ᕿᓂᕐᓂᖅᐸᑦ. 

ᒪ’ᓇ ᐅᖃᖅᑎᑦᓯᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, 

ᐊᔪᕐᓇᓐᖏᒪᔮᕐᓂᕈᓂ ᐊᐱᖅᑯᑎᒐ 

ᑐᕌᖅᑎᑦᑐᒪᒐᓗᐊᖅᐸᕋ ᐅᕗᖓ ᒥᓂᔅᑕᒧᑦ 

ᒐᕙᒪᓕᕆᔨᒃᑯᓐᓄᑦ ᑭᓯᐊᓂ ᐊᐱᖅᑯᑎᒋᔪᒪᔭᕋ 

ᑕᕝᕗᖓ ᑐᕌᖅᑎᒋᒋᐊᖃᕋᑦᑎᒍᑦ ᐊᑕᐅᓯᕐᒧᑦ 

ᒥᓂᔅᑕᒧᑦ ᐃᒪᓐᓇᓕ ᑕᐃᒪ ᑕᐃᒪ 

ᐊᐱᕆᔪᒪᓯᑳᓪᓚᒃᐸᒋᑦ, ᓇᐃᓴᐅᑎᒥᒃ 

ᓴᖅᑭᑦᑎᖃᑦᑕᓐᖏᓐᓇᕕᑦ ᐅᕙᓐᓄᑦ, ᖃᔅᓯᑦ 

ᐱᓇᔪᒃᓯᒪᓕᖅᐸᑦ ᑭᒡᒐᖅᑐᖅᑕᓐᓂᒃ ᑖᔅᓱᒧᖓ 

ᐃᓄᑑᔪᓄᑦ ᐃᑲᔪᕐᓂᐅᔪᓄᑦ, 

ᑭᐅᔪᓐᓇᕋᑖᓐᖏᓐᓇᕕᖓᓕ ᑕᐃᒪᓐᓇ 

ᐊᐱᕆᔪᒪᓕᖅᐸᒋᑦ.  
 

ᑕᐃᒪ ᑖᓐᓇ ᐋᖅᑭᒋᐊᓚᐅᖅᑎᓪᓗᒍ 

ᑐᐊᕕᕐᓇᖅᑐᓕᕆᓂᒃᑯᑦ ᑭᒃᑯᑐᐃᓐᓇᕐᓄᖅ ᑎᓕᓯᔾᔪᑦ, 

ᐃᓄᓕᒫᓄᑦ ᒪᓕᒃᑕᐅᔭᕆᐊᓕᒃ ᒪᓐᓇ 

ᒪᑐᐊᖅᓯᒪᓂᖅ, ᐅᖃᓗᒋᐊᖃᖅᐳᒍᑦ 

ᐅᖃᓗᖅᑳᒋᐊᖃᖅᐳᒍᑦ ᐋᓐᓂᐊᕐᕕᖕᒧᐊᕐᓂᐊᕈᑦᑕ 

ᒪᓐᓇᕈᔪᒃ. ᐊᒻᒪ ᑕᐃᒪ ᑕᖅᑭᕆᓚᐅᖅᑕᖅᑎᓐᓂ  

ᑖᒃᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᑦ 

ᓇᓗᓇᐃᖅᓯᓚᐅᕐᒥᖕᒪᑕ ᑕᕝᕘᓇ ᒐᕙᒪᒃᑯᑦ 

ᓇᓗᓇᐃᖅᓯᓕᒑᔪᑦ ᐃᓗᐊᖅᓴᐃᔨᑭᓗᐊᕐᒪᑕᒎᖅ 

ᑖᔅᓱᒧᖓ ᐱᔾᔪᑎᖃᖅᖢᑎᒃ ᐊᒥᑦᑐᕐᒥᐅᑕᐅᖃᑎᒃᑲ 

ᐃᒡᓗᓕᖕᒥᐅᑦ. ᑭᐅᔪᓐᓇᕋᑖᓐᖏᓐᓇᕕᖓ ᑕᒪᓐᓇ 

ᐋᖅᑭᒃᓯᒪᓕᖅᐸ, ᐃᓗᐊᖅᓴᐃᔨᖃᑦᑎᐊᓕᖅᐸᑦ 

ᓇᐃᓴᐅᑎᑦ ᑕᑯᓪᓗᒋᑦ ᓱᓕ ᐊᒥᓲᖕᒪᑕ. ᖃᓄᖅ 

ᑕᐃᒪ ᐋᓐᓂᐊᖃᖅᑕᐃᓕᓕᕆᔨᒃᑯᑦ ᑕᕝᕘᓇ 

ᐋᖅᑭᒋᐊᖅᓯᒪᓕᖅᐸᑦ ᑕᒪᓐᓇ 

ᐃᓗᐊᖅᓴᐃᔨᑭᒃᓴᖃᑦᑕᕐᓂᖅ ᓄᓇᕗᒻᒥ ᖃᓄᖅ 

ᕿᒥᕐᕈᔭᐅᓯᒪᓕᕐᒪᖔᑦ, ᕿᒥᕐᕈᑐᐃᓐᓇᓐᖏᓪᓗᒍ 

ᐊᑐᓕᖅᑎᑕᐅᔪᓐᓇᕐᒪᖔᑦ ᑕᒪᓐᓇ 

ᐃᓗᐊᖅᓴᐃᔨᑭᒃᓴᕐᓂᖅ ᓄᓇᕗᒻᒥ ᐱᔾᔪᑎᒋᓪᓗᒍ? 

ᑖᔅᓱᒧᖓᖃᐃ ᑭᐅᔪᓐᓇᖅᐸᕐᒪᓕ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪᓕᒐᓕᐅᖅᑎ ᒪ’ᓈᖅᐸᕋ ᐊᐱᕆᖕᒪᑦ. ᐄ, ᑕᒪᓐᓇ 

ᓇᔭᓐᖑᐊᑭᒃᓴᕐᓂᖅ ᐋᓐᓂᐊᓯᐅᑎᓂᒃ ᐊᒥᒐᖅᓯᓂᖅ 

ᐊᑐᕋᑉᑎᒍᑦ ᓄᓇᕗᑦ ᐃᓗᐊᓂ ᐊᒥᓱᑦ ᓄᓇᓖᑦ 

ᐊᒃᑐᖅᑕᐅᓯᒪᔪᑦ ᑕᕝᕘᓇ. 

ᖁᕕᐊᓱᖕᓇᓇᐅᓚᐅᕐᓂᖓᓂ ᑕᒪᓐᓇ 

ᓴᖅᑭᐅᒪᓂᖅᐹᖑᓚᐅᖅᑐᖅ. ᐱᓕᕆᔨᑭᓪᓕᐅᓚᐅᕋᑉᑕ 

ᖁᕕᐊᓱᖕᓇᐅᓚᐅᕐᓂᖓᓂ. 

 

ᒫᓐᓇ ᖃᓄᐃᒍᓐᓃᑲᓯᒃᓯᒪᔫᒐᓗᐊᖅ ᑕᒪᓐᓇ ᑭᓯᐊᓂ 

ᓱᓕ ᐊᒥᒐᒃᓰᓐᓂᖅᑕᖃᕐᒪᑦ ᐅᓂᑉᑳᖅᑑᓪᓗᐊᖅᑐᖓ 

ᑲᓇᑕᐅᑉ ᐃᓗᐊᓂ ᓇᔭᓐᖑᐊᖃᑦᓯᐊᓐᖏᓐᓂᖅ, 

ᐋᓐᓂᐊᓱᐅᑎᓂᒃ ᐱᑕᖃᑦᓯᐊᓐᖏᓐᓂᖅ 

ᐃᒃᐱᒋᔭᐅᓕᕐᒪᑦ ᐊᒥᓱᓄᑦ ᐊᕕᒃᑐᖅᓯᒪᓂᐅᔪᓄᑦ 

ᑲᓇᑕᒥ ᐊᒻᒪᓗ ᐊᒡᓛᑦ ᐅᖃᖅᑎᑦᓯᔨ, 

ᓄᓇᕐᔪᐊᓗᒃᑖᒥᒃ. ᑕᒪᓐᓇ ᓄᕙᖕᓇᕐᔪᐊᖃᕐᓂᖅ 

ᐱᔾᔪᑕᐅᑉᓗᓂ ᐊᒃᑐᖅᑕᐅᓯᒪᓗᒃᑖᓕᕋᑉᑕ, 

ᑕᒪᓐᓇᐅᒐᓗᐊᖅᑎᓪᓗᒍ 

ᐊᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᑕᒪᓐᓇ 

ᐊᒃᓱᕉᑎᒌᓐᓇᕐᓂᐊᒃᑲᕗᑦ. ᒫᓐᓇ ᓱᓕ ᓇᔭᓐᖑᐊᓂᒃ 

ᕿᓂᖅᑐᒍᑦ ᐱᓕᕆᐊᒃᓴᓂᒃ ᐅᒃᑯᐃᖓᔪᖅᑕᓕᒃ 

19ᓂᒃ ᐊᒻᒪᓗ ᐱᓕᕆᐊᒃᓴᓄᑦ 33ᓄᑦ ᑖᒃᑯᐊ 

ᑐᕌᖓᑉᓗᑎᒃ.  

 

ᓄᓇᓕᖕᒧᑦ ᑐᕌᖓᔪᓂᒃ ᓈᓴᐅᑎᓂᒃ ᒪᓕᒐᓕᐅᖅᑎ 

ᕿᓂᕐᓂᖅᐸᑦ ᐅᖃᓪᓚᒃᑲᓐᓂᖅᑑᓪᓗᐊᕋᓗᐊᖅᑐᖓ 

ᑭᓯᐊᓂ ᐊᐱᖅᑯᓯᒃᓴᕆᓚᐅᖅᑕᖓ ᐃᒻᒪᖄ 

ᑐᑭᓯᑦᓯᐊᓐᖏᓐᓇᒃᑯᓪᓘᕝᕙᑭᐊᖅ. 

ᓇᔭᓐᖑᐊᖃᑦᓯᐊᓐᖏᓐᓂᖅ, ᐄ ᓄᓇᓕᖕᓂ ᓱᓕ 

ᐃᒃᐱᒋᔭᐅᔪᖅ ᓴᖅᑭᐅᒪᓂᖅᑕᖃᖅᖢᓂᓗ 

ᑐᐊᕕᕐᓇᖅᑐᑦ ᑭᓯᒥ ᑕᑯᔭᐅᑦᑕᕐᒪᑕ ᒫᓐᓇᐅᔪᖅ 

ᓄᓇᓕᖕᓂ ᐊᒥᓱᓂᒃ, ᑕᕝᕘᓇ ᐃᒻᒪᖄ 

ᓴᖅᑭᐅᒪᓗᐊᖅᑐᖅ ᑕᑯᓐᓇᓗᐊᖅᑐᖅ ᒫᓐᓇᐅᔪᖅ 

ᓄᓇᕗᑦ ᐃᓗᐊᓂ. ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᓛᒃ, 

ᒪᑐᐊᖅᓯᒪᓗᐊᕋᒪᓗᑭᐊᖅ ᑐᑭᓯᓐᓇᓐᖏᓗᐊᕋᒪ 

ᑭᓯᐊᓂ ᐃᓛᒃ, ᒪᑐᐊᖅᓯᒪᓗᐊᕋᒪᓗᑭᐊᖅ 

ᑐᑭᓯᓐᓇᓐᖏᓗᐊᕋᒪ, ᑭᓯᐊᓂ ᒪᑐᐊᖅᓯᒪᓂᐊᖅᑐᒍᑦ 

ᓱᓕ. ᐆᒥᖓ ᐊᖏᖁᖦᖤᓕᕋᓗᐊᖅᐸᕋ ᒥᓂᔅᑐ, ᑕᐃᒪ 

ᒐᕙᒪ ᐊᕕᖅᑐᓯᒪᔪᓂᑦ ᐱᓯᒪᔭᐅᒻᒪᒡᒎᖅ ᑕᒪᓐᓇ 

ᓂᕿᑖᑦᑎᑦᑎᖃᑦᑕᕐᓂᖅ. ᓇᓗᓇᐃᖅᖠᖅᓴᓵᖅᐳᑎᑦ,  

ᑖᒃᑯᐊ ᒐᕙᒪᓕᕆᔨᒃᑯᑦ ᓂᕿᓂᑦ 

ᑐᓐᓂᖅᓴᐃᖃᑦᑕᖅᑐᐃᑦ, 

ᐋᓐᓂᐊᖃᑦᑕᐃᓕᑎᒃᑰᖏᑦᑐᐃᑦ. 

 

ᐊᒻᒪ ᑭᐅᔪᓐᓇᖅᑰᕋᑖᓐᖏᓐᓇᕕᖓ ᑖᔅᓱᒧᖓ 

isolationsupport@gov.nuca 

ᐅᖃᐅᓯᖃᕋᓱᖅᑲᐅᒐᓗᐊᖅᑐᖓ, ᑖᒃᑯᐊ  

ᐋᓐᓂᐊᖃᑦᑕᐃᓕᑎᒃᑯᖕᓂᑦ ᐱᓯᒪᔭᐅᖅᑰᖏᒻᒥᒻᒪᑕ, 

ᒐᕙᒪᓕᕆᔨᒃᑯᓐᓂᑦ ᐱᓯᒪᔭᐅᖕᒥᒻᒪᑕᐃ. ᐊᑏᓕ 

ᐆᒥᖓ, ᑕᒪᓐᓇ ᐃᕿᐊᖑᓇᖅᓯᑎᒡᓗᓂ 

ᓄᕙᔨᔪᐊᓇᕐᓇᖅ ᐊᒻᒪ ᓇᓗᓇᐃᖅᓯᓵᕆᒡᓗᑎᑦ, ᐄ, 

ᐃᓱᒪᒧᑦ ᐊᒃᓱᕈᕐᓇᖅᑐᖅ, ᑎᒥᒧᒡᓗ, ᕿᑐᕐᖓᐃᑦ 

ᐃᓱᒪᒋᓪᓗᒋᑦ ᐃᓱᒫᓗᕐᓇᕐᒥᔪᖅ.  

 

ᑖᒃᑯᐊ ᓄᓇᓕᖕᓂ ᐋᓐᓂᐊᖃᑦᑕᐃᓕᑎᑦᑎᔩᑦ 

ᐃᓗᓯᓕᕆᓂᕐᒧᑦ ᑲᑎᒪᔨᕋᓛᑦ ᕼᐊᒻᓚᒃᑯᓐᓂᑦ 

ᑲᑎᒪᔨᖃᖅᖢᑎᒃ ᑭᒡᒐᖅᑐᐃᔨᖃᐅᕐᒪᑕ. 

ᐱᓕᕆᖃᑎᒋᔪᓐᓇᑦᑎᐊᖁᓕᕋᓗᐊᖅᖢᓯ 

ᕼᐊᒻᓚᒃᑯᓐᓂᑦ, ᖃᓄᖅ ᑕᒪᓐᓇ ᐅᑕᖅᑭᖃᑦᑕᕐᓂᖏᑦ 

ᓇᐃᒡᓕᒋᐊᖅᑕᐅᖁᒡᓗ. ᐊᖏᕈᓐᓇᖅᐲᑦ ᑕᕝᕘᓇ 

ᒥᓂᔅᑑᓗᑎᑦ ᑕᕝᕗᖓ ᐋᓐᓂᐊᖃᑦᑕᐃᓕᑎᒃᑯᖕᓂᑦ, 

ᑕᒪᒃᑯᐊ ᑲᑎᒪᔨᕋᓛᖑᔪᐃᑦ ᓄᓇᓕᖕᓂ 

ᐊᑐᕐᔫᒥᒋᐊᒃᑲᓐᓂᓚᐅᖅᓯᐅᒃ, ᐊᖏᕈᓐᓇᖅᐱᖔ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ 

ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᔩ. 

ᐊᖏᕐᓂ ᐊᔪᖅᑐᖓ ᑕᕝᕘᓇ ᒫᓐᓇᐅᔪᖅ, 

ᐱᔾᔪᑎᒋᑉᓗᒍ ᑕᒪᒃᑯᐊ ᓄᓇᓕᖕᓃᖔᖅᓯᒪᔪᑦ 

ᕼᐊᒻᓚᒃᑯᓐᓃᖔᓯᒪᔪᑦ ᐱᓕᕆᖃᑎᒌᖕᓇᐅᔭᕋᑉᑎᒍ, 

ᒪᐃᔪᒋᔭᐅᔪᓂᒃ. ᑕᖅᑮᑦ ᑳᖏᖅᓯᒪᔪᑦ ᐆᑦᑑᑎᒋᓗᒋᑦ, 

ᒪᐃᔪᒋᔭᐅᔪᓂᒃ ᑐᓴᖅᑎᑕᐅᑦᑕᖅᓯᒪᔪᖓ ᓇᖕᒥᓂᖅ, 

ᑲᑎᒪᔨᐅᔪᓂᒡᓘᓐᓃᑦ ᐊᒻᒪᓗ 

ᒪᓕᒐᓕᐅᖅᑎᑎᒍᑦᑕᐅᖅ ᐊᖅᑯᑕᐅᑦᑕᕐᒪᑕᑦᑕᐅᖅ 

ᒪᓕᒐᓕᐅᖅᑏᑦ ᐃᓚᖏᑦ ᕼᐊᒻᓚᒃᑯᓐᓃᖔᖅᓯᒪᔪᓂᑦ 

ᐃᓱᒫᓗᑖᔪᓂᒃ. ᐱᓕᕆᖃᑎᖃᐃᓐᓇᐅᔭᖅᑐᒍᑦ 

ᕼᐊᒻᓚᒃᑯᓐᓃᖔᖅᓯᒪᔪᓂᑦ, ᐋᓐᓂᐊᑦᑕᐃᓕᑎᑦᓯᓂᖅ 

ᐱᔾᔪᑎᒋᑉᓗᒍ. 

 

ᓄᓇᓕᖕᓂ ᐃᓚᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᓂᑦ ᐱᑕᓕᒃ, 

ᐊᖕᒪ ᑮᓇᐅᔭᖃᖅᑎᑦᑕᕋᑉᑎᒍ ᑕᕝᕘᓇ ᓄᓇᓖᑦ 

ᑕᒪᓐᓇ ᐱᔾᔪᑎᒋᑉᓗᒍ. ᐃᓕᑕᕆᓯᒪᒐᑉᑎᒍ ᑕᒪᓐᓇ 

ᐊᑑᑎᖃᑦᓯᐊᖅᑕᕐᓂᖓ ᓄᓇᓕᖕᒦᖓᖅᓯᒪᔪᖅ ᓂᐱ, 

ᓂᐱᖓ ᓄᓇᓕᐅᔫᑉ. ᑐᓴᐅᒪᑦᓯᐊᕈᐊᕋᑉᑕ 

ᐋᓐᓂᐊᑦᑕᐃᓕᑎᑦᓯᔨᑉᑰᑉᓘᑕ ᓱᓇ 

ᐋᖅᑭᒃᑲᓐᓂᕆᐊᖃᖅᐸᑦ? ᓱᓇᑦ ᐃᓱᒫᓘᑕᐅᕙᑦᑦ 

ᓄᓇᓕᖕᓃᖔᖅᓯᒪᔪᓂᑦ ᓂᐱᒋᔭᐅᔪᓂᒃ 

ᐅᒃᑯᐃᓐᖔᖏᓐᓇᖅᑐᒍᑦ, ᑕᖅᑮᑦ ᖄᖏᖅᓯᒪᔪᑦ ᐊᒻᒪ 

ᓯᕗᒻᒧᑦ ᑲᔪᓯᓂᐊᖅᓱᓂ ᑕᒪᓐᓇ. ᒪ’ᓇ, ᐅᖃᖅᑎᑦᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 004 – 6(1) ᑲᖏᖅᑐᒑᐱᖕᒥ 

ᑐᐊᕕᕐᓇᖅᑐᖃᕐᓂᖓ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕈᒪᓪᓗᖓᓕ ᐅᕗᖓ ᑐᕌᖓᔪᖅ, 

ᕼᐊᒻᓚᓕᕆᔨᒃᑯᑦ ᒥᓂᔅᑕᖓᓐᓄᑦ, ᑕᐃᕕᑦ ᔪᐊᓇᓯ. 

 

ᐊᐱᕆᔪᒪᓪᓗᖓ, ᐊᐱᖅᑯᑎᒋᓂᐊᖅᑕᓐᓄᑦ 

ᓂᓪᓕᕈᒪᕗᖓ, ᑕᒪᓐᓇ ᐃᓕᖅᑯᓯᐅᓯᒪᓯᒪᔪᖅ 

ᐊᑲᐅᖏᓪᓕᐅᕈᑎᐅᔪᖅ ᓇᓗᓇᐃᒐᓛᖅᑲᐅᒐᒃᑯ 

ᓂᓪᓕᐅᑎᒋᓂᐊᕐᓂᕋᖅᑐᒍ ᑐᐊᕕᕐᓇᑐᒃᑯᑦ 

ᐃᑲᔪᖅᑕᐅᔭᕆᐊᖃᖅᓯᒪᓂᕆᔭᖏᑦ ᑕᑉᐱᑲᓂ 

ᑲᖏᖅᑐᒑᐱᒻᒥ. 
 

ᐅᖃᖅᑎᑦᑎᔩ, ᑖᓐᓇ ᒥᓂᔅᑐ 

ᓇᓗᓇᐃᖅᓯᒍᓐᓇᑲᓐᓂᖁᒡᓗ. ᖃᖓᑲᓪᓚᒃ, 

ᒫᓐᓇᒫᐸᓗᒃᑯᑦ ᐱᓕᕆᖃᑎᒋᔪᒐᑦᑕ, ᑲᑎᒪᓂᒃᑯᓪᓗ, 

ᐅᖃᖃᑎᒌᓐᓂᑯᓪᓗ, ᐋᔩᖃᑎᒌᓐᓂᒃᑯᑦ.  ᑕᒪᓐᓇ 

ᖁᔭᓐᓇᒦᕈᑎᒋᖅᑳᕐᓗᒍ 

ᐊᑐᐃᓐᓇᐅᔪᓐᓇᑦᑎᐊᓚᐅᖅᓯᒪᒐᔅᓯ ᒫᓐᓇᒫᖑᔪᔪᖅ.  
 

ᑭᓯᐊᓂᓕ ᒥᓂᔅᑐ ᓇᓗᓇᐃᖅᓯᒍᓐᓇᖅᐲᑦ ᒫᓐᓇ 

ᐅᓪᓗᒥ, ᖃᓄᖅ ᐱᓂᐊᕐᓂᖅᑕᖃᖅᓯᒪᓕᕐᒪᖔᖅ 

ᑲᑎᒪᓂᖅ ᐋᔩᖃᑎᒌᓐᓂᐅᑉ ᑭᖑᓂᖓᓂ, 

ᖃᓄᐃᓕᖓᒻᒪᖔᖅ ᐃᑲᔫᑎᔅᓴᓂᓪᓘᓐᓃ ᑕᕝᕗᖓ 

ᓄᓇᓕᖓᓐᓄᑦ ᑐᐊᕕᕐᓇᖅᑑᓯᒪᔪᑦ 

ᐃᑲᔪᖅᑕᐅᔭᕆᐊᖃᖅᓯᒪᓂᕆᔭᖏᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᒡᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᕆᕙᕋᑦᑕᐅᖅ ᐅᖅᑯᒻᒥᐅᑦ 

ᒪᓕᒐᓕᐅᖅᑎᖓᑦ ᑕᒪᑦᓱᒪᖓᑦ ᐅᓂᒃᑳᕐᒪᑦ. ᐊᒻᒪᓗ 

ᑕᒪᓐᓇ, ᓯᓚ ᐊᐅᓚᖏᓇᑦᑎᒍᐃᓛᒃ ᑭᓯᐊᓂ 

ᐊᐅᓚᒍᓐᓇᖅᑕᑎᓐᓂ ᐱᓕᕆᒍᓐᓇᕋᑦᑕ ᑕᒪᓐᓇ ᓯᓚ 

ᐱᔾᔪᑕᐅᓪᓗᓂ ᐊᑲᐅᖏᓪᓕᐅᕈᑎᖃᖅᓯᒪᑎᒡᓗ 

ᑕᑉᐸᓂ ᑲᖏᖅᑐᒑᐃᒻᒥ. 
 

ᐅᖃᖅᑏ, ᑕᒪᓐᓇ ᑕᐃᑦᓱᒪᓂᓂᑦ 

ᑲᒪᒋᔭᐅᕙᓪᓕᐊᖏᓐᓇᖅᓯᒪᔪᖅ ᑕᒪᓐᓇ ᐱᖅᓯᕐᓂᖅ 

ᐊᒻᒪᓗ ᐊᐱᔪᐊᓘᑎᒡᓗᒍ ᓄᓇᓕᐅ ᐃᓗᐊ, ᑖᒃᑯᐊᓗ 

ᐅᖁᒪᐃᑦᑐᓕᕆᔾᔪᑎᖏᑦ ᐊᔪᓕᖃᑦᑕᖅᑎᓪᓗᒋᑦ, 

ᐊᔾᔨᒌᖏᑦᑐᓂᒃ ᐱᔾᔪᑎᖃᖅᓱᑎᒃ. 

ᕼᐊᒻᓚᓕᕆᔨᒃᑯᓐᓄᑦ ᒥᓂᔅᑐ ᑐᖏᓕᕋ ᐊᒻᒪᓗ 

ᑖᒃᑯᐊ ᐱᓕᕆᔩᑦ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᑦ ᐱᓕᕆᒋᐊᑦᓴᐅᑎᒋᓯᒪᒻᒪᑕ 

ᑭᖑᓂᐊᒍᑦ ᑕᐃᑦᓱᒪᓂ ᕕᐅᓗᐊᓕ 11-ᖑᑎᒡᓗᒍ 

ᑎᑎᖅᑲᐅᓯᐊᓚᐅᕋᑦᑕ ᑐᐊᕕᕐᓇᓕᕐᓂᕋᖅᑕᐅᑎᓪᓗᒍ. 

ᑭᓯᐊᓂᑦᑕᐅᖅ ᑕᒪᒃᑯᐊ ᓲᕐᓗ ᐆᑦᑑᑎᒋᓗᒋᑦ 

ᐃᖏᕐᕋᔪᓕᕆᔨᒃᑯᑦ ᐃᖏᕐᕋᔾᔪᑎᖏᑦ 

ᐅᖁᒪᐃᑦᑐᓕᕆᔾᔪᑎᓄᑦ ᑕᑉᐹᓂ 

ᐊᑐᐃᓐᓇᐅᓚᐅᕐᓂᖏᓐᓂ ᐊᒻᒪᓗ ᐅᖅᓱᐊᓗᐃᑦᑕᐃᖅ 

ᑖᒃᑯᓇᖓᑦ ᐊᕙᑎᓕᕆᔨᒃᑯᓐᓄᑦ 

ᑐᓂᔭᐅᑦᓴᐅᑎᒋᓚᐅᕐᒪᑕ ᕼᐊᒻᓚᒃᑯᓐᓄᑦ 

ᐊᑐᖅᑕᐅᒍᓐᓇᖁᓪᓗᒋᑦ. ᑭᓯᐊᓂᑦᑕᐅᖅ ᑖᑦᓱᒪ 

ᑭᖑᓂᐊᒍᑦᑕᐅᖅ ᑲᑎᒪᖃᑎᖃᑎᒌᓚᐅᕋᑦᑕ 

ᐅᓪᓗᑐᐃᓐᓇᐅᓚᐅᖅᑐᒥᑦ ᕕᐅᓪᓗᐊᓕ 4, ᑕᒪᓐᓇ 

ᒫᑦᓯ 4-ᒧᑦ, ᐃᓛ ᑕᒻᒪᕋᒪ.. ᑖᓐᓇ 

ᐅᖃᐅᓯᕆᓚᐅᕋᑦᑎᒍ ᒪᐃᔭᓗ.  
 

ᐊᒻᒪᓗ ᖁᔭᓐᓇᒦᕆᕙᕋᑦᑕᐅᖅ 

ᒪᓕᒐᓕᐅᑎᐅᖅᑎᐅᖃᑎᒐ ᑕᒪᑦᓱᒪᖓᑦ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  54 

 

 

ᓯᕗᒧᐊᖅᑎᑦᓯᒐᓱᐊᖏᓐᓇᕐᒪᑦ. ᐊᒻᒪᓗ ᑕᒪᓐᓇ 

ᐅᖅᓱᐊᓗᓕᕆᓂᖅ ᐱᔾᔪᑎᒋᒡᓗᒍᑦᑕᐅᖅ ᑕᑉᐸᐅᖓ 

ᖃᖓᑕᔫᒃᑯᑦ ᐊᐅᓪᓚᖅᑎᑦᓯᒐᓱᐊᕋᑦᑕᑦᑕᐅᖅ, ᑖᓐᓇ 

ᖃᐅᔨᒪᔭᐅᖁᑦᓱᒍ ᐊᒻᒪᓗ ᓄᓇᓖᑦ ᓂᕆᐅᖁᒡᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᑦ, 

ᐃᓚᖓᑦ ᐃᓱᒫᓘᑎᒋᔭᐅᕗᑦ. ᑕᒪᓐᓇ 

ᐃᓱᒫᓘᑎᒋᓯᒪᒐᑦᑎᒃᑯᑦ ᐅᖅᓱᐊᓗᒃ 

ᐊᑲᐅᖏᓪᓕᐅᕈᑎᒋᔭᐅᖕᒪᑦ ᑕᒪᒃᑯᓄᖓ 

ᐅᖁᒪᐃᑦᑐᓄᑦ.  

 

ᐊᒻᒪᓗ ᐃᓱᒫᓘᑎᖃᕐᒥᔪᒍᑦ ᐊᓯᖏᓐᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᐅᓚᑕᐅᔪᓂ 

ᐃᖏᕐᕋᔾᔪᑎᓕᕆᔨᒃᑯᖏᓐᓄᑦ. 

 

ᐅᖃᖅᑏ, ᑖᓐᓇ ᒥᓂᔅᑕ, ᓇᓗᓇᐃᖅᓯᔪᓐᓇᖅᐹ, 

ᖃᓄᐃᑦᑐᓂᑦ ᐊᐅᓚᔾᔭᐃᔾᔪᑎᓂᑦ 

ᐱᖏᐊᖅᑎᑦᑎᓯᒪᒻᒪᖔᑦ ᑖᓐᓇ ᐱᓕᕆᕕᖓ, 

ᐱᔾᔪᑎᒋᓪᓗᒋᑦ ᐅᖅᓱᐊᓗᐃᑦ 

ᐊᑲᐅᖏᓪᓕᐅᕈᑕᐅᓂᖓ. ᑕᐃᒪᐃᑦᑐᒥᑦ 

ᑕᑯᒃᑲᓐᓂᕈᒪᓐᖏᓇᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᒡᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐅᖃᖅᑏ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᑎᑦ 

ᑖᓐᓇ ᐊᐱᖅᑯᑎᒋᒐᖕᓂ. ᑐᖏᓕᕋ, ᐊᖕᒪᓗ 

ᐊᓪᓚᕕᖕᒥ ᐊᖓᔪᖅᑳᕆᔭᐅᔪᖅ ᑲᖏᖅᖢᒑᐱᖕᒥ 

ᐅᖃᖃᑎᒌᖏᓐᓇᖅᑑᒃ. ᑕᒪᓐᓇᓗ 

ᓇᓗᓇᐃᖅᑲᐅᔭᐃᑦ ᐱᓕᕆᐊᕆᔭᐅᓇᓱᒃᖢᓂ, 

ᐃᑲᔪᕋᓱᑦᑐᒍᑦ. ᑎᑎᖅᑲᑎᒍᑦ 

ᑐᓴᐅᒪᖃᑎᒌᓐᓇᖅᑕᕗᑦ. ᒫᓐᓇ ᑕᐃᓐᓇ 

ᐅᖅᓱᐊᓗᖃᐅᑎ ᐋᖅᑭᒋᐊᕈᒪᓂᐊᖅᑕᕗᑦ 

ᑲᖏᖅᖢᒑᐱᖕᒥ. ᐅᖅᓱᐊᓗᐃᑦ ᐊᔾᔨᒌᖏᑦᑐᑦ ᑕᒪᕐᒥᑦ 

ᑕᑉᐹᓂᒍᓐᓇᕐᓂᐊᕐᒪᑕ. ᖁᔭᓐᓇᒦᒃ,  ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᐹᕐᓗ, ᒥᔅ, 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᓗ 

ᐃᓚᖓ ᐅᖃᐅᓯᕆᒃᑲᓐᓂᕈᒪᒋᓪᓗᒍ. 

ᐅᔾᔨᓇᓪᓚᒋᔅᓯᒪᒻᒪᑦ ᓄᓇᓕᓐᓂ ᑕᒪᒃᑯᐊ 

ᕼᐊᒻᓚᐅᔪᓂᖏᓛᒃ. ᑕᑉᐱᑲᓂᑑᖏᒻᒪᑦ 

ᑲᖏᖅᑐᒑᐱᒻᒥ. 

 

(ᑐᓵᔨᑎᒍᑦ) ᖃᐅᔨᒪᔪᒍᑦ, ᕼᐊᒻᓚᒃᑯᑦ ᑕᐃᒃᑯᐊ 

ᐅᖁᒪᐃᑦᑐᖅᓯᐅᑎᖏᑦ 

ᐊᑲᐅᖏᓕᐅᕈᑕᐅᖏᓐᓇᖃᑦᑕᕐᒪᑕ, 

ᐃᑲᔪᖅᑕᐅᒐᓗᐊᖅᑎᒡᓗᒋᑦ ᓄᓇᕗᑦ ᒐᕙᒪᒃᑯᖏᑦ 

ᐊᑐᖅᖢᒋᑦ ᑕᐃᒃᑯᐊ ᐅᖁᒪᐃᑦᑐᖅᓯᐅᑎᓂᑦ 

ᐊᑐᐃᓐᓇᖃᖅᑎᓐᓂ, ᐃᓱᒫᓘᑎᖃᖅᑐᑦ ᒪᑯᐊ 

ᓱᓇᒃᑯᑖᑦ ᐃᖏᕐᕋᐃᓐᓇᖃᑦᑕᕈᓐᓇᖏᖕᒪᑕ 

ᓄᓇᓕᐊᓛᖑᑎᒡᓗᒋᑦ ᐊᒻᒪᓗ ᓴᓇᕐᕈᑏᑦ ᑕᒪᒃᑯᐊ 

ᐊᒥᒐᖅᑎᒡᓗᒋᑦ. 

 

ᐅᖃᖅᑏ, ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, 

ᖃᓄᖅ ᐱᓕᕆᕕᖓᑦ ᐃᓕᓐᓂᐊᑎᑦᑎᔨᒥᖕᓂᑦ 

ᐃᖅᑲᓇᐃᔭᖃᑎᖃᖃᑦᑕᕐᐸᑦ ᓄᓇᓕᐊᓚᖑᓂᖅᓴᐃᑦ 

ᒪᑭᒪᑦᑎᑦᑏᓐᓇᖃᑦᑕᕈᓐᓇᕐᓂᐊᕐᒪᑕ 

ᐅᖁᒪᐃᑦᑐᖅᓯᐅᑎᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ. ᐅᖃᖅᑏ, 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖃᑎᖃᖃᑦᑕᕐᑐᑦ ᑕᐃᒃᑯᓄᖓ 

ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᓂᑦ, ᓲᕐᓗ 

ᑲᖏᖅᖢᒑᐱᖕᒥᐅᑕᓂᑦ ᐊᓯᖏᒡᓂᒡᓗ. ᑕᐃᒃᑯᐊ 

ᓄᓇᓯᐅᑏᑦ ᐅᖁᒪᐃᑦᑐ ᐊᐅᓚᑕᐅᓂᖏᑦ 

ᐱᔾᔪᑎᒋᒡᓗᒋᑦ ᓴᓇᔭᐅᓂᖏᒡᓗ. ᕼᐊᒻᓚᒃᑯᑦ 

ᓇᐅᒃᑯᑐᐃᓐᓇᖅ ᐃᑲᔪᖃᑎᒋᕋᑦᑕᖅᑕᕗᑦ ᐊᒻᒪᓗ 

ᐃᖅᑲᓇᐃᔭᖃᑎᒋᔪᒪᑐᐃᓐᓇᖅᑕᕗᑦ.  

 

ᑖᓐᓇ ᐅᖃᖅᑲᐅᖕᒪᑦ, ᓄᓇᓕᖕᓄᐊᓛᕈᒪᔪᒍᑦ 

ᖃᐃᖁᔭᐅᑐᐊᕈᑦᑕᓗ 

ᐃᓱᒪᓕᐅᕈᑎᒋᔪᓐᓇᕐᓂᐊᖅᑕᕗᑦ, ᑲᖏᖅᖢᒑᐱᖕᒥᐅᑦ 

ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᒋᖃᑦᑕᖅᑕᖏᑦ. 

ᑕᐃᓐᓇ ᐅᖃᐅᓯᕆᔪᒫᕐᓂᐊᖅᑕᕋ ᑕᐃᑲᓃᓕᕈᒪ, 

ᖁᔭᓐᓇᒦᖅᖢᒍᓗ ᐊᐱᖅᑯᑎᒋᖕᒪᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᑕᓯᓗᒻᒧᑦ, ᒪᓕᒐᓕᐅᖅᑎ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 005 – 6(1) ᑎᒃᑯᐊᖅᑕᐅᓂᖏᑦ 

ᒥᓂᔅᑕᐃᑦ ᑐᒡᓕᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓐᖓᓱᒋᑦᓯ ᐃᖃᓗᖕᓄᑦ.  

 

ᐅᖃᖅᑏ, ᓯᕗᓕᖅᑎᒧᑦ ᐊᐱᖅᑯᑎᖃᖅᑐᖓ ᐅᓪᓗᒥ.  

 

ᐅᖃᖅᑏ, ᒥᓂᔅᑕᐃᑦ ᑐᖓᓕᖏᑦ ᓯᕗᓕᖅᑎᐅᑉ 

ᐊᓪᓚᕝᕕᖓᓂ ᑎᒃᑯᐊᖅᑕᐅᓯᒪᒻᒪᑕ. ᑕᐃᒪ 

ᑐᑭᓯᓇᑦᑎᐊᖅᑰᔨᒍᒪ, ᑖᒃᑯᐊ ᐃᓇᖐᓯᒪᑲᐃᓐᓇᖅᑐᑦ 

ᒥᓂᔅᑕᐃᑦ ᑐᖓᓕᖓ. ᓯᕗᓕᖅᑎᖃᐃ, 

ᒪᓕᒐᓕᐅᕐᕕᖕᒧᑦ ᐅᖃᕆᐊᑲᓐᓂᕈᓐᓇᖅᐸ 

ᖃᓄᐃᓕᖓᒻᒪᖔ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑐ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᕈᒪᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᑦᓯᐊᕙᒻᒥᑦ 

ᑐᓂᓯᒻᒪᑦ. ᐄ, ᑖᓐᓇ ᓯᕗᓕᖅᑎ 

ᓇᓗᓇᐃᖅᓯᓲᓐᖑᒻᒪᑦ 

ᑖᒃᑯᐊ ᑐᒡᓕᐅᖃᖅᑕᓂᐊᑐᑦ ᒥᓂᔅᑐᓄᑦ 

ᐃᑲᔪᖅᑎᒋᖃᑦᑕᖅᓯᒪᔭᖏᑦ. ᑖᒃᑯᐊ ᐃᓐᓄᓐᓂᐊᖅᑐᑦ 

ᑭᖑᕝᕕᐅᑎᑲᐃᓐᓇᕆᐊᖃᖅᓯᒪᒐᐃᒻᒪᑕ ᑕᕝᕘᓇ 

ᐊᓪᓚᕝᕕᓂᐅᕙᖔᖃᑦᑕᖅᓯᒪᓲᑦ. ᑖᒃᑯᐊ 

ᐃᖅᑲᓇᐃᖃᑎᒋᒡᓗᑎᒍᑦ ᑖᒃᑯᐊ ᑐᖏᓕᕗᑦ, ᐊᑎᓂᑦ 

ᐱᔪᓐᓇᖅᑐᓂᑦ ᖃᓄᑎᒋ ᐊᑯᓂᐅᓂᐊᕐᒪᖔᑦ 

ᕿᒥᕐᕈᒡᓗᑕ ᐊᒻᒪ ᐱᔪᓐᓇᕐᓂᖏᓐᓂᑦ 

ᕿᒥᕐᕈᐃᓐᓇᐅᔭᓲᖑᔪᒍᑦ. ᖁᔭᓐᓇᒦᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐅᐃᕈᒋᐊᕈᑎᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᓯᕗᓕᖅᑎ ᑭᐅᒻᒪᑦ. ᐅᖃᖅᑏ, 

ᐃᖅᑲᓇᐃᔭᖅᑎᓕᕆᔨᒃᑯᑦ ᐊᑐᐊᒐᖏᑦ 

ᑐᑭᓯᓇᑦᑎᐊᕐᒪᑕ ᐅᓂᒃᑳᓕᐅᕐᓂᕐᒨᖓᔪᑦ 

ᐊᑦᑐᐊᓗᐊᕐᓂᕐᒨᖓᔪᓄᑦ. 

 

ᐅᖃᖅᑏ, ᖁᐊᖅᓵᖅᑐᒻᒪᕆᐅᖅᑲᐅᒐᒪ ᖃᐅᔨᒐᒪ, 

ᐅᖃᖅᑐᖃᖅᑎᓪᓗᒍ ᑕᐃᒃᑯᐊ ᒥᓂᔅᑑᔪᑦ ᑖᓐᓇ 

ᑭᖑᕝᕕᖠᒪᑲᐃᓐᓇᕐᒪᑦ ᒥᓂᔅᑕᐅ ᑐᖏᓕᖓ. 

ᐅᖃᖅᑏ, ᑖᓐᓇ ᑐᓴᕆᐅᕋᒃᑯ ᑲᓇᑕᓕᒫᒥ ᑖᓐᓇᓗ 

ᖁᔅᓴᓪᓚᓐᓇᒻᒪᕆᖅᑲᐅᒐᒃᑯ ᑕᒪᓐᓇ ᐊᑐᖅᑕᐅᑎᓪᓗᒍ 

ᓄᓇᕗᒻᒥ.  

 

ᐅᖃᖅᑏ, ᖃᓄᖅ ᐅᑉᐱᕈᓱᑦᑎᒋᕕᑕ 

ᑕᐃᒪᐃᒃᑲᓐᓂᕈᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕘᒧᑦ, ᒥᔅᑐ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᑖᓐᓇ 

ᐅᖃᖅᑎᑦᓯᔩ. ᖁᔭᓐᓇᒦᒃ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᑕᕋ. ᐊᑐᐊᒐᕐᓂᑦ 

ᑐᓐᖓᕕᖃᐃᓐᓇᐅᔭᕋᑦᑕ, ᑖᓐᓇ 

ᑐᓐᖓᕕᒌᓐᓇᐅᔭᑦᓂᐊᖅᑐᑎᒍ ᒪᓖᓐᓇᕐᓂᐊᖅᑐᑎᒍ, 

ᑎᒃᑯᐊᖅᓯᓂᐊᕋᐃᒐᑦᑕ ᑖᒃᑯᐊ ᑐᖏᓖᑦ ᒥᓂᔅᑐ 

ᑐᖏᓕᒋᖃᑦᑕᕐᓂᐊᖅᑕᖏ, ᒪᓖᓐᓇᕐᓂᐊᕋᑦᑎᒍ 

ᑖᓐᓇ. ᓇᓗᓇᐃᑦᑎᐊᕈᓐᓇᖅᑐᖓ ᑖᓐᓇ 

ᓯᕗᓂᑦᑎᓐᓄᑦ ᐸᕐᓇᐃᓂᐊᕈᑦᑕ 

ᑭᖑᓪᓕᐅᕖᖃᖅᑐᖃᑲᐃᓐᓇᕐᓂᐊᕈᓂ ᑖᒃᑯᓂᖓ 

ᒥᓂᔅᑑ ᑐᒡᓕᕆᖃᑦᑕᕐᓂᐊᖅᑕᖓᓂ, ᑖᒃᑯᐊ 

ᐊᑐᐊᒐᖅᐳᑦ ᒪᓕᒐᖅᐳᑦ ᓯᖁᒥᑦᑕᐅᔪᖃᓚᐅᖏᒻᒪᑦ 

ᓯᖁᒦᔾᔮᓇᑕᓗ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑎᑦᓯᔩ.  

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐅᐃᕈᒋᐊᕈᑎᑦ 

ᑭᖑᓪᓕᖅᐹᕐᓗ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᒡᓗ ᓯᕗᓕᖅᑎ ᐅᖃᑦᑎᐊᕈᓐᓇᕐᒪᑦ. 

ᐅᖃᖅᑎ, ᑕᐃᒪᓕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐊᑐᐊᒐᖏᓪᓗ ᒪᓕᒐᖏᓪᓗ ᑖᒃᑭᐊ 

ᐃᖅᑲᓇᐃᔭᖅᑐᓕᕆᔩᑦ ᑐᑭᓯᓇᑦᑎᐊᕐᒪᑦ. ᑖᓐᓇ 

ᐊᒃᑐᐊᓗᐊᕐᓂᖅ ᑭᓲᖕᒪᑦ ᑖᓐᓇ 

ᑕᑯᒃᓴᐅᓗᐊᖅᑐᒻᒪᕆᐅᓚᐅᖅ, ᑕᐃᒪ 

ᐊᒃᑕᐅᓚᐅᕐᓂᒻᒪᕆᖕᒦᑦᑐᒥᒃ ᑕᐃᒪ ᓴᖅᑭᔮᑐᒥᒃ ᑕᐃᒪ 

ᑕᕝᕗᖓ ᕿᒪᑐᐃᓐᓇᑲᐃᓐᓇᕐᓂᐊᕋᒃᑯ. 

ᖁᔭᓐᓇᒦᖅᐸᕋᓗ ᓯᕗᓕᖅᑎ 

ᑕᐃᒪᐃᒃᑲᓐᓂᔾᔮᓐᖏᓐᓂᕐᓂᕐᒥᒃ, 

ᖃᐅᔨᒋᐊᖏᓐᓇᖅᓯᒪᓂᐊᖅᐸᕋ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑐᐃᓐᓇᐅᓪᓗᓂ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᓂᔅᑕ ᓴᕕᑲᑖᖅ. 

 

ᐊᐱᖅᑯᑦ 006 – 6(1): ᑎᒃᑯᐊᖅᑕᐅᓂᖏᑦ 

ᒥᓂᔅᑕᐃᑦ ᑐᖏᓕᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐊᕐᕕᐊᒥᐅᑦ 

ᐅᑉᓗᒃᑰᖅᑎᐊᖅᐸᑦᓯ. 

 

(ᑐᓵᔨᑎᒍᑦ) ᐅᖃᖅᑎ, ᒪᓕᒐᓕᐅᖅᑎ ᕼᐃᒃᔅ 

ᐊᐱᖅᑯᑎᖓᓄᑦ.  

 

ᐅᖃᖅᑎ ᓯᕗᓕᖅᑎ ᒪᓕᖕᓂᐊᕐᓂᕋᕋᑖᕐᒪᑦ.  ᒥᓂᔅᑕ 

ᐅᖃᕈᓐᓇᖅᐸ ᒪᓕᒐᓕᐅᕐᕕᖕᒧᑦ ᑕᐃᒪ ᒥᓂᔅᑕᐅᑉ 

ᐃᒡᓗᖃᑎᖓᓂᒃ ᑭᖑᕝᕕᖅᓯᑖᓚᐅᖅᐸ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒥᒃ ᓱᓕᑦᑎᐊᕐᒪᑕ 

ᑖᓐᓇ ᖃᐅᔨᒪᑦᑎᐊᖅᖢᑎᓪᓗ ᐊᑐᐊᒐᖃᓪᓚᑦᑖᕐᒪᑕ 

ᑖᒃᑯᐊ ᑎᒃᑯᐊᕈᑎᒋᔭᐅᖃᑦᑕᕐᓂᐊᖅᑐᑦ. 

ᐱᒻᒪᕆᕐᔪᐊᓂᒃ ᑎᓕᔭᐅᒍᑎᖃᖅᓯᒪᒻᒪᑕ ᑕᒪᒃᑯᐊ 

ᓯᖁᒥᑦᑏᔪᖃᓚᐅᖅᓯᒪᓐᖏᓐᓂᖓᓂᒃ 

ᓇᓗᓇᐃᑦᑎᐊᕈᒪᕗᖓ ᐊᑐᐊᒐᐃᑦ 

ᒪᓖᓐᓇᐅᔭᕋᑦᑎᒍᑦ, ᒪᓖᓐᓇᕐᓂᐊᖅᖢᑎᒐᑦ ᑖᓐᓇ 

ᑐᑭᓯᒋᐊᖅᑎᑦᑎᒃᑲᓐᓂᕈᒪᕗᖓ ᑖᒃᑯᐊ 

ᕿᒥᕐᕈᐃᓐᓇᐅᔭᕋᑦᑕ. ᑖᒃᑯᐊ 

ᐊᑲᐅᓐᖏᓕᐅᕈᑎᖃᖅᑐᖃᔾᔮᓐᖏᒃᑲᓗᐊᕐᒪᖔᑦ 

ᓴᓐᖏᔪᕐᔪᐊᓂᒃ ᑎᒍᒥᐊᕋᑦᑎᒍᑦ 

ᑲᔪᓰᓐᓇᕐᓂᐊᖅᖢᑎᒡᓗ. ᑖᒃᑯᐊ 

ᑎᒃᑯᐊᖅᓯᓂᐊᕋᐃᒐᑦᑕ ᑖᒃᑯᓂᖓ ᑐᒡᓕᐅᓂᐊᖅᑐᓂᒃ 

ᐅᕙᒍᐊᖅ ᕿᒥᕐᕈᒍᓐᓇᓐᖏᓐᓇᑦᑕ ᑖᒃᑯᐊ 

ᑐᔅᓯᕋᕐᕕᒋᒋᐊᖃᖅᓯᒪᔭᕗᑦ ᐊᐱᕇᓐᓇᐅᔭᕋᑦᑎᒍᑦ 

ᑖᓐᓇ ᓯᕗᓂᑦᑎᓐᓄᑦ ᑖᓐᓇ ᐊᑐᐃᓐᓇᕐᓂᐊᕋᑦᑎᒍᑦ 

ᐊᑲᐅᓐᖏᓕᐅᕈᑎᖃᖅᑐᖃᓐᖏᒃᑲᓗᐊᕐᒪᖔᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᐃᒍᕆᐊᕈᑦ ᓯᕗᓪᓕᖅᐹᖅ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᓯᕗᓕᖅᑎ ᐊᑎᐊᒐᕐᓂᒃ ᐊᑐᕐᓂᐊᓂᕋᖅᑐᖅ 

ᐊᐱᕆᒃᑲᓐᓂᕐᓗᖓ ᓯᕗᓕᖅᑎ ᑎᒃᑯᐊᖅᓯᓚᐅᖅᐸ 

ᒥᓂᔅᑕ ᑐᖏᓕᕆᑲᐃᓐᓇᕐᓂᐊᖅᑕᖓᓂᒃ ᐱᓕᕆᕝᕕᒃ 

ᑕᐃᒪ ᒥᓂᔅᑕᐅᑉ ᐃᒡᓗᖃᑎᖓᓂᒃ ᑖᔅᓱᒪ 

ᑲᒪᒋᔭᖃᖅᑐᖅ, ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᑦ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᐋᒃᑲ, ᑖᓐᓇ ᑐᑭᓯᐅᒪᔭᓐᓂᒃ ᐅᕙᖓ ᐊᑐᐊᒐᕐᒥᒃ 

ᕿᒥᕐᕈᐃᓐᓇᐅᔭᕋᑦᑕ 

ᐊᑲᐅᓐᖏᓕᐅᕈᑎᑕᖃᓐᖏᒃᑲᓗᐊᕐᒪᖔᑦ. ᑖᓐᓇ 

ᓯᖁᒥᓯᒪᓐᖏᓐᓂᑦᑎᓐᓂᒃ ᕿᒥᕐᕈᐃᓐᓇᖃᑦᑕᖅᓯᒪᒐᒪ 

ᑖᓐᓇ ᖃᐅᔨᒋᐊᕐᕕᒋᒃᑲᓐᓂᕐᓂᐊᖅᐸᕋ ᑖᓐᓇ 

ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᒥᔅᑕ 

ᓴᕕᑲᑖᖅ. 

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  57 

 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑭᐅᔪᓐᓇᑦᑎᐊᓐᖏᒻᒪᑦ ᓯᕗᓕᖅᑏ, ᑖᓐᓇ 

ᐊᐱᖅᑯᑎ ᐱᔭᕐᓂᖅᑐᑯᓗᒃ. ᐅᖃᖅᑎ, ᓯᕗᓕᖅᑎ 

ᑎᒃᑯᐊᖅᓯᓚᐅᖅᐸ ᒥᓂᔅᑕᐅᑉ 

ᑐᖏᓕᕆᑲᐃᓐᓇᕐᓂᐊᖅᑕᖓᓂᒃ ᐃᒡᓗᖃᑎᒋᔭᖓᓄᑦ 

ᒥᓂᔅᑕᐅᑉ ᑕᐃᔅᓱᒥᖓ ᐱᓕᕆᕝᕕᖕᒥᒃ 

ᑲᒪᒋᔭᖃᖅᑐᒧᑦ.  

 

ᑖᓐᓇ ᐊᐱᖅᑯᑎ, ᒪᓕᒐᓕᐅᖅᑎᐅᓪᓗᖓ ᐅᖃᖅᑎ 

ᑕᐃᒪ ᐃᒡᓗᒥᐅᖃᑎᑦᑎᓐᓂᒃ 

ᐃᖅᑲᓇᐃᔭᓕᖅᑎᑦᑎᔪᓐᓇᓐᖏᓐᓇᑦᑕ 

ᑕᑯᒃᓴᐅᑦᑎᐊᖁᓪᓗᑕ. ᐊᐱᖅᑯᑎ ᐱᔭᕐᓂᖅᑐᑯᓗᑦ. 

ᒥᓂᔅᑕ ᑎᒃᑭᐊᖅᓯᓚᐅᖅᐸ ᒥᓂᔅᑕᐅᑉ 

ᑐᖏᓕᕆᑲᐃᓐᓇᖅᑕᖓᓂᒃ ᐃᒡᓗᒥᐅᖃᑎᒥᓂᒃ 

ᒥᓂᔅᑕ ᑲᒪᒋᔭᖃᖅᑐᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒃᑲᓐᓂᕆᕙᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᐱᕆᒻᒪᑦ. ᑖᓐᓇ 

ᐊᐱᖅᑯᑎᖓ ᐃᓱᒫᓘᑎᖓ ᑕᑯᒋᐊᒃᑲᓐᓂᕐᓂᐊᖅᑕᕋ 

ᑖᓐᓇ ᐊᑐᐊᒐᕐᓂᒃ ᑎᒃᑯᐊᖅᓯᓂᐊᕋᐃᒐᑦᑕ 

ᕿᒥᕐᕈᐃᓐᓇᐅᔭᕋᑦᑕ 

ᐊᑲᐅᓐᖏᓕᐅᕈᑎᖃᖅᑐᖃᓐᖏᒃᑲᓗᐊᕐᒪᖔᑦ 

ᓯᕗᓪᓕᐅᖏᓐᓇᐅᔭᕐᒪᑦ. ᐊᖏᖃᑎᒋᑦᑎᐊᖅᑕᒃᑲ 

ᑖᒃᑯᐊ ᐊᑐᐊᒐᐃᑦ ᐃᓗᕆᐊᓇᖅᑐᒦᔾᔭᐃᒃᑯᑎᕗᑦ 

ᑐᓐᖓᕕᒋᒋᐊᖃᓲᕆᒐᑦᑎᒍᑦ ᐅᒃᐱᕆᓪᓗᒋᑦᑕᐅᖅ, 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᑦ, ᑐᓄᓂᕐᒥᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 007 - 6(1): ᐃᒡᓗᑭᒃᓴᕐᓂᖅ 

ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᕝᕙᐅᕗᑏᖅᐸᒃᑲ ᒥᑦᑎᒪᑕᓕᖕᒥᐅᑦ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕ ᖃᐅᔨᒪᒐᓗᐊᖅᑐᖅ ᓄᓇᓖᑦ ᓄᓇᕗᒻᒥ 

ᐃᒡᓗᑭᒃᓴᖅᑐᑦ ᒥᑦᑎᒪᑕᓕᒃ ᐃᒡᓗᑭᒃᓴᖃᑕᐅᒋᕗᖅ.  

 

ᔫᓐ 2, 2021ᒥ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ 

ᖃᐅᔨᑎᑕᐅᓚᐅᖅᐳᑦ ᐃᓚᖏᑦ ᐃᒡᓗᒃᓴᐃᑦ 

ᑭᖑᕙᕆᐊᖅᑕᐅᓚᐅᕐᒪᑕ ᓱᓇᑯᑖᖃᖅᑎᑦᑎᕙᒃᑐᑦ 

ᐊᒻᒪᓗ ᐊᑭᒋᒐᔭᖅᑕᖏᑦ ᐱᔾᔪᑕᐅᓪᓗᑎᒃ. 

ᒥᑦᑎᒪᑕᓕᖕᒥᓪᓕ ᑲᔪᓯᓯᒪᓪᓗᑎᒃ ᐃᒡᓗᓕᐅᕐᓂᖅ.  

 

(ᑐᓵᔨᑎᒍᑦ) ᒫᑦᓯ 4, 2022ᖑᑎᓪᓗᒍ ᒐᕙᒪᑐᖃᒃᑯᑦ 

ᐃᒡᓗᓕᕆᔨᕐᔪᐊᒃᑯᖏᑦ ᑐᓴᖅᑎᑦᑎᓚᐅᕐᒪᑕ 

ᐊᑭᑐᓗᐊᓐᖏᑦᑐᓂᒃ ᖃᔅᓯᑲᓪᓚᖕᓂᒃ 

ᐸᕐᓇᒃᑕᐅᔪᖃᕐᒪᑦ ᓄᓇᕗᒻᒥ ᓄᓇᓕᖕᓄᑦ 

ᐱᖃᓯᐅᑎᓪᓗᒍ ᒥᑦᑎᒪᑕᓕᒃ. ᑖᓐᓇ ᑐᓴᖅᑎᑦᑎᔨ 

ᓇᓗᓇᐃᖅᓯᔪᖅ ᑖᒃᑯᐊ ᐊᕝᕙᓪᓗᐊᖏᑦ ᐃᒡᓗᐃᑦ 

ᑖᒃᑯᓄᖓ ᐊᕐᓇᓄᑦ ᕿᑐᕐᖓᖏᓐᓄᓪᓗ 

ᑐᕌᖓᓂᐊᕐᓂᕋᖅᑕᐅᓪᓗᑎᒃ. 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᐅᓪᓗᒥ ᒫᓐᓇ 

ᖃᓄᐃᓕᖓᓕᕐᓂᖓᓂᒃ ᑖᓐᓇ ᐃᒡᓗᓕᐅᕐᓂᕐᒧᑦ 

ᐸᕐᓇᐅᑎᖏᑦ ᒥᑦᑎᒪᑕᓕᖕᒧᑦ? 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᖁᔭᓐᓇᒦᖅᐸᕋᓗ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑖᑉᓱᒪᖓ ᐊᐱᕆᖕᒪᑦ. 

ᑕᒪᒃᑯᐊ ᐃᓛᒃ ᐸᕐᓇᒃᑕᐅᕙᓪᓕᐊᖏᓐᓇᕐᒪᑕ 

ᓄᓇᓕᖕᓂ ᓴᓇᔭᐅᔭᕆᐊᖃᖅᑐᑦ ᐃᒡᓗᑭᒃᓴᕐᓂᖅ 

ᐱᒻᒪᕆᐅᑎᓪᓗᒍ ᓄᓇᕗᑦ ᐃᓗᐊᓂ, ᑕᒪᒃᑯᐊᓗ 

ᐊᔾᔨᒌᓐᖏᑦᑐᓂᒃ ᐃᒡᓗᒃᓴᓂᒃ ᓇᑉᐸᐃᓇᓱᖕᓂᖅ 

ᓄᓇᓕᖕᓂ ᐊᒃᓱᕈᕐᓇᖅᓯᕙᓪᓕᐊᖏᓐᓇᐅᔭᕐᒪᑦ 

ᑐᓴᓚᐅᖅᖢᑕᓗ ᐃᑉᐸᒃᓵᓂ 

ᑐᓴᒐᒃᓴᓕᐅᖃᑎᒋᓚᐅᖅᖢᒋᑦ ᑕᐃᒃᑯᐊ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ ᑕᒪᒃᑯᓄᖓ 

ᓴᖅᑭᑦᓯᓂᖅ ᐃᒡᓗᓂᒃ ᑐᐊᕕᕐᓇᖅᑐᒃᑯᑦ 

ᓴᖅᑭᑕᐅᓂᐊᖅᑐᓂᒃ ᐃᓐᓄᒍᓐᓇᖁᑉᓗᒋᑦ ᓇᑉᐸᖏᑦ 

ᐊᕐᓇᓄᑦ ᐊᒻᒪ ᐃᓚᖏᑦ ᐊᕐᓇᐃᑦ ᓄᑕᕋᖃᖅᑐᑦ 

ᐊᖓᔪᖅᑳᑐᐊᖑᔪᓂᒡᓗ ᐃᓗᐊᓂ. ᐄ, ᑕᒪᒃᑯᐊ 

ᐃᒡᓗᒃᓴᐃᑦ ᓯᕗᒻᒧᐸᓕᐊᔪᑦ ᐅᖃᖅᑎᑦᓯᔨ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ 

ᐅᐃᒍᕆᐊᕈᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕ 

ᐃᖅᑲᐅᒪᔪᒃᓴᐅᖕᒪᑦ ᐃᖃᓗᒃᑑᑦᑎᐊᒥ 

ᐊᑕᖏᐅᒪᓪᓗᑕ ᑲᑎᒪᓚᐅᕋᑦᑕ ᑎᓯᐱᕆᒥ ᐊᒻᒪᓗ 

ᖁᔭᓐᓇᒦᖅᑳᕐᓗᒋᓪᓗ ᐃᖃᓗᒃᑑᑦᑎᐊᕐᒥᐅᑦ 

ᑐᓐᖓᓴᒃᑎᑕᐅᑦᑎᐊᓚᐅᕋᑦᑕ.  

 

(ᑐᓵᔨᑎᒍᑦ) ᑖᒃᑭᑯᐊ ᑲᑎᒪᓂᖅ ᐃᓱᓕᓯᒪᓕᕐᒪᑦ 

ᓯᕗᓕᖅᑎ ᑕᖅᑲᒃᑯᓄᖓ ᑐᓴᖅᑎᑕᖏᑦ ᒐᕙᒪᒃᑯᑦ 

ᐃᔾᔪᐊᕐᓗᒍ ᑖᒃᑯᐊ ᖃᓄᖅᑑᖃᑎᖃᑕᐅᔪᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᐃᓄᐃᑦ ᑎᒥᖁᑎᖏᓐᓄᑦ ᑕᒪᒃᑯᐊ 

ᐱᔭᕇᑦᑎᐊᖁᓪᓗᒋᑦ ᐱᐅᓯᒋᐊᕐᓂᖏᑦ ᑕᒪᒃᑯᓄᖓ 

ᐱᒻᒪᕆᐅᔪᓂᒃ ᓲᕐᓗ ᐃᒡᓗᓕᕆᓂᕐᒧᑦ. 

 

ᒥᓂᔅᑕᖃᐃ ᐃᒡᓗᕐᔪᐊᒦᑦᑐᖅ ᓴᖅᑭᑦᑎᒋᐊᕈᑎᒃ 

ᐅᓪᓗᒥ ᖃᓄᓪᓚᑦᑖᖅ ᐱᓕᕆᔪᒪᓂᖃᖅᓯᒪᓗᑎᒃ 

ᐃᖅᑲᓇᐃᔭᐅᑎᓕᒃ ᐃᑲᔪᖅᓱᐃᓕᖅᓱᑏᓪᓗ 

ᐊᑐᐃᓐᓇᐅᑎᑕᐅᔪᒪᔪᑦ ᓱᓕ ᓄᓇᕗᑦ ᑐᓐᖓᕕᒃᑯᓐᓂ 

ᐊᕕᒃᑐᖅᓯᒪᔪᓂᓪᓗ ᐃᓄᐃᑦ ᑎᒥᖁᑎᖏᑦ ᑖᒃᑯᐊ 

ᐋᖅᑭᒋᐊᕈᑎᖃᖅᑐᐃᑦ ᓄᓇᕗᒻᒥ ᐃᒡᓗᓕᕆᓂᐅᑉ 

ᑐᐊᕕᕐᓇᓕᕐᓂᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᓕᖕᓂ ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒪᓐᓇᐃᓛᒃ 

ᐃᒡᓗᓕᕆᓂᖅ ᐃᒡᓗᑭᒃᓴᕐᓂᕐᓗ ᖁᕕᐊᓇᓚᐅᖅᑐᖅ 

ᐅᖃᐅᓯᕆᓚᐅᕋᑉᑎᒍᑦ ᐅᖁᒪᐃᑦᑑᒐᓗᐊᖅᑎᓪᓗᒍ 

ᑕᐃᑲᓂ ᐃᖃᓗᒃᑑᑦᓯᐊᕐᒥ 

ᖁᕕᐊᓱᒡᕕᐅᓂᐊᓵᖅᑎᓪᓗᒍ. ᑕᐃᒪᓐᖓᓂᑦ 

ᐅᑉᓗᒥᒧᑦ ᑎᑭᖦᖢᒍ ᐅᖃᖅᑎᑦᓯᔨ ᐸᕐᓇᒃᑐᒍᑦ 

ᖃᓄᖅ ᑕᒪᓐᓇ ᐃᒡᓗᓕᕆᓂᖅ 

ᓯᕗᒨᖅᐸᓪᓕᐊᓂᐊᕐᒪᖔᑦ, ᐊᒡᓛᑦ ᐃᑉᐸᒃᓵᓂ 

ᓄᑖᕐᒥᒃ ᑕᐃᑲᓂ ᐃᓱᒪᑕᖅᑖᓚᐅᖅᐳᒍᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᑕᒪᓐᓇ 

ᐃᖏᕐᕋᓯᒋᐊᒃᑲᓐᓂᕈᓐᓇᖁᓗᒍ ᐃᒡᓗᓕᕆᓂᖅ, 

ᐃᒡᓗᑭᒃᓴᕐᓂᕐᓗ ᓄᓇᕗᑦ ᐃᓗᐊᓂ.  

 

ᑐᕌᒐᕆᔭᕗᑦ ᐊᒥᓲᖕᒪᑕ ᑖᒃᑯᐊ 

ᐊᑐᐃᓐᓇᕐᓂᐊᕈᑉᑎᒍᑦ ᑕᐅᕙᓐᖓᓂᑦ ᐊᑐᖅᐸᒃᑕᕗᑦ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᕙᒃᑕᕗᑦ 

ᑖᒃᑯᐊ ᐃᓐᓇᑯᓗᐃᑦ 

ᓯᕗᒧᒃᐸᓪᓕᐊᔾᔪᑎᒋᓇᓱᖕᓂᐊᕈᑉᑎᒍᑦ ᒫᓐᓇᒧᑦ 

ᑎᑭᖦᖢᒍᑐᑦ ᑭᖑᕙᖅᐸᓪᓕᐊᖔᖏᓐᓇᕐᓂᐊᕋᑉᑕ. 

ᑭᓯᐊᓂ ᐊᔪᓐᖏᓐᓂᕐᒥᒃ ᓴᖅᑭᑦᓯᔭᕆᐊᖃᖅᑐᒍᑦ 

ᑮᓇᐅᔭᓂᒡᓗ ᕿᓂᒃᑲᓐᓂᕐᓗᑕ ᖃᓄᖅ ᐃᓄᐃᑦ 

ᐃᒡᓗᓕᕆᔨᒃᑯᐃᓐᓇᐅᓐᖏᑦᑐᖅ ᑭᓯᐊᓂ ᓇᖕᒥᓂᖅ 

ᐃᖕᒥᓂᒃ ᐃᒡᓗᒃᓴᒥᓂᒃ 

ᓴᓇᕙᓪᓕᐊᒃᑲᓐᓂᕈᓐᓇᕐᓂᖏᓐᓂᒃ.  

 

ᑖᒃᑯᐊ ᐱᓕᕆᖃᑎᒋᔪᒪᓂᐊᖅᑕᒃᑲ ᐊᔾᔨᒌᓐᖏᑦᑐᑦ 

ᑎᒥᐅᔪᑦ. ᓄᓇᕗᑦ ᑐᓐᖓᕕᒃᑯᑦ ᐅᖃᐅᓯᕆᓵᕐᒪᒋᑦ 

ᑲᑎᒪᔨᐅᖃᑎᒋᔭᕐᒪ, ᐄ, ᑖᒃᑯᐊ 

ᓇᓗᓇᐃᖅᓯᕝᕕᒋᓯᒪᓕᖅᑕᕗᑦ ᐱᓕᕆᖃᑎᒌᒍᒪᓂᕐᒥᒃ 

ᑕᒪᑐᒧᖓ ᐃᒡᓗᑭᒃᓴᕐᓂᕐᒥᒃ ᖃᓄᖅ 

ᐱᓕᕆᐊᖃᕈᓐᓇᕐᒪᖔᑉᑕ. ᑕᒪᓐᓇ 

ᐱᓕᕆᖃᑎᒌᒍᓐᓇᕐᓂᕆᔪᒪᔭᑉᑎᓐᓂᒃ ᑕᒪᑉᑕ 

ᓇᓗᓇᐃᖅᓯᓯᒪᓕᖅᑐᒍᑦ ᑭᓯᐊᓂ 

ᐃᓂᓪᓚᒃᑎᕆᓯᒪᓐᖏᑦᑐᒍᑦ ᓱᓕ ᖃᓄᓪᓚᑦᑖᖅ 

ᖃᓄᖅ ᑖᓐᓇ ᐱᓕᕆᓂᐊᕐᒪᖔᑉᑎᒍᑦ ᑕᒪᓐᓇᓕ 

ᑕᒡᕙᓂ ᐅᑉᓗᕐᓂᒃ ᖃᐃᔪᓂᒃ 

ᐃᓂᓪᓚᒃᐸᓪᓕᐊᓂᐊᓕᕐᒥᔭᕗᑦ ᑕᒪᓐᓇ ᖃᓄᖅ 

ᑕᒪᓐᓇ ᑕᐅᑦᑐᖃᕐᓂᐊᕐᒪᖔᑦ 

ᐱᓕᕆᖃᑎᒌᖕᓂᕆᔭᕗᑦ. ᑕᐃᑯᖓ ᑎᑭᓚᐅᖅᑎᓐᓇᑕ 

ᒫᓐᓇ ᖃᐅᔨᓇᓱᒃᑲᓐᓂᖅᑐᒍᑦ ᖃᓄᖅ 

ᐊᔾᔨᒌᓐᖏᑦᑐᓂᒃ ᐃᓱᒪᒃᓴᖅᓯᐅᑎᒌᒍᓐᓇᖅᐱᑕ 

ᑐᕌᒐᕆᔪᓐᓇᕐᓂᐊᖅᑕᑉᑎᓐᓂᒃ 

ᑐᑭᖃᓕᑦᓯᐊᕈᓐᓇᖁᓗᒋᑦ ᐃᒡᓗᑭᒃᓴᕐᓂᖅ ᖃᓄᖅ 

ᐋᖅᑭᒍᓐᓇᖅᐱᑎᒍᑦ, ᖃᓄᖅ 

ᐱᓕᕆᖃᑎᒌᒍᓐᓇᖅᐱᑕ ᐊᒻᒪ ᑭᑐᑦ 

ᐃᓚᐅᔭᕆᐊᖃᖅᑑᕙᑦ? ᑖᒻᓇ ᐊᖏᔫᖕᒪᑦ 

ᐊᔾᔨᓐᖑᐊᖅ ᑕᐅᑐᒃᑕᕗᑦ ᑭᓯᐊᓂ 

ᐅᖃᖃᑎᒌᒃᐸᓪᓕᐊᓕᖅᑐᒍᑦ ᑕᐃᑯᖓ ᑐᕌᖓᕐᓂᕐᒥᒃ 

ᐃᒡᓗᑭᒃᓴᓗᐊᕈᓐᓃᕐᓂᕐᒥᒃ ᓄᓇᕗᒻᒥᐅᑕᕐᓄᑦ 

ᐅᖃᖅᑎᑦᓯᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹ 

ᐃᓚᒋᐊᕈᑎ, ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ.  (ᑐᓵᔨᑎᒍᑦ) 

ᐅᖃᖅᑲᐅᒐᒪ ᑕᐃᒪ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᑕ 

ᑯᐊᐳᕇᓴᖏᑦ ᐅᖃᓚᐅᖅᓯᒪᒻᒪᑕ ᑕᒫᓂᒎᖅ 

ᐊᕝᕙᓪᓗᐊᖏᑦ ᓄᑖᑦ ᐃᓪᓗᓕᐊᖑᔪᑦ ᒥᑦᑎᒪᑕᓕᒻᒥ 

ᑐᕌᖓᓂᐊᕐᖓᑕ ᐊᕐᓇᓄᓪᓗ ᕿᑐᕐᖓᖏᓐᓄᓪᓗ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑲᒪᔨᐅᒻᒪᑕ ᐃᓕᐅᖅᑲᐃᓂᕐᒥᒃ, 

ᐃᓪᓗᔅᓴᓂᒃ ᓄᓇᖅᑲᑎᒥᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᓄᓇᓕᓐᓂ ᐃᓪᓗᓕᕆᔨᒃᑯᑦ 

ᑲᑎᒪᔨᖏᑦ ᑖᔅᓱᒥᖓ ᒪᓕᑦᑕᐅᔭᕆᐊᓕᒻᒥᒃ 

ᑐᓴᖅᑎᑕᐅᓯᒪᕙ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᓄᓇᓕᓐᓂ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑖᒃᑯᐊ ᓱᒃᑲᓕᔪᒥᒃ 

ᐃᓪᓗᓕᐅᕋᓱᑦᑐᑦ. ᐱᒋᐊᖅᑎᑕᐅᓯᒪᔪᑦ ᐃᓛᒃ 

ᒥᑦᑎᒪᑕᓕᒻᒥ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ, 

ᑕᐃᑲᓂ ᐊᖏᖅᓯᒪᓂᖅᑕᖃᓚᐅᖅᓯᒪᒻᒪᑦ ᐊᕝᕙᖏᑦ 

ᐃᓪᓗᓕᐊᖑᔪᐃᑦ ᑐᕌᖓᑎᑕᐅᓂᐊᕐᓗᑎᒃ ᐊᕐᓇᓄᑦ 

ᐃᓪᓗᑖᖑᔪᓐᓇᕐᓗᑎᒃ. ᓄᓇᓕᓐᓂ 

ᐱᓕᕆᖃᑎᖃᖅᑐᒍᑦ ᓱᒃᑲᓕᔪᓂᒃ 

ᐃᓪᓗᓕᐅᕐᕕᐅᒐᓱᑦᑐᓂᒃ. 

ᖃᐅᔨᒪᑦᑎᐊᕋᓱᖃᑦᑕᓂᐊᖅᑐᒍᑦ ᓄᓇᖓᓂ 

ᐃᓪᓗᓕᕆᔨᒃᑯᑦ ᖃᐅᔨᒪᓂᐊᕋᓗᐊᕐᒪᖔᑕ 

ᒪᓕᑦᑕᐅᒋᐊᖃᕐᓂᐊᖅᑐᓂᒃ ᑐᓂᐅᖅᑲᐃᓕᖅᑲᑕ 

ᐃᓪᓗᔅᓴᓂᒃ ᑕᕝᕙᓐᖓᑦ ᓱᒃᑲᓕᔪᒃᑯᑦ 

ᐃᓪᓗᓕᐅᖅᑕᐅᓯᒪᔪᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 008 - 6(1): ᐃᒥᖃᖅᑎᑕᐅᓂᖅ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ.  

 

ᐅᖃᖅᑏ, 2020-ᖑᑎᓪᓗᒍ ᓯᓚᕐᔪᐊᖅ 

ᑲᑎᒪᔨᕐᔪᐊᖏᑦ ᐅᖃᓚᐅᖅᓯᒪᒻᒪᑕ ᐃᒥᑦᑎᐊᕙᒻᒥ 

ᐊᑐᐃᓐᓇᖃᕐᓂᖅ ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ 

ᐃᓚᒋᔭᐅᒻᒪᑕ. ᐅᕙᓂ 

ᐊᖏᖃᑎᒋᔭᐃᓐᓇᐅᕙᓪᓚᐃᔪᖓ 

ᓱᒋᐊᖅᑐᖃᕆᐊᖃᖅᑐᖃᓪᓚᕆᒻᒪᑦ ᐃᖃᓗᐃᑦ 

ᐃᒥᕐᒧᑦ ᐊᑲᐅᓐᖏᓕᐅᕈᑎᒋᓯᒪᔭᖓ.  

 

ᑕᖅᑭᒐᓚᑲᓪᓚᒻᒪᕆᐅᓕᖅᑐᓂ ᐃᖃᓗᓐᓂ 

ᓯᕗᓕᖅᑎᖃᕐᕕᖓᓂ ᓄᓇᕗᑦ ᓄᓇᖅᑲᑎᒃᑲᐃᓛᒃ 

ᒪᓕᒐᓕᐅᖅᑎᐅᖃᑎᒃᑲᓗ ᐱᖓᓱᑦ 

ᑐᐊᕕᕐᓇᑐᔅᓯᐅᖃᑦᑕᕆᐊᖃᖅᓯᒪᓕᕋᑦᑕ 

ᑐᖏᓕᕇᑦᑎᐊᖅᑐᓂ ᐃᒥᕐᒧᑦ ᓱᓪᓗᓕᖏᑦ 

ᐱᐅᓐᖏᓐᓂᕆᓕᖅᑕᖏᓐᓄᑦ.  

 

$1.5-ᒥᓕᐊᓐᓂᒡᒎᖅ ᐸᕐᓇᐅᑎᖃᕐᖓᑕ 

ᓯᕗᓂᑐᖃᖅᑎᓐᓄᑦ ᐃᒥᕐᒧᑦ ᐅᐊᑦᑕᑯᒧᓪᓗ 

ᐋᖅᑭᒋᐊᕈᑎᔅᓴᐅᔪᓂᒃ. ᒫᓐᓇ ᑕᐃᒪ 

ᐊᑲᐅᓇᕐᓂᖓᓂ ᖁᔭᓕᑲᐃᓐᓇᕈᒪᒐᒪ 

ᑲᑎᒪᔨᐅᖃᑎᒋᓚᐅᖅᑕᓐᓄᑦ ᑕᐃᒃᑯᐊ ᓯᑎᒃᑯᓐᓃᓛᒃ 

ᑲᑎᒪᔨᖏᓐᓂ ᐱᓕᕆᓪᓚᕆᖃᑦᑕᓚᐅᕐᖓᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᓱᓪᓚᑦᑖᓂ ᐃᑲᔪᖅᓰᔾᔪᑎᓂᒃ 

ᐱᓕᕆᕕᖓ ᐃᓕᐅᖅᑲᐃᖃᑕᐅᒻᒪᖔᖅ ᑖᔅᓱᒧᖓ 

ᐱᒻᒪᕆᐊᓗᒻᒧᑦ ᐱᓕᕆᐊᖑᔪᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᐃᒫᒃ. ᐃᖃᓗᓐᓂ 

ᐃᒥᕐᒥ ᑐᐊᕕᕐᓇᖅᑐᓕᕆᓂᖓᑦ ᖃᐅᔨᒪᒐᑦᑎᒍᐃᓛᒃ 

ᐃᖃᓗᐃᑦ ᓄᓇᓕᐸᐅᔭᖓᑦ 

ᑐᐊᕕᕐᓇᖅᑐᒦᓐᓂᕋᓕᓚᐅᖅᓯᒪᒻᒪᑦ ᐊᒃᑑᕝᕙ 13-

ᖑᑎᓪᓗᒍ. ᐸᓂᒻᒪ 

ᓇᓪᓕᐅᑎᕕᒋᓚᐅᖅᓯᒪᓪᓗᐊᖅᑕᖓᓂ. ᑕᐃᓐᓇ 

ᐅᖅᓱᐊᓗᔅᓯᐊᖅᑐᖃᓚᐅᖅᓯᒪᒻᒪᑦ ᐃᒥᖓᓂ 

ᓴᓗᒻᒪᓴᖅᑕᐅᓯᒪᔪᒥ.  

 

ᑐᔅᓯᕋᓚᐅᖅᓯᒪᒻᒪᑕ ᐃᑲᔪᖅᑕᐅᒍᒪᓪᓗᑎᑦ 

ᒐᕙᒪᑐᖃᒃᑯᓐᓂ ᐃᑲᔪᖅᑕᐅᒍᒪᓪᓗᑎᑦ. ᑲᓇᑕᒥ 

ᐅᓇᓕᒃᑯᑦ ᑎᑭᓕᓚᐅᖅᓯᒪᕗᑦ ᐱᓇᓱᐊᕈᓯᖅ 

ᐊᓂᒍᖅᑎᓪᓗᒍ ᐊᒻᒪᑦᑕᐅᖅ 

ᐃᑲᔪᖅᓰᖏᓐᓇᖅᓯᒪᒻᒥᔪᒍᑦᑕᐅᖅ. 

ᓄᓇᓕᐸᐅᔭᒃᑯᓐᓄᑦ ᐃᑲᔪᕆᐊᖃᑦᑕᖅᑐᑕ 

ᐊᑐᓕᖅᑎᑦᑎᒐᓱᑦᑎᓪᓗᒋᑦ ᓴᓂᕌᒎᕈᑎᒋᓂᐊᖅᑕᖓᓂ 

ᓱᓪᓗᓕᖏᓐᓂ. 

ᑲᑐᔾᔨᖃᑎᖃᐃᓐᓇᖅᐸᓚᐅᕐᒥᔪᒍᑦᑕᐅᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ 

ᐋᓐᓂᐊᖅᑐᓕᕆᔨᒻᒪᕆᒃᑯᓂᓪᓗ.  

 

ᐱᓕᕆᔾᔪᑎᔅᓴᓂ ᐃᑲᔪᖃᑦᑕᓚᐅᖅᑕᕗᑦ 

ᓄᓇᓕᐸᐅᔭᒃᑯᑐᐊᖑᓐᖏᑦᑐᖅ ᐊᓯᖏᓪᓗᑦᑕᐅᖅ 

ᓄᓇᓖᑦ ᑐᐊᕕᕐᓇᑐᖅᓯᐅᖅᑐᐃᑦ 

ᐃᑲᔪᕆᐊᖃᖅᐸᓚᐅᕐᒥᒐᑦᑎᒍ. ᑲᔪᓰᓐᓇᖅᑐᖑᓇ 

ᑲᒪᒋᔭᕗᑦ ᓱᓕ ᑭᖑᓂᐊᒍᑦ ᑲᒪᒋᒋᐊᖃᖅᓯᒪᔭᕗᑦ. 

ᐃᑲᔪᖅᓰᑲᓐᓂᖅᑐᑕᓗ ᓄᓇᓕᐸᐅᔭᒃᑯᓐᓂ ᐃᒥᕐᓂᒃ 

ᐅᓯᑲᖅᑕᕆᐊᖃᖅᑎᓪᓗᒋᑦ ᐸᔪᑦᑎᕆᒋᐊᖃᖅᑎᓪᓗᒋᑦ. 

ᐱᓕᕆᐊᕆᑦᑕᐅᑎᒋᒐᓱᓚᐅᖅᓯᒪᔭᕗᑦ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ 

ᑭᐅᒐᕕᓐᖓ ᒥᓂᔅᑕ. ᐅᖃᖅᑏ, ᖁᔭᓐᓇᒥᕐᓗᖓ 

ᐊᒻᒪᓗ ᑕᒪᓐᓇ ᑐᐊᕕᕐᓇᖅᑐᓕᕆᓂᖅ 

ᐱᒻᒪᕆᐊᓘᒻᒪᑦ ᐊᖏᖃᑎᒌᒃᑲᑦᑕ.  

 

ᐊᑯᓂ ᓯᕗᓂᑐᖃᑦᑎᓐᓄᑦ ᑕᕝᕙ 

ᐋᖅᑭᑦᑕᐅᔪᖃᕆᐊᖃᕋᓗᐊᕐᖓᑦ ᓯᕗᓂᑐᖃᑦᑎᓐᓄᑦ 

ᐋᖅᑭᓯᒪᒍᑕᐅᒍᓐᓇᓂᐊᖅᑐᒥ ᐃᖃᓗᐃᑦ 

ᐃᒥᓕᕆᔾᔪᑎᖏᓐᓄᑦ. ᑐᑭᓯᔭᐅᓯᒪᔪᖅ 

ᐊᖏᓪᓕᕙᓪᓕᐊᒍᓐᓇᓂᐊᕐᖓᑦ ᑭᓯᐊᓂ 

ᓯᕗᓕᖅᑎᖃᕐᕕᐅᔪᖅ 

ᐃᒥᕐᒥᒃ ᐊᑲᐅᓐᖏᓕᐅᕈᑎᖃᕈᓐᓃᖅᑲᑕ.  

 

ᒫᑦᓯ 28, 2018-ᖑᑎᓪᓗᒍ ᑲᓇᑕᐅᑉ ᒐᕙᒪᖓ 

ᓄᓇᕗᑦ ᒐᕙᒪᖓᓗ ᑲᑐᔾᔨᓪᓗᑎᑦ ᐱᕙᓪᓕᐊᔪᓂ 

ᓴᖅᑭᖅᓯᓚᐅᖅᓯᒪᔪᑦ ᐊᖏᖃᑎᒌᒍᑎᖃᕐᓂᐊᕋᒥᒡᒎᖅ 

ᐱᖁᑎᕐᔪᐊᕈᑎᔅᓴᐅᑉ ᐊᑖᒍᑦ. ᓄᓇᕗᒡᒎᖅ 

ᐱᓂᐊᕐᓂᕋᖅᑕᐅᓚᐅᖅᓯᒪᔪᖅ $566-ᒥᓕᐊᓐᓂᒃ 

ᐊᕐᕌᒍᓂ ᖁᓕᓂ ᐊᓂᒍᕋᓱᑦᑎᓪᓗᒋᑦ 2018-ᒥ 

2028-ᒧᑦ, ᐊᖏᖃᑎᒌᒍᑎᐅᑉ ᐃᓱᓕᕝᕕᔅᓴᖓ ᒫᑦᓯ 

31, 2028-ᖑᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ 

ᑐᔅᓯᕋᐅᑎᓕᐅᓛᕐᒪᖔᑕ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 

ᐃᒥᓕᕆᔾᔪᑎᔅᓴᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᓄᓇᕗᓄᓇ ᐊᖏᔪᕕᔾᔪᐊᕌᓗᓐᓂᒃ ᐊᒥᓱᐊᓗᓐᓂᒃ 

ᐊᒥᒐᖅᓯᒻᒪᑕ ᐱᓕᕆᔾᔪᑎᔅᓴᓂ ᐃᒥᓕᕆᔾᔪᑎᔅᓴᓂ 

ᐅᐊᑦᑕᑯᓕᕆᔾᔪᑎᔅᓴᓂᓪᓗ. 

ᓯᕗᓪᓕᐅᑎᕕᐅᑎᑕᕋᓗᐊᕗᑦ ᑕᒪᒃᑯᐊ ᐃᖃᓗᐃᑦ 

ᐱᖃᑕᐅᓪᓗᓂ ᐊᓯᖏᓪᓗ ᓄᓇᓖᑦ. 

ᐱᒡᒐᓇᖅᑐᔅᓯᐅᖃᑦᑕᖅᓯᒪᒻᒪᑕ ᐃᒥᕐᒥᒃ 

ᑎᖅᑎᑎᑦᑎᒋᐊᖃᖅᑐᑎ ᐊᓯᖏᓐᓂᓪᓗ 

ᐱᓕᕆᐊᒐᓱᑦᑕᕋᓗᐊᕗᓂᓛᒃ ᐃᓚᖏᑦ 

ᐱᒡᒐᓇᖅᑐᔅᓯᐅᕈᑎᖃᑦᑕᕋᑦᑎᒍ.  ᖃᐅᑉᐸᑦ ᑕᐃᒪ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑮᓇᐅᔭᕆᒍᒪᓂᐊᖅᑕᖏᓐᓂ ᐊᑭᑐᔪᖅᑐᕈᑎᔅᓴᓂ 

ᓴᖅᑭᖅᓯᓛᕋᑦᑕ. ᑭᓯᐊᓂ ᒫᓐᓇ ᑮᓇᐅᔭᓂᒃ 

ᑐᕌᖓᔪᖅᑕᖃᓐᖏᑦᑐᖅ ᑖᔅᓱᒧᖓ ᐅᖃᐅᓯᖓᓄᑦ 

ᑐᐊᕕᕐᓇᖅᑐᒧᑦ. ᑭᓯᐊᓂᓕ ᓯᑎᒃᑯᑦ 

ᒐᕙᒪᑐᖃᒃᑯᓂᓪᓗ ᑲᑐᔾᔨᖃᑎᖃᖅᑐᑎᒃ 

ᐱᒡᒐᓇᖅᑐᔅᓯᐅᕈᑎᖏᓐᓂ ᑲᒪᒐᓱᖃᑦᑕᖅᑐᐃᑦ. 

ᑲᖏᖅᓯᓂᖅᑕᐅᖅ 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  61 

 

 

ᑕᐃᑲᐅᒻᒥᒻᒪᑦ ᒪᓕᒐᓕᐅᖅᑎᐅᖃᒻᒪ 

ᐅᖃᐅᓯᕆᓯᒪᒻᒥᔭᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ 

ᑮᓇᐅᔭᐅᖅᑲᐅᔪᖅ $566-ᒥᓕᐊᖃᕋᑖᕋᓗᐊᖅᑐᖓ. 

ᖁᔭᒋᔭᕋ ᒪᓕᒐᓕᐅᖅᑎ ᐅᖃᐅᓯᖃᕋᑖᕐᖓᑦ 

ᐊᓯᖏᓐᓂ ᓄᓇᓕᓐᓂ.  

 

ᐅᖃᖅᑏ, ᑭᒡᒐᖅᑐᐃᒐᓗᐊᖅᑎᓪᓗᖓᓖᓛᒃ 

ᐃᖃᓗᓐᓂ ᐃᖃᓗᐃᑦ ᓯᓈᖓᓂ ᐅᐱᒍᓱᑦᑐᖓᐃᓛᒃ. 

ᐃᑲᔪᖅᓰᖃᑦᑕᕐᒥᒐᒪᐃᓛᒃ ᓄᓇᕗᓕᒫᒥ 

ᓄᓇᓕᖏᓐᓂ. ᐊᕐᕌᒍᓂ ᐊᓂᒍᖅᓯᒪᔪᓂ ᐱᓕᕆᕕᖓ 

ᑖᔅᓱᒪ ᒥᓂᔅᑕᐅᑉ ᑳᓐᑐᕌᓂᒃ ᐱᒐᓱᐊᕋᔅᓴᓂ 

ᓴᖅᑭᖅᓯᖃᑦᑕᖅᓯᒪᒻᒪᑕ ᐃᒥᓕᕆᓂᕐᒧᑦ 

ᐅᐊᑦᑕᑯᓕᕆᓂᕐᒥᓪᓗ ᐃᒃᐱᐊᔪᒻᒥ, ᐊᐅᓱᐃᑦᑐᒥ, 

ᖃᐅᓱᐃᑦᑐᒥ, ᑲᖏᖅᓯᓂᕐᒥ, ᓴᓂᑭᓗᐊᖅ, ᑕᓗᕐᔪᐊᖅ 

ᐊᒻᒪᓗ ᑎᑭᕋᕐᔪᐊᕐᒥ. ᒥᓂᔅᑕ ᐱᓕᕆᕕᖓᑕ 

ᓴᖅᑭᖅᓯᒪᔭᖏᑦ ᓇᓗᓇᐃᖅᓯᓯᒪᔪᑦ ᐅᖃᓕᒫᕐᓗᒋᑦ, 

ᐱᖃᑕᐅᔪᐃᑦ ᑭᖑᓪᓕᖅᐹᖓᓂ 

ᑐᑭᒧᐊᕈᑎᔅᓴᓕᐅᖅᑎᓪᓗᒋᑦ ᐃᒥᖅᑕᐅᓲᓄᑦ ᐃᒥᕐᓄᑦ. 

ᑭᒃᑯᓕᒫᓄᑦ ᐊᒃᑐᖅᑕᐅᓂᐊᖅᑐᓄᑦ 

ᑐᓂᐅᖅᑲᖅᑕᐅᓛᕐᓗᑎᑦ 2021 

ᓄᖑᑉᐸᓪᓕᐊᓕᖅᑎᓪᓗᒍᒎᖅ.  

 

ᖃᐅᔨᒪᔪᐃᓐᓇᐅᔪᒍᑦ, ᐅᖃᖅᑏ, ᒫᑦᓯᐅᓕᕐᖓᑦ 

2022. ᒥᓂᔅᑕ ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᓂᐊᕐᓂᕋᕐᓗᓂ ᐃᒥᕐᒧᑦ 

ᑐᑭᒧᐊᑦᑎᑦᑎᒍᑎᔅᓴᓂ ᐸᕐᓇᐅᑎᓂᒃ ᐅᕗᖓ 

ᐅᑭᐅᒃᑯᑦ ᑲᑎᒪᓐᓇᐅᓂᐊᖅᑐᒥ? ᖁᔭᓐᓇᒦᒃ, 

ᐅᖃᖅᑏ. ᐄ ᐅᕝᕙᓘᓐᓃᑦ ᐋᒡᒐ ᑐᓂᓯᒍᓐᓇᖅᑳ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᓕᓐᓂ 

ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᖅᓯᒪᔪᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐊᕙᑎᓕᕆᔨᒃᑯᓂᓪᓗ 

ᓄᓇᕗᓕᒫᒧᑦ ᐃᒥᖅᑕᐅᓲᓄᑦ 

ᑐᑭᒧᐊᒍᑎᔅᓴᓕᐅᖅᑐᑎᑦ ᐸᕐᓇᐅᑎᓂ. ᑖᒃᑯᐊ 

ᐱᓕᕆᕕᕈᓗᔭᐃᑦ ᑲᑐᔾᔨᖃᑎᒌᖏᓐᓂ 

ᐱᓕᕆᖃᑎᖃᖅᑐᒍᑦ ᑲᔪᓰᓐᓇᖅᑐᒥᓂᓛᒃ 

ᐱᓕᕆᐊᕆᔭᕗᑦ. ᐅᑎᕐᕕᖃᕐᓗᖓ 

ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂ, ᑖᒃᑯᐊ ᓯᑎᒃᑯᑦ 

ᑖᒃᓰᔭᐃᔭᕐᕕᐅᒻᒪᑕ ᐱᖃᖅᑐᐃᑦ $4-ᒥᓕᐊᓐᓂᒃ 

ᐊᑕᐅᑦᑎᒃᑯᑦ ᑮᓇᐅᔭᖅᑖᕆᕙᑦᑕᖓᓂᒃ ᒑᓯᓄᓪᓗ 

ᑖᒃᓰᔭᐃᔭᕈᑎᓂᒃ ᐱᕙᒃᑭᓪᓗᑎᑦ. 

ᐊᖏᖃᑎᒌᒍᑎᑎᒍᓪᓕ ᑮᓇᐅᔭᖅᑖᑎᑦᑎᓂᖅ 

ᓄᓇᓕᐸᐅᔭᒃᑯᓐᓂ ᐊᕐᕌᒍᖓᓂ 

ᑭᖑᓪᓕᖅᐹᖓᓃᓕᖅᑑᒐᓗᐊᖅ. 

ᕿᒥᕐᕈᐊᕋᓗᐊᕐᒥᔪᒍᑦ ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ 

ᐊᖏᖃᑎᒌᒍᑎᔅᓴᒥ ᐊᒻᒪ ᑲᑐᔾᔨᖃᑎᖃᖅᑐᑕ 

ᑲᑐᔾᔨᖃᑎᒋᓲᓕᒫᑦᑎᓐᓂ. 

ᐅᖃᑦᑕᐅᑎᒋᔪᓐᓇᓐᖏᑦᑐᖓ ᒫᓐᓇ ᑖᓐᓇ 

ᐅᓂᒃᑳᓕᐊᒥᓂᖅ ᐊᑐᐃᓐᓇᕈᓐᓇᕐᒪᖔᖅ ᐅᕙᓂ 

ᐃᔅᓯᕙᓐᓇᐅᑎᓪᓗᒍ. ᐱᔪᓐᓇᖅᓯᑐᐊᓪᓚᕆᒃᑯᒪ 

ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᕋᓗᐊᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 009 - 6(1): ᐃᒡᓗᑭᒃᓴᕐᓂᖅ 

ᐊᐃᕕᓕᖕᓂ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ 

ᓇᐅᔮᕐᒥᐅᑦ ᐊᒻᒪ ᓴᓪᓕᕐᒥᐅᑦ ᑭᒡᒐᑐᖅᑕᒃᑲ ᐊᒻᒪ 

ᖁᕕᐊᓱᑉᐳᖓ ᑲᑎᒪᖃᑎᒋᓐᓇᕋᔅᓯ ᒫᓐᓇᐅᔪᖅ.  

ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᒡᓗᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑕᒪᒃᑮ 

ᓴᓪᓖᑦ ᓇᐅᔮᕐᓗ ᐃᓪᓗᑭᔅᓱᕕᐅᑎᒻᒪᑎᒃ.  

 

ᒪᓕᒐᓕᐅᕐᕕᒃ ᐃᔅᓯᕙᓂᖃᖅᑎᓪᓗᒍ ᔫᓐ 2-

ᖑᑎᓪᓗᒍ ᐃᓚᖓ ᒪᓕᒐᓕᐅᖅᑎ ᖃᐅᔨᓚᐅᕐᖓᑦ 

ᐃᓚᖏᒡᒎᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐊᕆᓂᐊᖅᑕᖏᑦ ᓄᑖᑦ 

ᑭᖑᕙᕆᐊᖅᑕᐅᓐᖑᓱᒻᒪᑕ ᓂᐅᕕᕐᕕᒋᕙᑦᑕᖏᑦ 

ᐊᑲᐅᓐᖏᓕᐅᕈᑎᖃᕐᓂᖏᓐᓄᑦ ᐊᑭᑐᓂᖏᓐᓄᓪᓗ. 

ᑕᐃᒃᑯᐊᓗ ᐸᕐᓇᑦᑕᐅᓯᒪᔪᒡᒎᖅ ᓴᓪᓕᕐᒧᑦ 

ᓇᐅᔮᕐᒧᓪᓗ ᐃᓪᓗᓕᐊᖑᓂᐊᕐᓗᑎᑦ 

ᑲᔪᓯᓂᐊᕐᖓᑕᒎᖅ.  

ᒥᓂᔅᑕ ᐅᓪᓗᒥ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᒍᓐᓇᖅᑳ ᐃᓪᓗᓕᐊᖑᓛᖅᑐᐃᑦ 

ᐸᕐᓇᑕᐅᓯᒪᓂᖏᑦ ᓴᓪᓕᕐᒧᑦ ᓇᐅᔮᕐᒧᓪᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᖃᐅᔨᒪᓐᖏᑦᑐᖓ ᑭᖑᕙᕆᐊᖅᓯᒪᔪᖅᑕᖃᕋᔭᕐᒪᖔᖅ 

ᑕᐃᒃᑯᓄᖓ ᓂᕈᐊᖅᑕᐅᓯᒪᖃᑎᒋᔭᕐᓄᑦ 

ᑭᒡᒐᑐᖅᑕᖏᓐᓄᑦ ᐃᓪᓗᓂᑦ ᓴᓇᔭᐅᓂᐊᖅᑐᓂᒃ 

ᑭᖑᕙᕆᐊᖅᓯᒪᔪᓂᒃ ᖃᐅᔨᒪᓐᖏᑦᑐᖓ, 

ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᐅᖃᑦᑎᐊᕈᓐᓇᖅᐸ ᐃᓄᐃᑦ 

ᐃᖅᑲᓇᐃᔭᔅᓴᕆᐊᖃᖅᑐᑦ ᓴᓪᓕᕐᒥ ᓄᓇᕗᒻᒥ 

ᐃᓪᓗᓕᐅᖅᑐᑦ ᐱᕙᓪᓕᐊᓂᐊᖅᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᐃᓄᐃᑦ 

ᓴᓇᖃᑕᐅᓇᔭᖅᑐᑦ ᑕᒪᒃᑯᓂᖓ ᐃᓪᓗᕐᔪᐊᓂᒃ 

ᓇᑉᐸᖅᑎᕆᑎᓪᓗᒋᑦ 

ᐊᒥᓲᓂᖅᐹᓃᑎᑕᐅᓇᓱᖃᑦᑕᕐᒪᑕ. ᑖᓐᓇ 

ᐃᓕᓯᒪᔪᖅᑕᖃᓐᖏᑦᑐᖅ ᑭᓯᐊᓂ 

ᓇᓕᐊᓐᓂᓄᓇᓕᒻᒥ ᖃᑉᓯᑦ ᐃᓄᐃᑦ 

ᓴᓇᔭᕆᐊᖃᕐᒪᖔᑕ % ᒥᑭᔫᖃᑦᑕᕐᒪᑕ ᑭᓯᐊᓂ 

ᓄᓇᖁᑎᒋᔭᖓᓄᑦ ᐊᕕᑦᑐᖅᓯᒪᔪᒥᒃ 

ᐱᑕᖃᓐᖏᑦᑐᖓ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᒫᑦᓯ 4-ᖑᑎᓪᓗᒍ, (ᑐᓵᔨᑎᒎᕈᓐᓃᖅᑐᖅ) 

ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᕐᒪᑕ ᐃᒡᓗᕐᔪᐊᓂ 

ᓴᓇᔭᐅᔪᓐᓇᖅᑐᓂᒃ Affordable Housing 

ᓴᖅᑭᑕᐅᓚᐅᕐᒪᑦ. (ᑐᓵᔨᑎᒎᓕᖅᑐᖅ) ᐃᓪᓗᔅᓴᐃᑦ 

ᓄᓇᓕᓐᓂ ᐸᕐᓇᑕᐅᔪᑦ ᓇᐅᔮᑦ ᐱᖃᓯᐅᑎᔅᓱᒍ 

ᑮᓇᐅᔭᖃᖅᑎᑦᑎᓂᐊᖅᑐᑎ ᒐᕙᒪᑐᖃᒃᑯᑦ 

ᐃᓪᓗᔅᓵᓕᕈᑎᔅᓴᐅᔪᒧᑦ. ᒥᓂᔅᑕ ᐅᖃᕈᓐᓇᖅᐸ 

ᖃᑦᑎᑲᓐᓂᕐᓂᒃ ᓄᓇᕗᑦ ᐃᓪᓗᔅᓴᑲᓐᓂᕐᓄᑦ 

ᑐᔅᓯᕋᖅᓯᒪᒻᒪᖔᑕ ᒐᕙᒪᑐᖃᒃᑯᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑯᐊ 

ᐲᔭᕆᐊᑐᖃᑦᑕᑕᖅᐳᑦ. ᐅᖃᖅᑎᑦᑎᔩ, ᑕᒪᒃᑯᐊᓂᓛᒃ 

ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᑐᒃᓯᕋᐃᓐᓇᖃᑦᑕᕋᑦᑎᒍ ᑮᓇᐅᔭᒃᑲᓐᓂᕐᓂᒃ 

ᐱᓇᓱᑦᑐᑕ ᓄᓇᕗᒻᒥᐅᑕᐃᑦ ᐃᓪᓗᑭᔅᓴᕐᓂᐊ 

ᐱᔾᔪᑎᒋᓪᓗᒍ. ᑕᒪᒃᑯᐊ ᑎᒦᑦ 

ᐃᑲᔪᖅᑎᒋᖃᑦᑕᕋᑦᑎᒍ ᑕᐱᕇᔅᓴᑯᓪᓗ 

ᑐᓐᖓᕕᒃᑯᓪᓗ ᐊᒻᒪᓗ ᓯᕗᓕᖅᑎᕗᑦ 

ᑲᑎᒪᖃᑎᖃᖃᑦᑕᖅᑐᓂ ᑲᓇᑕᐅᑉ 

ᓯᕗᓕᖅᑎᕐᔪᐊᖓᓂ ᐅᕙᒍᓪᓗ ᒥᓂᔅᑑᖃᑎᑦᑎᓐᓂ 

ᑲᓇᑕᐅᑉ ᒐᕙᒪᒃᑯᖏᓐᓂ 

ᐅᖃᖃᑎᒌᓐᓇᕋᓱᖃᑦᑕᕋᑦᑎᒍᐃᓂᓛᒃ 

ᐃᓪᓗᑭᔅᓴᓪᓚᑦᑖᕋᑦᑕ ᓄᓇᕗᑦ ᐃᓗᐊᓂ. ᑕᒪᒃᑯᐊ 

ᓴᖅᑭᐸᓪᓕᐊᖑᔭᕐᒪᑕ ᐊᒥᒐᐃᓐᓇᖅᑐᑎᐅᒐᓗᐊᖅ.  

 

Rapid Housing Initiative ᐆᒃᑑᑎᒋᓗᒍ 

ᐃᑲᔪᕐᓂᖅᑕᖃᕐᓂᐊᒥᒻᒪᑦ 101-ᓂᒃ ᐃᒡᓗᓂᑦ 

ᐱᕚᓪᓕᕈᑎᒃᑲᓂᐅᓂᐊᕐᒪᑦ ᑕᐃᒃᑯᖓ. ᑖᒃᑯᐊ 

ᑮᓇᐅᔭᖅᑖᕆᕙᑦᑕᑦᑕ ᐃᒡᓗᓕᕆᓂᕐᒧᑦ 

ᖄᒃᑲᓐᓂᐊᒍᑦ. ᐅᖃᖅᑎᑦᑎᔩ, ᑕᒪᓐᓇ 

ᓄᖅᑲᐅᑎᒋᔾᔮᓐᖏᑕᕗᑦ ᑮᓇᐅᔭᖅᑖᕋᓱᓐᓂᖅ 

ᐃᒡᓗᕐᔪᐊᓕᐅᕈᓐᓇᓂᕐᒧᑦ ᓄᓇᕗᒻᒥᐅᑕᓄᑦ,  

ᐃᒡᓗᓕᕆᔨᒃᑯᑦ ᐃᒡᓗᔅᓴᖏᓐᓄᑦ, ᐅᕝᕙᓘᓐᓃᑦ 

ᓇᒻᒥᓂᖅᑖᕆᔭᐅᔪᓐᓇᓂᐊᖅᑐᓄᑦ ᐃᓄᓐᓄᑦ 

ᑮᓇᐅᔭᓂᑦ ᑐᒃᓯᕋᐃᓐᓇᓂᐊᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒻᒪ ᐊᓯᖏᓐᓂ 

ᑮᓇᐅᔭᓂᒃ ᐊᑐᐃᓐᓇᕈᖅᑎᑦᑎᕙᑦᑐᓂᒃ 

ᐃᒡᓗᑖᕋᓱᓐᓂᐅᑉ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 010 - 6(1) ᐊᔾᔨᒌᓕᖅᑎᑕᐅᓂᖏᑦ 

ᓇᑦᑎᓕᖕᒥᐅᑦ ᑎᑎᕋᐅᓯᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐅᖃᐅᓯᓕᕆᓂᕐᒧᑦ ᐊᒻᒪᓗ 

ᐊᑕᐅᓯᓐᖑᖅᑎᑦᑎᕙᓪᓕᐊᓂᕐᒧᑦ ᑎᑎᕋᐅᓯᕐᒥᒃ.  

 

ᐅᓪᓗᒥ ᐅᖃᐅᓯᖃᖅᐳᖓ ᕿᑎᕐᒥᐅᑦ 

ᑎᑎᕋᐅᓯᖓᓂᒃ ᓇᑦᓯᓕᒻᒥᐅᓪᓗ ᐅᖃᐅᓯᖓᓐᓂᒃ 

ᑎᑎᕋᐅᓯᕐᒥᓪᓗ ᓄᑖᒥᒃ. ᓇᓗᓇᐃᖅᓯᒍᓐᓇᖅᐸ 

ᖃᓄᑎᒋ ᐱᓕᕆᕝᕕᖓ ᐱᕙᓪᓕᐊᓯᒪᓕᕐᒪᖔᖅ 

ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᑲᑎᒪᔨᐅᖃᑎᒐ ᐊᐱᕆᒻᒪᑦ. ᑖᓐᓇ ᐅᖃᐅᓯᖅ ᓲᕐᓗ 

ᐊᔾᔨᒌᓕᖅᑎᑦᑎᓇᓱᓐᓂᕐᒥᒃ ᐱᓐᖏᑦᑐᖅ ᑭᓯᐊᓂ 

ᐅᖃᕈᓐᓇᖅᑐᖓ ᑖᒃᑯᐊ ᑎᑎᕋᐅᓰᑦ ᑎᑎᕋᐅᓯᖅᐳᑦ 

ᖃᓕᐅᔮᖅᐸᐃᑎᑐᑦ ᐊᔾᔨᒌᔾᔫᓂᒥᒃ 

ᑐᑭᓯᐅᒪᖃᑎᒌᑦᑎᐊᕈᓐᓇᖅᓯᓂᐊᕋᑦᑕ ᑎᑎᕋᐅᓯᖅ 

ᑖᓐᓇ ᐋᖅᑭᓱᖅᑕᐅᕙᓪᓕᐊᔪᖅ. ᐃᓕᓐᓂᐊᕐᕕᓐᓂᓪᓗ 

ᐃᓕᓐᓂᐊᕐᕕᓐᓄᓪᓗ ᖃᐅᔨᔭᐅᑎᑕᐅᕙᓪᓕᐊᓪᓗᑎᑦ 

ᒫᓐᓇ ᓱᓕ ᐋᖅᑭᓱᖅᑕᐅᕙᓪᓕᐊᒻᒪᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᓐᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᓐᓇ ᓴᖅᑮᓂᖅ ᓄᑖᒥᒃ ᑎᑎᕋᐅᓯᖅ 

ᓇᑦᓯᓕᒻᒥᐅᓄᑦ ᐱᕕᖃᕈᑕᐅᓛᕐᒪᑦ 

ᐅᖃᓕᒫᕈᓐᓇᕐᓗᑎᑦ ᑎᑎᕋᕈᓐᓇᕐᓗᑎᑦ 

ᐅᖃᐅᓯᕐᒥᓂᑦ ᓯᕗᓪᓕᖅᐹᒥ. ᒥᓂᔅᑕᐅᔪᖅ 

ᐊᖏᕈᓐᓇᖅᐸ 

ᐱᓕᕆᖃᑎᖃᕐᓂᐊᕐᓂᖓᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᓄᑖᒥᒃ 

ᐃᓕᓴᐅᑎᓕᐅᖁᓪᓗᒋᑦ ᓄᑖᓂᒃ ᑎᑎᕋᐅᓯᐅᓕᖅᑐᒥ 

ᐃᓕᓐᓂᐊᖅᑎᐅᔪᓄᑦ ᓇᑦᓯᓕᒻᒥᐅᑎᑐᑦ 

ᐅᖃᖅᐸᑦᑐᓂ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑲᑎᒪᔨᐅᖃᑎᒐ 

ᐊᐱᕆᒻᒪᑦ. ᑖᓐᓇ ᑎᑎᕋᐅᓯᖅ ᒫᓐᓇ ᓱᓕ 

ᐋᖅᑭᑦᑕᐅᓯᒫᓂᑦᑐᖅ ᐃᓕᓐᓂᐊᕐᕕᓐᓄᑦ ᓱᓕ 

ᑐᓂᐅᖅᑲᐅᑕᐅᓚᐅᓐᖏᑦᑐᖅ ᓴᓇᔭᐅᓂᖏᑦ 

ᐅᑕᖅᑭᒐᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂ 

ᑎᑎᕋᐅᓯᒥ ᐊᑕᐅᓯᕐᒥ ᐃᓄᐃᑦ ᐅᖃᐅᓯᖏᓐᓂ 

ᑎᑎᕋᐅᓯᖃᕐᓗᓂ ᐊᑯᓂᐅᓯᒪᓕᕐᒪᑦ ᐃᓄᐃᑦ 

ᓄᓇᖏᓐᓂ. ᐅᐱᒋᑦᓯᐊᖅᐸᕋ ᐊᒥᓱᑦ 

ᐃᒃᐱᒍᓱᖃᓪᓚᕆᒻᒪᑕ ᐊᐱᖅᑯᑎᐅᔪᒥᒃ. ᒥᓂᔅᑕ 

ᐅᖃᐅᓯᐅᓕᕆᓂᕐᒧᑦ ᐅᖃᕆᐊᑦᑎᐊᕈᓐᓇᖅᐹ 

ᑕᒪᑦᑐᒪᐅᑉ ᐅᖃᐅᓯᐅᑉ 

ᐊᑕᐅᓯᓐᖑᖅᑎᑕᐅᕙᓪᓕᐊᓂᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᓕᕆᓂᕐᒧᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᐊᐱᕆᒐᕕᑦ. 

ᐊᔾᔨᒌᓕᖅᑎᑦᑎᓂᕐᒥᒃ ᐅᖃᐅᓯᕆᓵᖅᑕᕋᓗᐊᕋ 

ᐅᖃᐅᓯᖅ ᐊᔾᔨᒌᓕᖅᑎᓂᕐᒧᑦ ᐱᓇᓱᐊᓐᖏᑦᑐᖅ 

ᑭᓯᐊᓂ ᑎᑎᕋᐅᓯᖅ. ᑎᑎᕋᐅᓯᖅᐳᑦ 

ᐊᔾᔨᒌᓕᕐᔫᒥᓗᑎᑦ 

ᑐᑭᓯᐅᒪᖃᑎᒌᑦᑎᐊᓕᒃᑲᓂᕐᓂᐊᕋᑦᑕ. ᑖᓐᓇ 

ᑎᑎᕋᐅᓯᖅ ᐱᓗᐊᖅᑐᒥ ᐃᓄᐃᑦ ᑕᐱᕇᒃᑯᓐᓂ 

ᑲᒪᒋᔭᐅᓪᓗᐊᑕᖅᑐᖅ 

ᐊᖅᑯᑎᒋᔭᐅᑐᐃᓐᓇᖅᑐᖅ ᐃᓕᖅᑯᓯᓕᕆᔨᒃᑯᑦ 

ᑖᔅᓱᒥᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᖃᕕᒃ.  

 

ᐊᐱᖅᑯᑦ 011 – 6(1): ᓴᓂᑭᓗᐊᕐᒥ 

ᐃᒥᖃᖅᑎᑕᐅᓂᖅ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᐅᓪᓗᒥ 

ᑐᕌᖅᑎᓪᓗᐊᑕᕐᓂᐊᕋᒃᑯ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔨᒃᑯᓐᓄᑦ ᑕᒪᒃᑯᐊ ᓴᓇᐅᔭᕙᑦᑐᑦ 

ᐃᒥᓕᕆᓂᕐᒧᑦ ᐊᐱᖅᑯᑎᖄᕐᔪᒃᑲᒪ ᑖᔅᓱᒧᖓ 

ᒥᓂᔅᑕᒧᑦ.   

 

ᒪᓕᒐᓕᐅᖅᑎᐅᖃᑎᒐ ᑲᖏᖅᓯᓂᕐᒧᑦ 

ᐊᔾᔨᐸᓗᖏᓐᓂᒃ ᐊᐱᖅᑯᑎᖃᐅᖅᑲᐅᖕᒪᑦ 

ᑐᓴᕋᒃᓴᐅᓪᓗᐊᑕᖅᑐᓂᒃ ᑲᖏᖅᓯᓂᕐᒥᐅᑕᓄᑦ.  

 

ᐅᐊᑦᑎᐊᒃᑲᓐᓂᕐᓗ ᒪᓕᒐᓕᐅᖅᑎ ᐅᖃᐅᓯᒃᓴᖏᓐᓂᒃ 

ᓂᓪᓕᐊᑎᓪᓗᖓ ᓴᓂᑭᓗᐊᖅ ᐊᒃᓱᕉᑎᖃᖅᓯᒪᖕᒪᑦ 

ᐃᒥᖅᐸᑦᑕᑎᓐᓂᒃ ᐊᕐᕌᒍᕋᓴᐅᓕᖅᑐᓄᑦ ᐊᒻᒪᓗ 

ᑐᑭᓯᐅᒪᓪᓗᖓ ᐊᓯᖏᑦᑕᐅᖅ ᓄᓇᓖᑦ ᓄᓇᕗᒻᒥ 

ᑕᐃᒪᓐᓇᑦᑕᐅᖅ ᖃᓄᐃᒍᑎᖃᖃᑦᑕᖅᓯᒪᑦᒪᑕ 

ᐃᒥᖅᐸᑦᑕᒥᓐᓂᒃ ᐊᒻᒪᓗ ᑭᓈᓗᕝᕕᐅᕙᑦᑐᓂᒃ 

ᐅᕝᕙᓗ ᐊᑦᑕᕐᕕᐅᕙᑦᑐᓂᒃ. 

 

ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᑲᖏᖅᖠᓂᖅ 

ᐅᐊᖕᓇᖓᓄᑦ ᔫᓐ 2021ᖑᑎᓪᓗᒍ ᐱᓕᕆᕝᕕᓯ 

ᒪᓂᒪᑎᑦᓯᓚᐅᖅᓯᒪᒻᒪᑦ ᐱᓕᕆᐊᑦᓴᒧᑦ 

ᐸᕐᓇᐅᑎᐅᓂᐊᖅᑐᒥᒃ ᓄᑖᒥᒃ 

ᐃᒥᓕᕆᕝᕕᐅᓂᐊᖅᑐᒧᑦ. ᐊᔾᔨᐸᓗᐊᓂᒃ 

ᑳᓐᓄᕌᑎᑦᑎᔪᖃᔪᒋᓪᓗᓂ ᐋᒐᓱ 2021ᒥ. ᐋᒐᓯ 4ᒥ 

2021 ᒐᕙᒪᑐᖃᒃᑯᑦ ᐅᖃᔪᒋᓪᓗᑎᒃ 

ᑮᓇᐅᔭᖃᖅᑎᑦᓯᓂᐊᕐᒪᑕ ᑕᒪᑯᒧᖓ ᐸᕐᓇᓐᓂᐅᔪᒧᑦ. 

 

ᑐᑭᓯᐅᒪᓪᓗᖓ ᐅᐊᑦᓯᐊᖅ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᖅᑲᐅᒻᒪᑦ ᑐᓴᑦᑎᐊᖅᑲᐅᓐᖏᓐᓇᒪ 

ᐃᒫᑦᓯᐊᑯᓗᒃ ᖃᓄᖅ 

ᒥᓂᔅᑕ ᔪᐊᓇᓯ ᑭᐅᖅᑲᐅᒐᓗᐊᕐᒪᖔᑦ ᒥᓂᔅᑕ 

ᐅᓪᓗᒥ ᑐᓴᖅᑎᒍᓐᓇᖅᐹᖓ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᐱᓕᕆᐊᒃᓴᐅᔪᒫᕐᓂᐊᖅᑐᑦ? ᖁᔭ64ᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓕ 

ᐱᔨᑦᑎᖅᑐᓕᕆᔨᒃᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪ ᐄ ᑖᓐᓇ.  

 

ᐅᖃᖅᑏ, ᓄᑖᒥᒃ ᐃᒥᓕᕆᕝᕕᒃ ᓴᓂᑭᓗᐊᕐᒥ 

ᐱᑕᖃᕆᐊᖃᕐᒪᑦ ᐃᒥᖅᑕᖃᑦᓯᐊᖁᑉᓗᒋᑦ. 

ᓄᓇᓕᖓᓂ ᐃᒥᓕᕆᕝᕕᖓ ᓈᒻᒫᓂᓐᖏᒻᒪᑦ 

ᐃᒥᖃᑦᓯᐊᖅᑎᑦᓯᓂᕐᒧᑦ ᐊᒻᒪ ᐃᒥᖅᑕᕐᕕᒋᕙᒃᑕᒥᓂᒃ 

ᑕᒪᓐᓇ ᓱᓗᒻᒪᖅᓴᐃᒍᑎᑦᓴᐅᕙᓐᓂᐊᖅᑐᒧᑦ 

ᓴᓂᑭᓗᐊᕐᒥ ᓄᑖᕐᒥᒃ ᐃᒥᓕᕆᕕᖃᖁᑉᓗᒍ 

ᓴᓗᒻᒪᖅᓴᐃᒍᑎᖃᓗᕐᓗᒍ ᑕᕆᐅᖃᓗᐊᓐᖏᔾᔫᒥᔪᒥᒃ. 

ᐸᕐᓇᕐᓂᕐᒦᑦᑐᖅ ᑕᒪᓐᓇ ᖃᐅᔨᓴᕐᓂᕐᓗ ᖃᓄᖅ 

ᐱᑎᒋᔪᓐᓇᕐᒪᖔᑦ ᐱᐊᓂᒃᑕᐅᓯᒪᓕᖅᑐᐃᑦ ᑕᒪᒃᑯᐊ 

ᐊᒻᒪ ᑭᓱᒧᑦ ᑭᓱᖏᑦ ᓴᓇᒪᓂᒃᓴᖓᓪᓗ 

ᕿᒥᕐᕈᔭᐅᓂᖏᑦ ᐊᑭᒋᒐᔭᖅᑕᖏᓪᓗ 

ᕿᒥᕐᕈᔭᐅᕙᓪᓕᐊᓕᖅᐳᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᖃᕕᒃ. 

 

ᖃᕝᕕᒃ: ᓇᑯᕐᒦᒃ ᐅᖃᖅᑎ. (ᑐᓵᔨᑎᒍᑦ) ᖁᔭᓐᓇᒦᒃ 

ᒪᓕᒐᓕᐅᖅᑎ ᑭᐅᖕᒪᑦ. ᑕᐃᒪ 

ᕿᒥᕐᕈᒍᓐᓇᖅᓯᓚᐅᕋᒃᑭᑦ ᓄᓇᕗᑦ ᒐᕙᒪᒃᑯᑦ 

ᖃᐅᔨᓴᕈᑎᒥᓂᖏᓐᓄᑦ ᐅᓂᒃᑳᓕᐊᖑᓯᒪᔪᑦ 

ᖃᐅᔨᓴᕈᑎᒧᑦ ᑕᐃᔭᐅᔪᖅ ᑖᓐᓇ 

ᑐᓂᔭᐅᓚᐅᖅᓯᒪᔪᖅ 2019ᒥ ᒪᕐᕉᓐᓂᒃ 

ᓇᓖᕌᕈᑎᑕᖃᓚᐅᖅᓯᒪᒻᒪᑕ ᐸᕐᓇᐸᓪᓕᐊᑎᓪᓗᒋᑦ 

ᖃᐅᔨᓴᕈᑎᑦᓴᒧᑦ ᑲᔪᓯᒍᓐᓇᖅᑎᒋᓂᖓ ᒪᕐᕉᒃ 

ᓈᓴᐅᑏᒃ ᓴᖅᑭᓚᐅᖅᓯᒪᒻᒪᑎᒃ ᕿᒥᕐᕈᔭᐅᓪᓗᓂ 

ᐊᑭᒃᓴᖓ ᐸᕐᓇᒃᑕᐅᔪᒧᑦ ᖃᐅᔨᓴᖅᑕᐅᔪᒥᒃ.  

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  65 

 

 

ᐃᓚᐃᖏᑦ ᓈᓴᐅᑎᑦ ᐅᖃᕐᓂᐊᕋᒃᑭᑦ 

ᓴᓗᒻᒪᖅᓴᐅᓂᒃᓴᖓ ᐃᒥᖅᓴᖅᑕᐅᕙᒃᑐᒥᒃ. 

ᑭᖑᕝᕕᖅᑕᐅᒐᔭᖅᐸᑦ ᐅᓪᓗᒥ ᐃᒥᖅᑕᕐᕕᐅᕙᒃᑐᒥᒃ 

ᑖᓐᓇ ᓄᑖᖅ ᐃᒡᓗ ᐊᑭᖃᕋᔭᖅᑐᕉᖅ 65$8.8 

ᒥᓕᐊᓐᓂᒃ ᐊᒻᒪᓗ ᖃᐅᔨᓴᕈᑕᐃᔫᑉ ᐊᐃᑉᐹᓂᒃ 

ᒥᑦᓴᐅᓯᖅᑕᐅᑉᓗᓂᑦᑕᐅᖅ ᐊᑭᒋᒐᔭᖅᑕᖓ $32.5 

ᒥᓕᐊᓐᓂᒃ. ᓄᑖᒥᒃ ᐃᒥᖅᑕᕐᕕᖃᓕᕈᑎᒃ 8 

ᑭᓛᒥᑕᓂᒃ ᐅᖓᓯᒃᑎᒋᔪᒥᒃ ᓴᓂᑭᓗᐊᕐᒥᑦ. 

ᐊᐱᖅᑯᑎᖃᖅᐳᖓ, ᐃᓛᒃ ᑐᑭᓯᑉᓗᖓ ᒪᓕᑦᑐᒋᑦ 

ᓈᓴᐅᑎᑦ ᐊᑦᓯᓛᖅ ᐊᑭᖓ 

ᐆᒪᒋᔭᐅᓂᖅᓴᐅᒐᔭᕐᓂᖓᓂᒃ. ᒥᓂᔅᑕᐅᔪᖅ 

ᐅᖃᕈᓐᓇᖅᐸ ᑖᓐᓇ ᐊᑭᑭᓐᓇᖅᓴᖅ ᐅᕝᕙᓗ 

ᐊᑭᑐᓂᖅᓴᖅ ᓇᓪᓕᐊᑦ ᓂᕈᐊᖅᑕᐅᓂᐊᕐᒪᖔᑦ 

ᖃᓄᐃᑦᑐᒥᒃ ᓴᓗᒻᒪᖅᓴᐃᕝᕕᖃᕐᓂᐊᕐᒪᖔᑦ 

ᐃᒥᓕᕆᕝᕕᖃᕐᓂᐊᕐᒪᖔᑦ ᑲᔪᓯᓂᐊᖅᐸᑦ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ 

ᒐᕙᒪᓕᕆᔨᒃᑯᓂᓪᓗ ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᔅᑐ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᔪᑦ 

ᓇᓖᕌᕈᑎᒡᓇᑦ. ᑖᒻᓇ ᐃᑲᔪᕈᑎᒋᓛᕋᑦᑎᒍ 

ᖃᓄᐃᑦᑐᓂᑦ ᐊᑐᐃᓐᓇᖃᑦᓯᐊᖃᕋᓗᐊᕐᒪᖔᑕ 

ᐱᔾᔪᑎᑦᓴᖃᑦᓯᐊᕐᒪᖔᑉᑖ, ᑮᓇᐅᔭᑎᒍᓪᓗ ᖃᓄᖅ 

ᐊᑦᑐᖅᑕᐅᓂᐊᕐᒪᒑᑉᑕ, ᑕᒪᒃᑯᐊ 

ᐊᑦᑐᐃᓂᖃᓚᖓᒻᒪᑕ ᐃᓱᒪᓕᐅᕈᑎᒋᓛᑉᑕᑎᓐᓂᑦ 

ᑕᒪᑐᒧᖓ ᕿᒥᕐᕈᓂᕆᔭᑦᑎᓄᑦ. ᑭᓯᐊᓂ ᒫᓐᓇ 

ᓇᓕᐊᓐᓅᓂᐊᕐᒪᖔᑦᑕ ᐅᖃᕈᓐᓇᓐᖏᑐᐃᓐᓇᖅᐳᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑐ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᐅᐊᑦᑎᑲᓐᓂᖅ ᐅᑉᓗᒥ ᒥᓂᔅᑕ 

ᔪᐊᓇᓯ ᑭᐅᖅᑲᒻᒪᑦ ᒪᓕᒐᓕᐅᖅᑎᖃᑎᓐᓄᑦ 

ᑲᖏᖅᓯᓂᐅ ᐅᐊᑉᓈᓄᑦ. ᐱᓕᕆᔾᔪᑎᑦᓴᐅᓯᐊᖅᑐᒧᑦ 

ᒪᓂᒪᑎᑕᐅᓚᐅᖅᑐᒥᑦ ᑕᖅᑭᒋᔭᑉᑎᓐᓂᑦ. 

ᓂᕆᐅᓐᓂᐊᖅᐳᖓ ᑐᓴᕋᑦᓴᓂᑦ ᓄᓇᕗᒻᒥ.  

 

ᒪᓕᒐᓕᐅᖅᑎᐅᓚᐅᖅᑐᖅ ᓯᕗᓂᕐᓂ ᐊᒻᒪᓗ 

ᒥᓂᔅᑕᐅᖃᑦᑕᓚᐅᖅᑐᒥᑦ ᓄᓇᓕᓐᓂᑦ ᒐᕙᒪᒃᑯᓂᓗ 

ᐱᔨᑦᓯᖅᑐᓕᕆᔨᒃᑯᓐᓄᑦ. ᓴᓂᑭᓗᐊᖅ 

ᐅᖃᐅᓯᐅᓕᕐᒪᑦ ᐃᒥᓕᕆᕝᕕᖓᑦ ᒪᓕᒐᓕᐅᕐᕕᒻᒥ, 

ᒪᓕᒐᓕᐅᖅᑎᐅᓚᐅᖅᑐᒧᑦ. ᒪᓕᒐᓕᐅᖅᑎᑦ 

ᐅᖃᐅᑎᔭᐅᓚᐅᖅᓯᒪᕗᑦ ᐅᖃᖅᖢᒍ ᐸᕐᓇᕐᓂᑦ 

ᑕᒪᑐᒧᖓ ᑐᓂᔭᐅᓚᐅᖅᓯᒪᔪᖅ ᓴᓗᒪᑦᓯᐊᓂᕐᒧᑦ, 

ᐃᓪᓗᓕᕆᔾᔪᑎᑦᓴᐅᔪᒧᑦ ᑲᓇᑕᒥ 

ᐃᓪᓗᓕᕆᔾᔪᑎᓕᕆᓂᕐᒧᑦ ᐱᔪᒥᑦ. ᐊᓐᒪᓗ ᐸᕐᓇᐅᑎ 

ᐱᐊᓂᑉᐸᑦ, ᑐᑦᓯᕋᕈᑎᓪᓗ ᑐᓂᔭᐅᒍᒫᖅᑐᑦ ᑲᓇᑕᒥ 

ᐃᓪᓗᓕᕆᔨᒃᑯᖏᓐᓄᑦ. ᒥᓂᔅᑕ ᐅᖃᕈᓐᓇᖅᐹ, 

ᑭᓪᓕᓕᐊᖑᓯᒪᔪᒥᑦ ᑐᒃᓯᕋᐅᑎᒋᓯᒪᔪᒧᑦ 

ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ 

ᒐᕙᒪᓕᕆᔨᒃᑯᓂᒡᓗ ᐱᔨᑦᓯᖅᑐᓕᕆᔨᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᖕᒪᒍ. ᑲᖏᖅᖠᓂᕐᒥ (ᑐᑭᓕᐊᕆᔭᖅ) 

ᑭᐅᓗᒍ ᒪᓕᒐᓕᐅᖅᑎ ᑲᖏᖅᓯᓂᕐᒧᑦ ᐱᔾᔪᑎᒋᓪᓗᒍ 

ᑖᓐᓇ ᐃᒥᕐᒥᒃ ᓴᓗᒻᒪᖅᓴᐃᕕᒃ. ᓄᑖᖅ ᐃᒥᕐᒥᒃ 

ᓴᓗᒻᒪᖅᓴᐃᑎ ᓴᓂᑭᓗᐊᒥ. ᑕᐃᒫᑦᓴᐃᓐᓇᖅ 

ᐊᑑᑎᔪᖅ. ᐃᖅᑲᓇᐃᕆᐊᕐᓂᐊᖅᑕᕗᑦ ᑲᒪᒋᔭᕆᐊᓕᒃ 

ᓇᖕᒥᓂᖃᕐᓂᕐᒧᑦ ᓄᖑᐊᓂ ᑖᒃᓱᒪ ᑕᖅᑭᑦᑕ, 

ᐃᖅᑲᓇᐃᖅᓯᒪᓕᖅᐸᑦ ᑲᔪᓯᒋᐊᕈᑎᒋᓂᐊᖅᑕᕗᑦ 

ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑏᑦ ᐊᒻᒪᓗ 

ᑮᓇᐅᔭᖃᖅᑎᓯᒐᔭᖅᑐᑦ ᓇᓗᓇᕈᓐᓃᖅᐸᑕ 

ᐱᔪᓐᓇᕐᕕᕗᑦ ᑮᓇᐅᔭᖃᖅᑎᑕᐅᒍᑎᑦᓴᓂᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᑭᓕᐊᕆᔭᖅ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᖃᐅᔨᒪᒋᑦᓯ, ᐱᕕᖃᖅᑎᑕᐅᓂᖅ 

ᐊᐱᖅᑯᑎᓄᑦ ᐃᓱᓕᒻᒪᑦ. 

ᑲᔪᓯᒋᐊᕐᓗᑕ ᑲᑎᒪᔾᔪᑎᑦᓴᒧᑦ ᓈᓴᐅᑎᓕᒻᒧᑦ 7. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. 

ᐅᑎᕐᓂᖅ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᓄᑦ. 

ᓈᓴᐅᑎᓕᒃ 9. ᑭᐅᔾᔪᑎᑦ ᒪᑐᐃᖅᓯᒍᑎᓄᑦ 

ᐅᖃᐅᓯᑦᓴᓄᑦ. ᓈᓴᐅᑎᓕᒃ 10. ᑐᒃᓯᕋᐅᑎᑦ. 

ᓈᓴᐅᑎᓕᒃ 11. ᑭᐅᔾᔪᑎᑦ ᑐᒃᓯᕋᐅᑎᓄᑦ. 

ᓈᓴᐅᑎᓕᒃ 12. ᐅᓂᒃᑳᓕᐊᖑᓯᒪᔪᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒪᓕᒐᓕᕆᓂᕐᓄᑦ 

ᐊᓯᖏᓐᓂᓪᓗ ᐱᔾᔪᑎᓕᓐᓄᑦ. ᒥᔅᑐ ᕼᐃᒃᔅ. 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑲᑎᒪᔨᕋᓛᑦ ᐅᓂᒃᑳᖓᑦ 1 – 6(1). 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 001 - 6(1): 

ᐅᓂᒃᑳᖏᑦ ᐱᔾᔪᑎᓖᑦ ᓄᓇᕗᒻᒥ 

ᐱᖓᓲᔪᖅᑐᖓᓂ ᒪᓕᒐᓕᐅᖅᑏᑦ ᖃᓄᖅ 

ᐋᖅᑭᒃᓱᖅᓯᒪᓂᐊᕐᓂᖏᑦ 

ᒪᓕᒐᕆᓂᐊᖅᑕᖏᓪᓗ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑎᒃᑯᐊᑦᓯᔩᑦ ᑲᑎᒪᔨᕋᓛᖏᑦᑕ ᒥᒃᓵᓄᑦ 

ᐅᓂᒃᑲᕈᓐᓇᖅᑐᖓ ᐱᓪᓗᒋᑦ, ᑕᐃᒃᑯᐊ ᑲᑎᒪᔨᕋᓛᑦ 

6-ᒋᔭᖓᓐᓂ ᒪᓕᒐᓕᐅᖅᑏᑦ ᓄᓇᕗᒻᒥ. 

 

ᐅᖃᖅᑏ, ᖃᐅᔨᒪᔪᒃᓴᐅᔪᕗᓯᑦ ᓈᓴᐅᑎᓕᒃ 17, 

ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ ᑲᑎᒪᔨᖏᑕ 

ᐱᖁᔭᕐᔪᐊᖏᑦ ᐱᔪᒪᒍᑎᒃ ᓴᖅᑭᑦᑎᔪᓐᓇᖅᑐᑦ 

ᑲᑎᒪᔨᕋᓛᓂᑦ ᖃᐅᔨᒪᔨᑕᕆᓂᐊᕐᓗᒋᑦ. 

 

ᓈᓴᐅᑎᓕᒃ 83, ᒪᓕᒐᓕᐅᕐᕕᐅᑉ ᒪᓕᒐᖏᑦ 

ᐅᖃᖅᓯᒪᔪᑦ; ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ 

ᓴᖅᑭᑕᐅᖁᒡᓗᒋᑦ ᐅᓂᒃᑳᖅᑕᕐᓂᐊᕐᒪᑕ 

ᐊᑐᓕᖁᔭᓕᐅᕐᓗᑎᒡᓗ ᒪᓕᒐᓕᐅᕐᕕᖕᒧᑦ. ᑕᐃᒃᑯᐊ 

ᑲᑎᒪᔨᕋᓛᑦ, ᒪᓕᒐᓕᐅᖅᑎᐅᑉ ᑲᑎᒪᔨᕋᓛᖏᑦ. 

ᐃᖅᑲᐅᒪᓂᐊᖅᑐᑦᓴᐅᕗᓯ ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᑦ ᐱᖁᔨᕗᖔᖅᑎᒍᑦ ᓯᕗᓪᓕᖅᐹᒥ 

ᑲᑎᒪᕐᔪᐊᑎᒡᓗᖑᒍ ᓴᖅᑭᑕᐅᓚᐅᖅᓯᒪᔪᑦ. 

 

ᐅᖃᖅᑏ, ᑲᑎᒪᔨᕋᓛᑦ ᐊᑕᐅᓯᐅᖏᑦᑐᓂᒃ 

ᐱᕐᔪᐊᕐᓂᒃ ᓇᐅᑦᑎᖅᓲᑎᓂᓪᓗ ᐊᑐᖃᑦᑕᖅᑐᑦ ᐅᑯᐊ 

ᐊᖅᑯᑎᒋᓗᒋᑦ:  

 

• ᒪᓕᒐᒃᓴᐃᑦ ᐃᓱᒪᒃᓴᖅᓯᐅᕈᑕᐅᓂᖏᑦ;  

 

• ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ 

ᐸᕐᓇᐅᑏᓪᓗ;  

 

• ᐃᓱᒪᒃᓴᖅᓯᐅᕈᑕᐅᓂᐊᖏᑦ ᐊᒻᒪᓗ ᐃᒻᒥᒃᑰᖅᑐᑦ 

ᑲᒪᔩᑦ ᑕᓚᕖᓴᒃᑯᑦ ᓈᓚᖕᓂᖃᖃᑦᑕᖅᑎᓪᓗᒋᑦ; 

ᐊᒻᒪᓗ  

 

• ᑲᑎᒪᔨᕋᓛᑦ ᑐᓐᓂᖅᑯᑕᐅᔪᓂᒃ 

ᐊᑐᐊᒐᓕᕆᓂᕐᒧᑦ ᑐᕌᖓᔪᓂᒃ 

ᐱᓕᕆᐊᖃᖃᑦᑕᖅᖢᑎᒃ. 

 

ᑲᑎᒪᔨᕋᓛᑦ ᑐᑭᓯᓇᓱᖃᑦᑕᖅᑐᑦ ᖃᓄᖅ 

ᐃᓱᒪᒋᔭᐅᖕᒪᖔᖅ ᒪᓕᒐᒃᓴᓐᖑᖅᑎᑕᐅᔪᒪᔪᑦ, 

ᑕᓚᕖᓴᒃᑰᑲᐅᑎᒋᓪᓗᑕ ᑲᑎᒪᔨᕋᓛᑦ ᑲᑎᒪᖃᑦᑕᕐᒥᔪᑦ 

ᐱᔾᔪᑎᒋᓪᓗᒋᑦ ᑕᒻᒪᖅᓯᒪᔪᖅᓯᐅᖅᑏᑦ ᐊᓯᖏᓪᓗ. 

ᒐᕙᒪᒃᑯᑦ ᓴᖅᑭᔮᕐᓂᖅᓴᐅᖁᓪᓗᒋᑦ 

ᓵᑕᒃᓴᐅᖁᓪᓗᒋᓪᓗ.  

 

24-ᖏᖅᓱᖅᖢᑎᒃ ᑕᓚᕖᓴᒃᑯᑦ ᐃᕐᖐᕐᓇᖅ 

ᑕᑯᒃᓴᐅᑲᐅᑎᒋᓪᓗᑕ ᑲᑎᒪᑎᑦᑎᖃᑦᑕᖅᓯᒪᔪᒍᑦ, 79-

ᓂᒡᓗ, 75-ᓂᒡᓗ ᐱᖁᔭᒃᓴᓂᒃ 

ᑐᓐᓂᖅᑯᑕᐅᓚᐅᖅᖢᑎᒃ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᕈᑎᒃᓴᖏᓐᓂᒃ.  

 

ᐊᖏᖃᑎᒌᒃᓯᒪᕗᒍᑦ ᑖᒃᑯᐊ ᑲᑎᒪᔨᕋᓛᑦ 

ᐋᖅᑭᐅᒪᔾᔪᑎᖏᑦ ᓱᕐᕋᔾᔮᖏᓪᓗᑎᒃᑯᑦ. 

 

ᐅᖃᖅᑏ, ᑎᑎᖃᖅᑕᐅᓯᒪᓂᐊᕐᒪᑦ ᓄᓇᕗᓪᓗ 

ᑕᐃᒃᑯᐊ ᓄᓇᕗᒻᒥᐅᓪᓗ ᐅᓪᓗᒥ ᑕᑯᓐᓇᖅᑐᑦ, 

ᕿᒥᕐᕈᒍᒪᓂᐊᖅᑕᕗᑦ ᒪᓕᒐᓕᐅᕐᕕᐅᑉ 

ᑲᑎᒪᔨᕋᓛᖏᑦᑕ ᐋᖅᑭᐅᒪᔾᔪᑎᖏᑦ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ ᐃᒃᓯᕚᕐᕕᐅᓂᐊᖅᑐᑦ. 

ᑖᒃᑯᐊ ᐱᔭᒃᓴᖅᑖᖅᑎᑕᐅᓯᒪᕗᑦ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓕᒫᓂᒃ 

ᑐᒡᓕᐊᓂᒃ ᐅᖃᓕᒫᖅᑕᐅᓯᒪᓕᖅᑎᓪᓗᒍ. 

ᐱᓐᖏᑦᑕᑐᐊᕆᓪᓗᒋᑦ ᑮᓇᐅᔭᑦ ᐊᒻᒪᓗ 

ᒪᓕᒐᓕᐅᕐᕕᐅᑉ ᒪᓕᒐᖏᑦ, 

ᑐᓐᓂᖅᑯᑕᐅᑲᐃᑎᒋᖃᑦᑕᕐᒪᑕᓕ ᑲᑎᒪᑐᐃᓐᓇᕐᓂᕐᒧᑦ 

ᒪᓕᒐᖅ 67 (3) ᐊᒻᒪᓗ (4) ᐊᑐᖅᖢᒍ. 

 

ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᐱᖓᓱᓪᓗᐊᑕᐅᓂᒃ 

ᐱᓕᕆᐊᖃᖃᑦᑕᖅᐳᑦ ᐊᒻᒪᓗ ᒐᕙᒪᒃᑐᑯᓐᓄᑦ 

ᑎᒥᓐᖑᖅᑎᑕᐅᓯᒪᔪᑦ ᑯᐊᐳᕇᓴᓐ ᐊᓯᖏᓪᓗ ᑎᒦᑦ.  

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᓇᖃᑦᑕᖅᐳᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᑕᓚᕖᓴᒃᑯᓪᓗ 

ᓈᓚᓐᓂᖃᖃᑦᑕᖅᖢᑎᒃ ᑕᒻᒪᖅᓯᒪᔪᖅᓯᐅᖅᑎ 

ᐊᓯᖏᓪᓗ ᐱᓪᓗᒋᑦ. ᒪᓕᒐᓕᐅᖅᑎᓕᒫᑦ ᑕᕝᕙᓂ 

ᑲᑎᒪᔨᕋᓛᓂᒃ ᐃᒃᓯᕚᖃᑕᐅᓂᐊᖅᑐᑦ.  

 

ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ ᐱᔭᒃᓴᖅᑖᖅᓯᒪᕗᑦ 

ᐃᓕᖅᑯᓯᓕᕆᔨᒃᑯᓐᓂᒃ, ᐃᓕᓐᓂᐊᖅᑐᓕᕆᔨᒃᑯᑦ, 

ᐃᓄᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒻᒪᓗ ᒪᓕᒐᓕᕆᔨᒃᑯᑦ ᐱᓕᕆᕕᖏᓐᓂᒃ. ᑖᒃᑯᐊ 

ᑖᒃᑯᓄᖓ ᓵᖓᓪᓗᐊᑕᖅᑐᑦ 

ᐱᓕᕆᐊᓐᖑᖅᑎᔅᓯᒪᔭᖏᓐᓄᑦ ᐱᔨᑦᑎᕈᑏᓪᓗ 

ᐃᓄᖕᓄᑦ ᑐᕌᖓᖕᒪᑕ.  

 

ᐅᖃᖅᑏ, ᑖᒃᑯᐊ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ, ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᖏᓐᓂᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖏᕐᕋᔾᔪᑎᓕᕆᔨᒃᑯᑦ, 

ᐊᕙᑎᓕᕆᔨᒃᑯᑦ, ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ 

ᓄᓇᕗᑦ ᓯᓚᑦᑐᒃᓴᕐᕕᖏᓐᓂᒃ ᐱᓕᕆᐊᖃᖅᐳᑦ.  

ᓵᓐᖓᓗᐊᖑᐊᖅᑐᑦ ᑖᒃᑯᓄᖓ ᐱᖁᑎᕐᔪᐊᕐᓕᕆᖕᒪᑕ 

ᐊᒻᒪᓗ ᓴᓇᕐᕈᑎ ᖃᓄᖅ ᐊᐅᓚᑕᐅᖃᑦᑕᕐᒪᖔᖏᑦ. 

 

ᑲᑎᒪᔨᕋᓛᑦ ᒪᓕᒐᐃᑦ ᒪᓕᒋᐊᓖᓪᓗ ᐱᔪᓐᓇᐅᑏᓪᓗ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᖃᓄᖅ 

ᐊᐅᓚᑕᐅᒻᒪᖔᖓ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᑏᑦ 

ᐊᓯᖏᓪᓗᒍ ᑐᓐᓂᖅᑯᑕᐅᔪᑦ ᒪᓕᒐᓕᐅᖅᑎᓄᑦ. 

ᒥᓂᔅᑕᒥᒃ ᑭᒡᒐᖅᑐᐃᔨᖃᖅᐳᑦ ᑖᒃᑯᐊ ᑲᑎᒪᔨᕋᓛᑦ 

ᐊᒻᒪᓗ ᑕᒪᓐᓇ ᑎᒃᑯᐊᖅᓯᓂᖅ ᑕᕝᕗᖓ 

ᑭᖑᕙᕆᐊᖅᑕᐅᓂᐊᖅᑐᑦ ᓄᑖᑦ ᓂᕈᐊᖅᑕᐅᓯᒪᔪᑦ 

ᐱᓕᒻᒪᒃᓴᒃᑲᓐᓂᖏᓐᓂᒃ. 

 

ᐅᖃᖅᑏ, ᑕᕝᕙ ᑎᒃᑯᐊᖅᓯᔩᑦ ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒍ ᐊᒻᒪᓗ ᒪᓕᒐᖏᑦ 

ᑲᑎᒪᔨᕋᓛᓄᑦ 6-ᒋᔭᖓᓐᓂᒃ ᒪᓕᒐᓕᐅᖅᑏᑦ 

ᐅᑯᓄᖓ ᐊᑦᑕᑕᖅᓯᒪᕗᑦ ᐅᐃᒎᓪᓗᑎᒃ. ᐊᒻᒪᓗ 

ᐅᖃᓕᒫᖅᑕᐅᓯᒪᖅᑰᔨᓗᑎᒃ 

ᑲᑎᒪᔾᔪᑎᕕᓂᕐᓄᐊᖅᑕᐅᖁᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᓗᐃᑦ 

ᑕᓯᓗᒃ ᒪᓕᒐᓕᐅᖅᑎᖓᑦ. ᐊᖏᖅᐱᓰ ᑖᒃᑯᐊ 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑕ ᐅᓂᒃᑳᖓᑦ 

ᐅᖃᓕᒫᖅᑕᐅᓯᒪᔪᖅᑎᑐᑦ 

ᑲᑎᒪᔾᔪᑎᕕᓂᕐᓄᐊᖅᑕᐅᖁᓪᓗᒍ? ᑲᑎᒪᔨᕋᓛᑦ 6-

ᒋᔭᖓᓐᓂ ᐅᖃᓕᒫᖅᑕᐅᖅᑰᔨᓗᒍ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ.  

ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᓴᖅᑭᖅᑐᒃᓴᖃᖅᑐᖓ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 007 - 6(1): ᐃᓕᔭᐅᔪᖅ 

ᑲᔪᓯᑎᑕᐅᓂᖓ ᐱᖓᓲᔪᖅᑐᒋᓕᖅᑕᖓᓂ 

ᒪᓕᒐᓕᐅᖅᑏᒃᑯᑦ (ᐅᖃᖅᑎ) 

 

ᓄᓇᕗᑦ ᑲᒥᓯᓇᖓᓐᓄᑦ ᓇᓗᓇᐃᖅᑕᐅᓚᐅᖅᑐᖅ 

ᐊᑎᓕᐅᖅᓯᒪᔪᑦ ᓴᖅᑭᑦᑐᒪᔭᒐ, ᑎᑎᕋᓚᐅᖅᓯᒪᔭᖓ 

ᕖᕝᕗᐊᓕ 14, 2022-ᒥ, ᐱᔾᔪᑎᒋᓪᓗᒍ 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᕆᓂᐊᖅᑕᖓᑦ 

ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ. ᖁᔭᓐᓇᒦᒃ. 

 

ᒥᓂᔅᑕ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 

 

ᓴᖅᑭᑕᐅᔪᖅ ᑎᑎᖅᑲᒃ 008 - 6(1): 2020-21 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᓐᓂᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᖁᕕᐊᓱᒃᑐᖓ ᓴᖅᑭᑦᑎᔪᓐᓇᕋᒪ 2020-2021 

ᖁᓪᓕᖅ ᐆᒻᒪᖅᑯᑎᓕᕆᔨᖏᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 14, 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. ᐃᖃᓗᐃᑦ-

ᑕᓯᓗᒃ ᒪᓕᒐᓕᐅᖅᑎ ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 6(1): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ - ᖃᐅᔨᒃᑲᐃᒍᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᐃᕗᖓ ᐱᖓᔪᐊᓐᓂ ᒫᔅᓯ 9, 2022, ᐅᓇ 

ᐱᖁᔨᕗᖔᕐᓂᐊᕋᒃᑯ:  

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᖃᒪᓂᑦᑐᐊᖅ ᒪᓕᒐᓕᐅᖅᑎᖓᓐᓄᑦ ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᖁᓪᓗᒋᑦ 

ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᓂᐊᖅᑐᖓ ᐅᓪᓗᒥ 

ᑲᒪᒋᔭᐅᔪᓐᓇᖁᓪᓗᒋᑦ ᐱᖁᔨᕗᖔ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ. 

ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-

2023 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-

2023 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2021-2022 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 04 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ 

ᐊᑭᓕᒃᓴᐃᓪᓗ ᒪᓕᒐᖅ, 2020-2021 - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐃᑉᐱᕐᒥᒃ ᒫᔅᓯ 8, 2022-ᒥ, 

ᐅᓇ ᐅᑯᐊ ᐱᖁᔭᒃᓴᐃᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ:  

 

ᒪᓕᒐᒃᓴᖅ 1, ᑮᓇᐅᔭᑦ ᐊᑐᕋᒫᕐᓂᐊᖅᑐᑦ 

ᐊᐅᓚᔾᔪᑏᑦ ᒪᑭᒪᐅᑏᑦ 2022-2023.  

 

ᒪᓕᒐᒃᓴᖅ 2, ᐊᑭᑐᔪᖅᑐᕈᑎᒃᓴᓄᑦ 2022-2023.  

 

ᒪᓕᒐᒃᓴᖅ 3, ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐱᖁᔭᕐᔪᐊᖓ ᓈᓴᐅᑎᓕᒃ 2, 2021-

2022; ᐊᒻᒪᓗ  

ᒪᓕᒐᒃᓴᖅ 4, ᐊᑭᓕᒃᓴᑐᖃᐃᑦ ᐲᖅᑕᐅᓂᖏᑦ 

2020-2021.  

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 16. 

ᐱᖁᔨᕗᖔᕈᑏᑦ. ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎ, 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅᐸᒋᑦ. 

ᖁᔭᓐᓇᒦᒃ, ᐃᓘᓐᓇᖏᓐᓄᑦ ᐊᖏᖅᑕᐅᖁᓪᓗᒍ 

ᑖᓐᓇ ᐅᖃᓕᒫᖅᑕᐅᖁᓪᓗᒍ ᐱᖁᔭᖅ, 

ᐱᖁᔨᕗᖔᕈᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᖁᔨᕗᖔᒥᓂᒃ 

ᑲᒪᔪᓐᓇᕐᓂᐊᕐᒪᑦ, ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ. ᐊᑏ, ᒥᔅᑕ ᕼᐃᒃᔅ. 

 

ᐱᒋᐊᖅᑎᑕᖅ 008 - 6(1): ᒪᓕᒐᓕᐅᕐᕕᒻᒥ 

ᑎᒃᑯᐊᖅᑕᐅᔪᑦ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑏᓪᓗᒍ.  

 

ᐃᒪᐃᒻᒪᑦ ᓈᓴᐅᑎᓕᒃ 17, ᒪᓕᒐᓕᐅᖅᑏᑦ 

ᐊᐅᓚᑦᑎᔩᓪᓗᑦ ᑲᑎᒪᔨᖏᑦᑕ ᒪᓕᒐᕐᔪᐊᑦ 

ᓴᖅᑭᑦᑎᔪᓐᓇᖅᑎᑦᑎᖕᒪᑕ ᑲᑎᒪᔨᕋᓛᓂᒃ 

ᐃᑲᔪᖅᑎᒋᓂᐊᖅᑕᒥᓐᓂᒃ 

ᖃᐅᔨᒪᔨᑕᕆᓂᐊᖅᑕᒥᓐᓂᒡᓗ.  

 

ᐊᒻᒪᓗ ᓈᓴᐅᑎᓕᒃ 38, ᒪᓕᒐᓕᐅᖅᑏᑦ 

ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᕐᔪᐊᑦ 

ᑎᒃᑯᐊᖅᓯᔪᓐᓇᕐᒪᑕ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ;  

 

ᐊᒻᒪ ᐅᓂᒃᑲᐅᑕᐅᓗᓂ ᒪᓕᒐᓕᐅᕐᕕᖕᒧᑦ;  

 

ᑎᒃᑯᐊᖅᑕᐅᓗᑎᒡᓗ; 

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᖃᒪᓂᑦᑐᐊᑉ ᒪᓕᒐᓕᐅᖅᑎᖓᓐᓄᑦ ᑲᑎᒪᔨᕋᓛᓄᑦ 

ᑎᒃᑯᐊᖅᑕᐅᖁᓪᓗᒋᑦ;  

 

ᐊᒻᒪ ᐱᖁᔨᒃᑲᓐᓂᖅᐳᖓ ᐅᑯᐊ ᒪᓕᒐᓕᐅᖅᑏᑦ 

ᑎᒃᑯᐊᖅᑕᐅᖁᓪᓗ ᐱᖁᔭᒃᓴᓕᕆᓂᕐᒧᑦ 

ᑲᑎᒪᔨᕋᓛᓄᑦ:  

 

• ᐹᐱ ᐊᓇᕕᓗᒃ, ᖁᕐᓗᖅᑑᕐᒧᑦ;  

• ᔮᓇᑦ ᐱᑦᓯᐅᓛᖅ ᐳᕌᔅᑐ, ᐃᖃᓗᐃᑦ-ᓯᓈ;  

• ᔪᐊᔾ ᕼᐃᒃᔅ, ᐃᖃᓗᐃᑦ-ᑕᓯᓗᒃ;  

• ᔪᐊᓕ ᖃᐃᕐᓂᖅ, ᐊᒥᑦᑐᕐᒧᑦ;  

• ᒥᐊᓕ ᕿᓕᖅᑎ, ᐅᖅᑯᕐᒥᐅᓄᑦ;  

• ᓵᓚᒪᓐ ᒪᓕᑭ, ᐊᐃᕕᓕᖕᒧᑦ;  

• ᑭᐊᕆᓐ ᓄᑕᕋᖅ, ᑐᓄᓂᕐᒧᑦ;  

• ᑖᓂᐅ ᖃᕐᕕᒃ, ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓᑦ;  

• ᔪᓴᕝ ᖂᑭᐊᖅ, ᓇᑦᓯᓕᖕᒧᑦ;  

• ᐋᓕᒃᓵᓐᑐ ᓴᒻᒧᖅᑐᖅ, ᑲᖏᖅᓕᓂᐅᑉ 

ᐅᐊᓐᓇᖓᓄᑦ-ᐃᒡᓗᓕᒑᕐᔪᕐᒧᑦ;  

• ᔫ ᓴᕕᑲᑖᖅ ᐊᒻᒪᓗ ᐊᕐᕕᐊᑦ ᓂᒋᐊᓄᑦ;  

• ᑯᕋᐃᒃ ᓯᒪᐃᓚᒃ, ᖃᒪᓂᑦᑐᐊᕐᒧᑦ;  

 

ᐅᑯᐊ ᑎᒃᑯᐊᖅᑕᐅᖁᓪᓗᒋᑦ ᒐᕙᒪᒃᑯᓐᓂᒃ 

ᓇᐅᑦᑎᖅᓱᖅᑏᑦ ᑮᓇᐅᔭᖅᑐᕈᑎᕕᓂᖏᓪᓗ:  

 

• ᐹᐱ ᐊᓇᕕᓗᒃ, ᖁᕐᓗᖅᑑᖅ; 

• ᔮᓇᑦ ᐱᑦᓯᐅᓛᖅ ᐳᕉᔅᑐ, ᐃᖃᓗᐃᑦ-ᓯᓈ; 

• ᔪᐊᔾ Hᐃᒃᔅ, ᐃᖃᓗᐃᑦ-ᑕᓯᓗᒃ; 

• ᔪᐃᓕ ᖃᐃᕐᓂᖅ, ᐊᒥᑦᑐᕐᒧᑦ; 

• ᒥᐊᓕ ᕿᓕᖅᑎ, ᐅᖅᑯᕐᒥᐅᓄᑦ; 

• ᓵᓚᒪᓐ ᒪᓕᑭ, ᐊᐃᕕᓕᖕᒧᑦ; 

• ᑭᐊᕆᓐ ᓄᑕᕋᖅ, ᑐᓄᓂᕐᒧᑦ; 

• ᑖᓂᐅ ᖃᕝᕕᒃ, ᑕᓯᐅᔭᕐᔪᐊᕐᒧᑦ; 

• ᔫᓯᐱ ᖂᑭᐊᖅ, ᓇᑦᓯᓕᖕᒧᑦ; 

• ᐋᓕᒃᓵᓐᑐ ᓴᒻᒧᖅᑐᖅ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ; 

• ᔫ ᓴᕕᑲᑖᖅ, ᐊᕐᕕᐊᑦ ᓂᒋᐊᓄᑦ; ᐊᒻᒪᓗ  

• ᑯᕋᐃᒃ ᓯᒪᐃᓚᒃ, ᖃᒪᓂᑦᑐᐊᕐᒧᑦ 

 

ᐊᒻᒪᓗ ᐱᖁᔨᒃᑲᓐᓂᖅᐳᖓ ᐅᑯᐊ 

ᑎᒃᑯᐊᖅᑕᐅᖁᓪᓗᒋᑦ ᓄᓇᓕᖕᓂ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ: 

 

• ᐹᐱ ᐊᓇᕕᓗᒃ, ᖁᕐᓗᖅᑑᒧᑦ; 

• ᔪᐃᓕ ᖃᐃᕐᓂᖅ, ᐊᒥᑦᑐᕐᒧᑦ; 

• ᒥᐊᓕ ᕿᓕᖅᑎ, ᐅᖅᑯᕐᒥᐅᓄᑦ; 

• ᑖᓂᐅ ᖃᕝᕕᒃ, ᑕᓯᐅᔭᕐᔪᐊᕐᒧᑦ; 

• ᔫ ᓴᕕᑲᑖᖅ, ᐊᕐᕕᐊᑦ ᓂᒋᐊᓄᑦ; ᐊᒻᒪᓗ  

• ᑯᕋᐃᒃ ᓯᒪᐃᓚᒃ, ᖃᒪᓂᑦᑐᐊᕐᒧᑦ 

 

ᐊᒻᒪᓗ ᐱᖁᔨᒃᑲᓐᓂᖅᐳᖓ ᐅᑯᐊ ᒪᓕᒐᓕᐅᖅᑏᑦ 

ᑭᖑᕝᕕᖅᑎᒋᔭᐅᖁᓪᓗᒋᑦ ᓄᓇᓕᖕᓂ 

ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᓄᑦ: 

 

• ᓵᓚᒪᓐ ᒪᓕᑭ, ᐊᐃᕕᓕᖕᒧᑦ; 

• ᑭᐊᕆᓐ ᓄᑕᕋᖅ, ᑐᓄᓂᕐᒧᑦ; 

• ᔫᓯᐱ ᖂᑭᐊᖅ, ᓇᑦᓯᓕᖕᒧᑦ 

 

ᐊᒻᒪᓗ ᐱᖁᔨᕗᖓ ᐅᑯᐊ ᑎᒃᑯᐊᖅᑕᐅᖁᓪᓗᒋᑦ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ: 

 

• ᔮᓇᑦ ᐱᑦᓯᐅᓛᖅ ᐳᕉᔅᑐ, ᐃᖃᓗᐃᑦ-ᓯᓈ; 

• ᔪᐊᔾ Hᐃᒃᔅ, ᐃᖃᓗᐃᑦ-ᑕᓯᓗᒃ; 

• ᑭᐊᕆᓐ ᓄᑕᕋᖅ, ᑐᓄᓂᕐᒧᑦ; 

• ᓵᓚᒪᓐ ᒪᓕᑭ, ᐊᐃᕕᓕᖕᒧᑦ; 

• ᔫᓯᐱ ᖂᑭᐊᖅ, ᓇᑦᓯᓕᖕᒧᑦ; ᐊᒻᒪᓗ 

• ᐋᓕᒃᓵᓐᑐ ᓴᒻᒧᖅᑐᖅ, ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ 

 

ᐊᒻᒪ ᐱᖁᔨᕗᖓ ᐅᑯᐊ ᑭᖑᕝᕕᖅᑎᒋᔭᐅᖁᓪᓗᒋᑦ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ: 

 

• ᒥᐊᓕ ᕿᓕᖅᑎ, ᐅᖅᑯᕐᒥᐅᓄᑦ; 

• ᑖᓂᐅ ᖃᕝᕕᒃ, ᑕᓯᐅᔭᕐᔪᐊᕐᒧᑦ; ᐊᒻᒪᓗ 

• ᑯᕋᐃᒃ ᓯᒪᐃᓚᒃ, ᖃᒪᓂᑦᑐᐊᕐᒧᑦ 

 

ᐊᒻᒪ ᑭᖑᓪᓕᕐᒥᒃ ᐱᖁᔨᕗᖓ ᒫᒡᒍᓚ ᓇᑲᓱᒃ, 

ᐸᖕᓂᖅᑑᖅ ᒪᓕᒐᓕᐅᖅᑎᖓ, 

ᑭᖑᕝᕕᖅᑎᒋᔭᐅᖁᓪᓗᒍ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ.  

 

ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 7, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  71 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ. 

ᑲᑎᒪᔾᔪᑎᖃᓐᖏᒻᒪᑕ ᑲᑎᒪᑐᐃᓐᓇᕐᓂᕐᒧᑦ. 

ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖅ. ᐅᓂᒃᑳᕋᒃᓴᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓛᕐᒪᑕ ᖃᐅᑉᐸᑦ 9-ᒧᐊᖅᐸᑦ ᐅᓪᓛᒃᑯᑦ ᓇᓄᖅ 

ᑲᑎᒪᕕᐊᓂ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 8-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐊᐃᑉᐱᕈᕋᓱᓐᓂᖓᓂ, ᒫᑦᓯ 8, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 15:49-ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 7, 2022

ᓄᓇᕗᒻᒥ ᐱᖓᓲᔪᖅᑐᖓᓂ ᒪᓕᒐᓕᐅᖅᑏᑦ  

ᑲᑎᒪᔨᕋᓛᖁᖏᑦᑕ ᒪᓕᒐᖏᑦ 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 

 
ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

• ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐱᖁᔭᒃᓴᓂᒃ; 

• ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓐᓂᓐᖔᖅᑐᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ, ᒪᓕᒡᓗᒋᑦ ᒪᓕᒐᓕᐅᕐᕕᐅᑉ ᒪᓕᒐᖏᑦ; 

• ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᒪᓕᒐᓂᒃ ᐊᒻᒪ ᐊᓯᖏᓐᓂᒃ ᐱᖁᔭᕐᔪᐊᒃᑯᑦ ᐊᐅᓚᑕᐅᔪᓂᒃ; 

• ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᓯᓕᒫᖏᑦ ᒪᓕᒐᓕᐅᕐᕕᖕᒥᓐᖔᖅᑐᓂᒃ.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



3 

 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ  

ᑲᑎᒪᔨᕋᓛᑦ 

 
ᒐᕙᒪᒃᑯᑦ ᐊᐅᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

• ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

• ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᑎᒥᓐᖑᖅᑎᓯᒪᔭᖏᓐᓂᒃ 

ᐊᒻᒪ ᐊᓯᖏᓐᓂᒃ ᑎᒥᓐᖑᖅᑎᑕᐅᓯᒪᔪᓂᒃ: 

 

• ᒐᕙᒪᓕᕆᔨᒃᑯᑦ; 

• ᑮᓇᐅᔭᓕᕆᔨᒃᑯᑦ; 

• ᐃᖅᑲᓇᐃᔭᖅᑐᓕᕆᔨᒃᑯᑦ; 

• ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ; 

• ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; 

• ᖁᓪᓕᒃᑯᑦ ᐆᒻᒪᖅᑯᑎᓯᓕᕆᔨᖏᑦᑕ ᑎᒥᖁᑖ; 

• ᐃᖅᑲᓇᐃᔭᖅᑏᑦ ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ ᐊᑭᓕᖅᓱᖅᑕᐅᓂᖏᓐᓄᓪᓗ ᑎᒥᖁᑖ; 

• ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔩᑦ; 

• ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ; 

• ᒪᓕᒐᓂᒃ ᑐᑭᓯᓂᐊᕐᕕᖕᒧᑦ ᑲᑎᒪᔩᑦ; 

• ᐃᒥᐊᓗᖕᒧᑦ ᓚᐃᓴᑖᖅᑎᑦᑎᔩᑦ ᑲᑎᒪᔨᖏᑦ; 

• ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ; 

• ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

• ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦᓗ ᐊᒻᒪ 

• ᐊᓯᖏᓐᓂ ᑲᑎᒪᔨᕋᓛᖑᐃᓐᓇᖅᑐᑦ ᒪᓕᒐᖏᓐᓂ ᓇᓗᓇᐃᖅᑕᐅᓯᒪᓐᖏᑉᐸᑕ , ᐊᓯᓕᒫᖏᑦ ᑲᑎᒪᔩᑦ 

ᑎᒥᓐᖑᖅᑎᑕᐅᓯᒪᔪᓪᓗ ᓄᓇᕗᑦ ᒐᕙᒪᒃᑯᑦ ᐊᑖᓃᑦᑐᑦ. 

 

ᑲᑎᒪᔨᕋᓛᑦ ᖄᒃᑲᓐᓂᐊᒍᑦ ᐱᔭᒃᓴᖅᑖᖅᑎᑕᐅᓯᒪᔪᑦ ᐅᑯᓂᖓ: 

 

• ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ; 

• ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐅᓂᒃᑳᖏᓐᓂᒃ; 

• ᐃᓱᒪᒃᓴᖅᓯᐅᕈᓐᖏᖃᕐᓂᖅ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐅᓂᒃᑳᖏᓐᓂᒃ; 

• ᐃᓱᒪᒃᓴᖅᓯᐅᕈᑎᖃᕐᓂᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐅᓂᒃᑳᖏᓐᓂᒃ; ᐊᒻᒪ 

• ᐃᓱᒪᒃᓴᖅᓯᐅᕈᑎᖃᕐᓂᖅ ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᑎᒍᑦ. 

 

 

 

 



 

4 

 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 

 
ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

• ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

• ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 

ᑎᒥᓐᖑᖅᑎᓯᒪᔭᖏᓐᓂᒃ: 

 

• ᐃᓕᖅᑯᓯᓕᕆᔨᒃᑯᑦ; 

• ᐃᓕᓐᓂᐊᕐᓂᓕᕆᔨᒃᑯᑦ; 

• ᐃᓄᓕᕆᔨᒃᑯᑦ; 

• ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ; ᐊᒻᒪ 

• ᒪᓕᒐᓕᕆᔨᒃᑯᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

5 

 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ 

 
ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

• ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, ᐊᑭᑐᔪᖅᑐᕈᑎᒃᓴᓂᒃ, ᐱᓕᕆᕕᐅᑉ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᐊᖅᑐᑦ 

ᐸᕐᓇᐅᑎᖏᓐᓂᒃ; ᐊᒻᒪ 

• ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ. 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᕗᑦ ᐅᑯᓂᖓ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᒻᒪ 

ᑎᒥᓐᖑᖅᑎᓯᒪᔭᖏᓐᓂᒃ: 

 

• ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᐊ; 

• ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕝᕕᐊ; 

• ᐊᕙᑎᓕᕆᔨᒃᑯᑦ;  

• ᓄᓇᕗᒻᒥ ᐃᒡᓗᓕᕆᔨᕐᔪᐊᑦ; ᐊᒻᒪ 

• ᓄᓇᕗᒻᒥ ᓯᓚᑦᑐᖅᓴᕐᕕᒃ. 

ᒪᓕᒐᐃᑦ, ᐊᐅᓚᓃᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ 

 
ᒪᓕᒐᐃᑦ, ᐊᐅᓚᓃᑦ ᐊᒻᒪ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐱᔭᒃᓴᖅᑖᖅᑎᑕᐅᓯᒪᕗᑦ: 

 

• ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑕ ᐊᐅᓚᑕᐅᓂᖏᓐᓂᒃ; ᐊᒻᒪ 

• ᐊᓯᖏᓐᓂᒃ ᒪᓕᒐᓕᐅᕐᕕᖕᒧᑦ ᖃᐃᑕᐅᔪᓂᒃ ᐃᓱᒪᒃᓴᖅᓯᐅᕈᓐᖏᖃᖃᑦᑕᕐᓗᑎᒃ ᐱᔾᔪᑎᖃᖅᐸᑕ ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᖏᓐᓂᒃ. 

ᑲᑎᒪᔨᕋᓛᑦ ᐋᖅᑭᒃᓱᖅᓯᒪᓂᖏᑦ 

 

 

 
 

 

 

 

 

 

 
 

ᒪᓕᒐᓕᐅᕐᕕᒃ 

 

ᑎᒃᑯᐊᖅᓯᔩᑦ  ᑲᑎᒪᔨᕋᓛᖏᑦ   
       

➢ ᐊᑐᓕᖁᔭᓕᐅᖅᐳᑦ ᑎᒃᑯᐊᖅᓯᓂᕐᒥᒃ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 

 

ᒪᓕᒐᐃᑦ, ᐊᐅᓚᓃᑦ ᐊᒻᒪ 

ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕋᓛᑦ 

 

➢ ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᓄᓇᕗᑦ 

ᒪᓕᒐᓕᐅᕐᕕᐊᑕ ᒪᓕᒐᖏᑕ 

ᐊᐅᓚᓕᓂᖏᓐᓂᒃ 

ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ 

 

➢ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ ᐅᑯᓄᖓ 

ᐊᑐᖅᑐᒃᓴᓂᒃ:: 

 

✓ ᐃᓕᖅᑯᓯᓕᕆᔨᒃᑯᑦ 

✓ ᐃᓕᓐᓂᐊᕐᓂᓕᕆᔨᒃᑯᑦ 

✓ ᐃᓄᓕᕆᔨᒃᑯᑦ 

✓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

✓ ᒪᓕᒐᓕᕆᔨᒃᑯᑦ 

 

ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᑦ 

 

➢ ᐱᖁᔭᒃᓴᓕᒫᑦ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᖏᑦ 

ᐱᓐᖏᑕᑐᐊᕆᓪᓗᒋᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐱᖁᔭᕐᒧᐊᑦ 

ᐊᒻᒪ ᒪᓕᒐᓕᐅᕐᕕᐅᑉ 

ᐱᖁᔭᒃᓴᖏᑦ, 

ᑐᓐᓂᖅᑯᑕᐅᖃᑦᑕᕐᑕᕐᒪᑕ 

ᑲᑎᒪᑐᐃᓐᓇᕐᓂᕐᒧᑦ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ. 

 

➢ Cᐃᓛᓐᓂᓚᐅᓱᖓᖅ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᒪᓕᒐᓂᒃ ᓴᖅᑭᑕᐅᔪᒪᔪᓂᒃ 

ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓄᓪᓗ 

ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦ 

 

➢ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ: 

 

✓ ᒐᕙᒪᓕᕆᔨᒃᑯᑦ  

✓ ᑮᓇᐅᔭᓕᕆᔨᒃᑯᑦ 

✓ ᐃᖅᑲᓇᐃᔭᖅᑐᓕᕆᔨᒃᑯᑦ 

 

➢ ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᖅ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ, 

ᐊᒻᒪ ᐅᓂᒃᑳᓕᐊᕕᓃᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ, 

ᓂᕈᐊᖅᑐᓕᕆᔨᐅᕐ, 

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐊᒻᒪ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑲᒥᓴᓇᐅᑉ ᐅᓂᒃᑳᓕᐊᕕᓂᖏᓐᓂᒃ. 

➢ ᑲᒪᔪᒃᓴᓐᖑᖅᓯᒪᔪᑦ ᐅᑭᐅᖅᑕᖅᑐᒥ 

ᑯᐊᐳᕇᓴᓂᒃ, ᑎᒥᓐᖑᖅᑎᑕᐅᓯᒪᔪᓂᒃ 

ᐊᒻᒪ ᐊᓯᖏᓐᓂᒃ, ᐃᓚᓕᐅᖢᒍ 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ 

ᑯᐊᐳᕇᓴᑦ, ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑐᐊᐳᕇᓴᑦ, 

ᖁᓪᓕᒃᑯᑦ ᐆᒻᒪᖅᑯᑎᓯᓕᕆᔩᑦ, 

ᐃᖅᑲᓇᐃᔭᖅᑏᑦ 

ᐊᑦᑕᓇᔾᔭᐃᖅᑕᐅᓯᒪᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓄᓪᓗ ᑲᒥᓴᐃᑦ, 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔩᑦ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏ*ᑦ, ᒪᓕᒐᓂᒃ 

ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ, 

ᐃᒥᐊᓗᖕᓂᒃ ᓚᐃᓴᑖᖅᑎᑦᑎᓂᕐᒧᑦ 

ᑲᑎᒪᔩᑦ, ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᑦ, ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ, ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ 

 

➢ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓄᑦ 

ᐱᔾᔪᑎᓕᖕᓂᒃ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

 

➢ ᐊᐅᓚᑦᑎᔨᐅᔪᑦ ᒪᓕᒐᓕᐅᕐᕕᐅᑉ 

ᑎᑎᕋᕐᕕᐊᑕ 

ᑎᒥᓐᖑᖅᑎᓯᒪᔭᖏᑦᑕᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, 

ᐊᑭᑐᔪᖅᑐᕈᑏᑦ, 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᐊᒻᒪ ᒪᓕᒐᓕᐅᕐᕕᐅᑉ 

ᐱᖁᔭᒃᓴᖏᓐᓂᒃ. 

 

➢ ᐃᒻᒥᒃᑰᖅᑐᓂᒃ ᑲᒪᔨᓂᒃ ᕿᓂᖅᑏᑦ 

 

ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᑲᑎᒪᔨᕋᓛᑦ 

 

➢ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ, 

ᐊᑭᑐᔪᖅᑐᕈᑎᓂᒃ ᐊᒻᒪ ᐸᕐᓇᐅᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᑏᑦ: 

 

✓ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

✓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊ 

✓ ᐊᕙᑎᓕᕆᔨᒃᑯᑦ 

✓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

✓ ᓄᓇᕗᒻᒥ ᓯᓚᑦᑐᖅᓴᕐᕕᒃ 

 


